
2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᓇᓗᓇᐃᔭᖅᓯᒪᓂᖏᑦ 

ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ-ᑮᓇᐅᔭᓕᕆᓂᕐᒥᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ (SEMC, ᐅᕝᕙᓘᓐᓃᑦ ‘ᑲᑎᒪᔨᕋᓛᑦ’) 

ᑲᑎᓚᐅᖅᑐᑦ ᐃᖃᓗᓐᓂ ᐊᕐᕌᒍᑕᒫᑦ ᑲᑎᒪᓂᖃᖅᑐᑎᑦ ᔪᓚᐃ 20-21, 2016 ᖃᐅᔨᓴᖅᑐᑎ ᐊᕕᑦᑐᖅᓯᒪᔪᒧᑦ 

ᓄᓇᒦᖔᖅᑐᓂᑦ ᐱᕙᓪᓕᐊᑎᑕᐅᔪᓂᑦ ᐊᒻᒪ ᐅᖃᐅᓯᖃᖅᑐᑎ ᐊᓯᔾᔨᕐᓂᖃᖅᑐᓂᑦ ᐃᓅᖃᑎᒌᓐᓂᕐᒧᑦ-ᑮᓇᐅᔭᓕᕆᓂᕐᒥᑦ 

ᕿᑭᖅᑖᓗᒻᒥ ᓄᓇᓕᓐᓂᑦ. ᑭᒡᒐᖅᑐᐃᔩᑦ ᖁᓕᓂᑦ ᕼᐊᒻᒪᓚᖏᑦ ᐅᐸᔅᓯᒪᓚᐅᖅᑐᑦ, ᐃᓚᒋᐊᕐᓗᒍ ᑭᒡᒐᖅᑐᐃᔪᓄᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ (QIA), ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ (INAC), ᐸᕕᓐᓛᓐ 

ᓄᓘᔮᓕᕆᔨᒃᑯᑦ (BIMC ᐅᕝᕙᓘᓐᓃᑦ Baffinland), ᐊᒻᒪ ᓄᓇᕗᑦ ᒐᕙᒪᒃᑯᑦ (GN).  

ᑲᑎᒪᓂᖅ ᐱᒋᐊᕐᓂᖃᓚᐅᖅᑐᖅ ᑲᑎᒪᖃᑕᐅᔪᑦ ᓇᓗᓇᐃᖅᑕᐅᓪᓗᑎ ᐊᒻᒪ ᑕᑯᔅᓴᐅᑎᑦᑎᓪᓗᑎ ᒐᕙᒪᒃᑯᓐᓂᑦ ᑎᒥᐅᔪᑦ. 

ᐅᖃᐅᓯᖃᓚᐅᖅᑐᑦ ᐃᓚᖏᓐᓂᑦ ᐊᔾᔨᒌᖏᑦᑐᓂᑦ ᐱᔨᑦᑎᖅᑕᓂᑦ ᐊᒻᒪ ᐱᓕᕆᐊᔅᓴᐅᔪᓐᓇᖅᑐᑦ ᐊᕕᑦᑐᖅᓯᒪᔪᒧᑦ 

ᐃᓱᒪᒋᔭᖃᖅᑐᑎ ᐃᓕᓐᓂᐊᑎᑦᑎᓂᕐᒥᑦ ᐊᒻᒪ ᐱᓕᒻᒪᔅᓴᐃᓂᕐᒥᑦ. ᓄᓇᕗᒻᒥ ᑭᓪᓕᓯᓂᐊᖅᑏᑦ ᓄᓇᕗᒻᒥ ᑭᓪᓕᓯᓂᐊᖅᑏᑦ 

(NBS) ᖁᕝᕙᓯᑦᑐᒥᑦ ᐊᕕᑦᑐᖅᓯᒪᔪᒧᑦ ᓇᓗᓇᐃᔭᐃᓚᐅᖅᑐᑦ ᐃᓅᖃᑎᒌᓐᓂᕐᒧᑦ-ᑮᓇᐅᔭᓕᕆᓂᕐᒥᑦ ᑕᑯᔅᓴᐅᑎᑦᑎᓪᓗᑎ 

ᒐᕙᒪᒃᑯᓐᓄᑦ ᑭᓪᓕᓯᓂᐊᖅᑕᐅᓯᒪᔪᓂᑦ. ᑭᖑᓂᐊᒍᑦ ᓄᓇᓕᒻᒥ ᑲᑎᒪᔩᑦ ᖃᐅᔨᒃᑲᓐᓂᕋᓱᑦᑐᑎ ᓄᓇᓕᓐᓂ 

ᑭᒡᒐᖅᑐᐃᔪᓂᑦ ᓄᓇᓕᒻᒥ ᐃᓅᖃᑎᒌᓐᓂᕐᒧᑦ, ᑮᓇᐅᔭᓕᕆᓂᕐᒥᑦ, ᐊᒻᒪ ᐱᖅᑯᓯᓄᑦ ᐊᕙᑎᖏᑦ ᐊᕕᑦᑐᖅᓯᒪᔪᒧᑦ. 

ᐅᓪᓗᖓ ᓄᖅᑲᕐᓂᖃᓚᐅᖅᑐᖅ ᑕᑯᔅᓴᐅᑎᑦᑎᓪᓗᑎ Baffinland ᖃᓄᐃᓘᖅᑕᐅᔪᓂᑦ ᑐᑭᓯᒋᐊᕈᑎᖃᖅᑎᑎᓪᓗᑎ 

ᓄᓘᔮᓂᑦ ᐱᓕᕆᐊᒥᑦ ᐊᒻᒪᓗᑦᑕᐅᖅ ᓇᓗᓇᐃᔭᖅᓯᒪᑦᑎᐊᖅᑐᓂᑦ ᕿᒥᕐᕈᓪᓗᑎ 2015−ᒥ ᓄᓘᔮᓂᑦ ᐱᓕᕆᐊᒧᑦ 

ᐃᓅᖃᑎᒌᓐᓂᕐᒧᑦ-ᑮᓇᐅᔭᓕᕆᓂᕐᒥᑦ ᖃᐅᔨᓴᓂᕐᒧᑦ (SEMP). Baffinland ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ 

ᐃᖅᑲᓇᐃᔭᓂᕐᒥᑦ ᐊᒻᒪ ᐃᓕᓐᓂᐊᑎᑦᑎᓂᕐᒥᑦ, ᐊᒻᒪ ᐃᓚᖏᓐᓂᑦ ᐅᖃᐅᓯᖃᖅᑐᑎ ᑎᒥᐅᔪᒧᑦ ᐸᕐᓇᐅᑎᖏᓐᓂᑦ 

ᓂᕆᐅᒋᔭᐅᔪᓂᑦ ᐃᖏᕋᓯᑎᑕᐅᒋᐊᕐᓗᓂ ᐃᓄᐃᑦ ᐃᓚᐅᓂᖅᓴᐅᓕᖅᑎᓪᓗᒋᑦ ᓄᓘᔮᓂᑦ ᐅᔭᕋᓐᓂᐊᕕᒻᒥ. Baffinland 

ᑐᓂᓯᓚᐅᕐᒥᔪᑦ ᐊᓯᔾᔨᖅᑕᐅᔪᒪᔪᓂᑦ ᓄᓘᔮᓂᑦ SEMP ᓯᕗᓂᔅᓴᒥ ᐅᓂᒃᑳᖑᖃᑦᑕᓂᐊᖅᑐᓂᑦ ᑲᑎᒪᔨᕋᓛᓂᑦ 

ᖃᐅᔨᓴᑦᑎᐊᕈᓐᓇᑎᑦᑎᓂᖅᓴᐅᓂᐊᖅᑐᑦ ᐊᑦᑐᖅᑕᐅᔪᓐᓇᖅᑐᓂᑦ ᐊᒻᒪ ᐃᑲᔫᓯᐊᖑᔪᓐᓇᖅᑐᓂᑦ ᓇᓗᓇᐃᖅᑕᐅᓯᒪᔪᑦ 

ᑎᒥᐅᔪᒧᑦ ᑭᖑᓪᓕᖅᐹᖏᓐᓂ ᐊᕙᑎᖓᓄᑦ ᐊᑦᑐᖅᑕᐅᔪᓄᑦ ᐅᓂᒃᑳᖏᑦ (EIS).  

ᐅᓐᓄᖓᑕ ᐊᐃᑉᐸᖓᓂ ᑲᑎᒪᓂᐅᔪᒥᑦ, ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᐊᒥᓱᒐᓚᓐᓂᑦ ᖃᐅᔨᓴᓂᕐᒧᑦ 

ᐱᑕᖃᕆᐊᖃᖅᑎᑕᐅᔪᓂᑦ ᓄᓘᔮᓂᑦ ᐱᓕᕆᐊᒧᑦ ᓇᓗᓇᐃᒃᑯᑕᖓ ᐱᑕᖃᕆᐊᖃᖅᑎᑦᑎᔪᖅ ᓇᓗᓇᐃᕈᑎᓂᑦ 

ᑐᑭᓯᒋᐊᕈᑎᓂᑦ ᖃᐅᔨᓴᑦᑎᐊᕐᓗᒍ ᐊᒻᒪ ᐊᖏᓂᖓ. ᐊᑐᖅᑕᐅᖃᑦᑕᖅᓯᒪᔪᑦ ᐊᒻᒪ ᐃᓱᒪᒋᔭᐅᔪᑦ ᓄᓇᓕᓐᓄᑦ 

ᑭᒡᒐᖅᑐᐃᔨᓄᑦ ᐅᖃᐅᓯᐅᖃᑦᑕᓂᐊᖅᑐᖅ ᓯᕗᓂᔅᓴᒥ SEMC ᑲᑎᒪᓂᖃᖅᑎᓪᓗᒋᑦ ᓇᓗᓇᐃᕈᑏᑦ ᓴᖅᑭᓚᐅᖅᑎᓐᓇᒋᑦ. 

ᐃᓚᒋᐊᕐᓗᒍ, ᐃᓱᒪᒋᔭᐅᔪᓪᓗ ᓄᓇᓕᓐᓂᓄᑦ ᐃᑲᔪᕐᓂᖃᓂᐊᖅᑐᖅ ᖃᐅᓴᐃᓂᕐᒧᑦ Mary River SEMP. 

ᐃᓱᒫᓘᑕᐅᔪᑦ ᓴᖅᑭᑕᐅᒐᔪᓚᐅᖅᑐᑦ ᑲᑎᒪᓂᐅᔪᒥᑦ ᒫᓐᓇᐅᔪᒥᑦ ᐃᓄᐃᑦ ᐃᖅᑲᓇᐃᔭᕐᓂᖏᑦ, ᐃᓕᓐᓂᐊᖅᑎᑕᐅᓂᖏᑦ 

ᐊᒻᒪ ᐱᓯᒪᔭᐅᖏᓐᓇᕐᓂᖏᑦ ᖁᕝᕙᓯᓐᓂᖏᑦ, ᓄᓇᓕᓐᓂᑦ ᑭᒡᒐᖅᑐᐃᔩᑦ ᑖᒃᑯᓂᖓ ᐊᒥᓲᓂᖏᓐᓂᑦ ᖁᕝᕙᕆᐊᖁᔨᔪᑦ 

2015 ᖁᕝᕙᓯᓐᓂᖏᓐᓂᑦ. Baffinland ᑭᒡᒐᖅᑐᐃᔩᑦ ᓇᓗᓇᐃᔭᐃᓚᐅᖅᑐᑦ ᐃᓚᖏᓐᓂᑦ ᐸᕐᓇᐅᑎᖏᓐᓂᑦ ᑎᑭᑦᑎᓗᑎ 

ᖃᑦᑏᓐᓇᐅᓛᕆᔪᓐᓇᖅᑕᖏᓐᓂᑦ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᒐᖓ ᐋᔩᕈᑕᐅᕋᑖᓚᐅᖅᑐᖅ QIA−ᑯᓐᓂ. 

ᑲᑎᒪᔨᕋᓛᑦ ᖃᐅᔨᓴᐃᓐᓇᓂᐊᖅᑐᑦ ᐊᑐᓕᖅᑎᑕᐅᓂᖏᑦ ᑖᒃᑯᓂᖓ ᐸᕐᓇᐅᑎᐅᔪᓂᑦ ᐊᕐᕌᒍᓂᐊᖅᑐᒥᑦ ᐊᒻᒪ ᑭᖑᓪᓕᕐᒥ  

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᕿᑭᖅᑖᓗᒻᒥ SEMC ᑲᑎᒪᓂᖃᓕᖅᑲᑕ, ᐋᖅᑭᑦᑕᐅᓯᒪᔪᖅ ᓯᕗᓪᓕᖅᐹᖓᓂ ᐱᓚᓱᐊᕈᓯᖓᓂ ᒪᐃᒥᑦ 2017 

ᐃᑉᐱᐊᔪᒻᒥ 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᓇᐃᓈᕈᑏᑦ ᑎᑎᕋᖅᓯᒪᓂᖏᑦ  

 AEM: Agnico-Eagle Mines, ᓇᒻᒥᓂᖃᖅᑐᖅ ᐊᒻᒪ ᐊᐅᓚᑦᑎᔪᖅ Meadowbank Mine ᑭᕙᓪᓕᕐᒥ. 

 BIMC: Baffinland Iron Mines Corporation, ᓇᒻᒥᓂᖃᖅᑐᖅ ᐊᒻᒪ ᐊᐅᓚᑦᑎᔪᖅ ᓄᓘᔮᓂᑦ 

ᐅᔭᕋᓐᓂᐊᕕᒻᒥ ᕿᑭᖅᑖᓗᒻᒥ. 

 EDT/ED&T: GN ᐱᓕᕆᕕᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ, ᓄᓇᕗᑦ ᒐᕙᒪᒃᑯᑦ ᐱᓕᕆᑯᖓ 

ᐱᓕᕆᐊᖃᖅᑐᖅ ᑲᑎᒪᑎᑦᑎᓪᓗᑎ SEMCs  

 EDU: GN ᐃᓕᓐᓂᐊᕐᓂᓕᕆᔨᒃᑯᑦ. 

 EDO: ᐱᕙᔾᓕᐊᔪᓕᕆᔨ. 

 EIA: ᐊᕙᑎᒧᑦ ᐊᑦᑐᖅᑕᐅᓂᖓᓄᑦ ᖃᐅᔨᓴᕐᓂᖅ, ᐱᔪᓐᓇᑎᑦᑎᔪᑦ/ᒪᓕᑦᑕᐅᔭᕆᐊᓖᑦ ᐱᕙᓪᓕᐊᓂᖏᑦ 

ᐊᖏᔪᓄᑦ ᐱᓕᕆᐊᓄᑦ ᐊᑐᖅᑳᕆᐊᖃᖅᑕᖏᑦ ᓴᓇᔪᖃᓚᐅᖅᑎᓐᓇᒍ. 

 EIS: ᐊᕙᑎᒧᑦ ᐊᑦᑐᖅᑕᐅᔪᒧᑦ ᐅᓂᒃᑳᑦ, ᕿᒥᕐᕈᔭᐅᔪᑦ ᓂᕆᐅᒋᔭᐅᔪᑦ ᐊᑦᑐᖅᑕᐅᓂᐊᖅᑐᓂᑦ 

ᐱᓕᕆᐊᖑᔪᒪᔪᓄᑦ, ᐱᓕᕆᐊᖅ ᓴᓇᓯᒪᓂᖓᓄᑦ ᐊᒻᒪ ᐊᐅᓚᓂᕆᓂᐊᕋᓱᒋᔭᐅᔪᑦ. 

 FS: GN ᐃᓄᓕᕆᔨᒃᑯᑦ. 

 GN: ᓄᓇᕗᑦ ᒐᕙᒪᒃᑯᑦ. 

 H: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 HTO: ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ. 

 IAU: ᐃᓅᓯᐅᑉ ᐊᓯᔾᔨᐸᓪᓕᐊᓂᖓᓂᒃ ᐅᔾᔨᓱᕐᓂᖅ, ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᖃᐅᔨᓴᖅᑕᐅᓂᖓᓄ ᖃᐅᔨᓴᓂᕐᒧᑦ ᐱᓕᕆᐊᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 

 IIBA: ᐃᓄᓐᓄᑦ ᐊᑦᑐᖅᑕᐅᔪᓄᑦ ᐊᒻᒪ ᐃᑲᔫᑎᓄᑦ ᐊᖏᕈᑦ, ᐊᖏᕈᑎᐅᔪᖅ ᐊᑎᓕᐅᖅᑕᐅᓯᒪᔪᖅ ᐱᓕᕆᐊᒧᑦ 

ᑎᒥᐅᔪᒥᑦ ᐊᒻᒪ ᓇᓗᓇᐃᖅᑕᐅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ (ᓲᕐᓗ,QIA, KvIA, ᐊᒻᒪ KtIA) ᐃᓄᐃᑦ 

ᐱᔪᒪᓂᕆᔭᖏᑦ ᐱᓕᕆᐊᖑᒐᓗᐊᕐᒪᖔᑕ ᐊᑭᓕᐅᑕᐅᓪᓗᑎ ᐊᑦᑐᖅᑕᐅᔪᓄᑦ ᐱᓕᕆᐊᖑᔪᒪᔪᒧᑦ. 

 ᓇᓗᓇᐃᕈᑦ: ᖃᐅᔨᓴᕋᔅᓴᐅᔪᖅ “ᑭᓱᑐᐃᓐᓇᖅ” ᓇᓗᓇᐃᖅᓯᔪᖅ ᖃᓄᐃᓐᓂᖓᓂ, ᖁᕝᕙᓯᓐᓂᖓᓂ 

ᑭᓱᑐᐃᓐᓇᕐᒥᑦ. ᓲᕐᓗ, ᓇᓗᓇᐃᕈᑏᑦ ᐃᓄᒋᐊᔅᓯᑲᓐᓂᕐᓂᖓᓄᑦ ᑲᑎᑦᑐᒋᑦ ᐃᓄᖏᑦ ᓄᓇᓕᐸᐅᔭᒥᑦ. 

 INAC: ᓄᓇᖃᖅᑳᖅᓯᒪᔪᓄᑦ ᐅᑭᐅᑕᖅᑐᒧᓪᓗ ᐱᓕᕆᐊᓄᑦ ᑲᓇᑕᒥ, ᖃᐅᔨᒪᔭᐅᓚᐅᖅᑐᖅ AANDC 

(ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐅᑭᐅᑕᖅᑐᒥ ᐱᕙᓪᓕᐊᑎᑦᑎᓂᕐᒥᑦ ᑲᓇᑕᒥ) 

 IOL: ᐃᓄᐃᑦ ᓄᓇᖁᑎᖏᑦ. 

 IQ: ᐃᓄᐃᑦ ᖃᐅᔨᒪᔭᑐᖃᖏᑦ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᖏᑦ. 

 KIA: ᕿᑎᕐᒥᐅᑦ ᐅᕝᕙᓘᓐᓃᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ (ᐅᕙᓂ ᓇᓗᓇᐃᖅᑕᐅᔪᑦ KtIA/KitIA 

KvIA/KivIA,). 

 LHO: ᓄᓇᓕᒻᒥ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ. 

 LSA: ᖃᐅᔨᓴᕐᕕᐅᔪᖅ 

 NBS: ᓄᓇᕗᒻᒥ ᑭᓪᓕᓯᓂᐊᖅᑏᑦ. 

 NGMP: ᓄᓇᕗᒻᒥ ᖃᐅᔨᓴᓂᕐᒧᑦ ᐸᕐᓇᐅᑦ, AANDC−ᑯᑦ ᖃᐅᔨᓴᓂᕐᒧᑦ ᐱᓕᕆᐊᕆᒋᐊᓕᖓ ᐊᑖᓂ NLCA. 

 NHC: ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ. 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

 NIRB: ᓄᓇᕗᒻᒥ ᐊᑦᑐᖅᑕᐅᔪᓄᑦ ᕿᑭᕐᕈᔩᑦᑕ ᑲᑎᒪᔨᖏᑦ, ᑎᒥᐅᔪᖅ ᐃᓄᓐᓄᑦ ᓴᖅᑭᖅᑎᑕᐅᓯᒪᔪᑦ ᐊᑖᓂ 

NLCA ᕿᒥᕐᕈᓗᑎ ᑐᔅᓯᕋᐅᑎᓂᑦ ᐊᒻᒪ ᐱᕙᓪᓕᐊᑎᑕᐅᓂᖏᑦ ᐊᖏᔪᑦ ᐱᓕᕆᐊᑦ. 

 NLCA: ᓄᓇᕗᒻᒥ ᓄᓇᑖᕈᒻᒧᑦ ᐊᖏᕈᑦ. 

 NPC: ᓄᓇᕗᒻᒥ ᐸᕐᓇᐃᔩᑦ. 

 NTI: ᓄᓇᕗᑦ ᑐᓐᖓᕕᒃ ᑎᒥᖓᑦ. 

 QIA: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 

 RCMP: ᐸᓖᓯᒃᑯᑦ. 

 SAO: ᑎᑎᕋᖅᑎ, ᐊᑐᓂ ᕼᐊᒻᒪᓚᒃᑯᑦ ᑎᑎᕋᖅᑎᖃᐅᖅᑐᑦ. 

 SEMC: ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ. ᓄᓇᕗᒻᒥ ᐱᖓᓱᓂᑦ 

ᑲᑎᒪᔨᕋᓛᖃᖅᑐᑦᒃ, ᐊᑐᓂ ᐊᕕᑦᑐᖅᓯᒪᔪᓄᑦ. ᑖᒃᑯᐊ ᑲᑎᒪᔨᕋᓛᑦ ᑲᑎᒪᖃᑦᑕᖅᑐᑦ ᐊᑕᐅᓯᐊᖅᑐᑎ ᐊᕐᕌᒍᑕᒫᑦ 

ᐊᑐᓂ ᐊᕕᑦᑐᖅᓯᒪᔪᓂᑦ ᖃᐅᔨᓴᖅᑐᑎ ᐊᑦᑐᖅᑕᐅᔪᓂᑦ ᐊᖏᔪᓄᑦ ᐱᓕᕆᐊᓄᑦ. 

 SEMP: ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐱᓕᕆᐊᖅ. ᓴᖅᑭᖅᑎᑕᐅᔪᖅ ᖃᐅᔨᓴᖅᑐᑎ 

ᓇᓗᓇᐃᖅᓯᒪᔪᒧᑦ−ᐱᓕᕆᐊᒧᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᑦᑐᖅᑕᐅᔪᓂᑦ ᐃᑲᔫᑎᓂᓪᓗ 

ᐊᐅᓚᓂᖃᖅᑐᓂᑦ ᐅᔭᕋᓐᓂᐊᕐᕕᓂᑦ. 

 VSEC: ᐱᒻᒪᕆᒋᔭᐅᔪᖅ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓚᖓ. 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᐅᓂᒃᑳᑦ ᐋᖅᑭᔅᓯᒪᓂᖓ 

ᑖᒃᑯᐊ ᐅᓂᒃᑳᑦ ᐊᒡᒍᑐᖅᓯᒪᔪᑦ ᐱᖑᓱᓄᑦ ᓵᑉᑕᓄᑦ. ᓯᕗᓪᓕᖅᐹᖅ ᓵᑉᑕᖓ ᓇᓗᓇᐃᖅᓯᔪᖅ ᕿᑭᖅᑖᓗᒻᒥ 

ᐃᓅᖃᑎᒌᓂᕐᒧᑦ−ᑮᓴᐅᔭᓕᕆᓂᕐᒥᑦ ᖃᐅᔨᓴᓂᕐᒥᑦ ᑲᑎᒪᔨᕋᓛᓂᑦ (SEMC) ᐊᒻᒪ ᓇᓗᓇᐃᔭᐃᔪᖅ ᐊᒻᒪ ᐱᔾᔪᑎᖏᓐᓂᑦ 

ᑲᑎᒪᔨᕋᓛᑦ. ᓵᑉᑕ 2 ᓇᓗᓇᐃᔭᐃᔪᖅ ᐱᕙ>ᓪᓕᐊᓂᖏᓐᓂᑦ 2016 ᐊᕐᕌᒍᑕᒫᑦ ᕿᑭᖅᑖᓗᒻᒥ SEMC ᑲᑎᒪᓂᖓ 

ᐃᖃᓗᓐᓂ ᔪᓚᐃ 20-21, 2016. ᑖᓐᓇ ᓵᑉᑕᖓ ᐱᖃᓯᐅᔾᔨᔪᖅ ᑲᑎᒪᔾᔪᑎᔅᓴᓂᑦ, ᑲᑎᒪᖃᑕᐅᔪᓂᑦ, ᐊᒻᒪ 

ᓇᓗᓇᐃᔭᖅᓯᒪᓂᖏᑦ ᑕᑯᔅᓴᐅᑎᑕᐅᔪᑦ ᐅᖃᐅᓯᐅᔪᓪᓗ. ᓚᓗᓇᐃᔭᐃᒻᒥᔪᖅ ᓄᓘᔮᓄᑦᕝᓇᓗᓇᐃᖅᓯᒪᔪᒥᑦ 

ᑲᑎᒪᓂᐅᓚᐅᖅᑐᒥ SEMC ᑲᑎᒪᓂᖃᓚᐅᖅᑎᓐᓇᒋᑦ ᔪᓚᐃ. ᑭᖑᓪᓕᖅᐹᒥ, ᐱᖓᔪᖓ ᓵᑉᑕᖓ ᐅᖃᐅᓯᖃᖅᑐᖅ 

ᐅᖃᐅᓯᐅᖃᑦᑕᖅᑐᓂᑦ ᓴᖅᑭᑕᐅᓚᐅᖅᑐᑦ ᑲᑎᒪᓂᖃᖅᑎᓪᓗᒋᑦ ᐊᒻᒪ ᐃᓚᖏᓐᓂ ᐃᓱᒪᔅᓴᖅᓯᐅᕈᑕᐅᒃᑲᓐᓂᕆᐊᓕᓐᓂᑦ. 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᑎᑎᖅᑲᖅ ᐃᔅᓯᕙᐅᑕᕐᒥᑦ 

ᖁᕕᐊᑦᑐᖓ ᑐᓂᓯᔪᓐᓇᕋᒪ ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᖏᓐᓂᑦ 

ᐅᓂᒃᑳᓂᑦ ᑲᑎᒪᓂᐅᓚᐅᖅᑐᒥ ᔪᓚᐃ 20-21, 2016, ᐃᖃᓗᓐᓂ.  

Baffinland Iron Mines Corporation ᑐᑭᓯᒋᐊᕈᑎᖃᖅᑎᑎᑦᑎᐊᓚᐅᖅᑐᑦ 2015−ᒥ ᐱᓕᕆᐊᓕᒫᓂᑦ ᐊᒻᒪᓗᑦᑕᐅᖅ 

ᐸᕐᓇᑕᐅᓯᒪᔪᓂᑦ ᐊᐅᓚᓂᕆᓂᐊᖅᑕᖏᓐᓂᑦ ᓄᓘᔮᓂᑦ ᐱᓕᕆᐊᒥᑦ. ᐱᓕᕆᐊᒧᑦ ᓇᓗᓇᐃᒃᑯᑎᑖᖅᑎᑕᐅᓪᓗᑎ 

2012−ᒥ (ᐋᖅᑭᒋᐊᖅᑕᐅᓪᓗᓂ 2014), ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ 

ᑲᑎᒪᔨᕋᓛᖏ ᖃᐅᔨᓴᕐᓂᖃᖃᑦᑕᖅᓯᒪᔪᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᑲᔫᓯᐊᓂᑦ ᐊᒻᒪ ᐊᑦᑐᖅᑕᐅᔪᓂᑦ 

ᐅᐊᓐᓇᖓᓂ ᕿᑭᖅᑖᓗᒥ ᓄᓇᓕᖏᓐᓂᑦ ᐊᒻᒪ ᕿᑭᖅᑖᓗᒻᒥ. ᓄᐊᑕᐅᓪᓗᑎ ᐊᒻᒪ ᑐᓂᐅᖅᑲᖅᑕᐅᓂᖏᑦ ᑐᑭᓯᒋᐊᕈᑦ, 

ᐊᒻᒪ ᐅᖃᖃᑎᖃᓚᐅᖅᑐᑎᑦ ᐃᓚᒋᔭᐅᔪᓂᑦ ᑲᑎᒪᔨᕋᓛᓂᑦ, ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᖃᐅᔨᓴᓂᕐᒧᑦ ᑲᑎᒪᔨᕋᓛᖏᑦ ᐱᓕᕆᐊᕇᓐᓇᖅᑕᖏᑦ ᐱᓕᕆᐊᕆᒋᐊᓕᖏᓐᓂᑦ ᐋᖅᑭᑦᑕᐅᓯᒪᔪᑦ ᓄᓘᔮᓂᑦ ᐱᓕᕆᐊᒧ 

ᓇᓗᓇᐃᒃᑯᑕᒥᑦ.  

ᐅᖃᐅᓯᖃᓚᐅᖅᑐᑦ 2016 ᕿᑭᖅᑕᓂ SEMC ᐊᒻᒪ ᑐᓴᕐᕕᖃᕈᒪᓪᓗᑎ ᓄᓇᓕᓐᓂ ᑭᒡᒐᖅᑐᐃᔪᓂᑦ ᐊᑦᑐᖅᑕᐅᔪᓂᑦ − 

ᐱᐅᔪᓂᑦ ᐱᐅᖏᑦᑐᓂᓪᓘᓐᓃᑦ − ᑕᑯᔭᖏᓐᓂᑦ ᓄᓇᓕᖏᓐᓂᑦ. ᐊᒥᓱᒐᓚᐃᑦ ᐅᖃᐅᓯᔅᓴᖃᓚᐅᖅᑐᑦ 

ᐃᖅᑲᓇᐃᔭᖅᑎᑦᑎᖃᑦᑕᓂᕐᒧᑦ, ᐃᖅᑲᓇᐃᔭᖅᑏᑦ ᓄᖅᑲᖃᑦᑕᕐᓂᖏᑦ ᑭᖑᕐᕕᖅᑕᐅᓪᓗᑎ, ᐊᒻᒪ ᓴᖅᑭᑎᑦᑎᓗᓂ 

ᐱᓕᕆᖃᑎᒌᓐᓂᕐᒥᑦ ᐋᖅᑭᑦᑕᐅᓗᑎᑦ ᑖᒃᑯᐊ ᐃᓚᖏᑦ ᐅᖃᐅᓯᐅᔪᑦ.  

ᕿᑭᖅᑖᓗᒻᒥ SEMC ᐱᒻᒪᕆᐅᔪᖅ ᑲᑎᒪᓂᐅᔪᖅ ᓄᓇᓕᒻᒥᐅᑕᓄᑦ ᐊᒻᒪ ᐊᓯᖏᓐᓄᑦ ᐃᓚᐅᖃᑕᐅᔪᓄᑦ 

ᑐᑭᓯᒋᐊᕈᑎᖃᖅᑎᑦᑎᓗᑎ ᖃᓄᖅ ᐱᕙᓪᓕᐊᑎᑕᐅᓂᐅᔪᑦ ᐊᑦᑐᐃᓂᖃᕐᒪᖔᑕ ᐊᕕᑦᑐᖅᓯᒪᔪᒧᑦ ᐊᒻᒪ ᓄᓇᓕᖏᓐᓄᑦ. 

ᑐᑭᓯᒋᐊᕈᑎᖃᖃᑦᑕᐅᑎᓂᖅ ᕼᐊᒻᒪᓚᒃᑯᓐᓂ ᑭᒡᒐᖅᑐᐃᔪᓂᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ ᐊᒻᒪ 

ᑲᓇᑕᒥ ᒐᕙᒪᒃᑯᑦ, ᐅᔭᕋᓐᓂᐊᕐᓂᓕᕆᔪᑦ, ᐊᒻᒪ ᐊᓯᖏᑦ, ᐱᓕᕆᖃᑎᒌᑦᑎᐊᓂᒃᑯᑦ ᐃᖅᑲᓇᐃᔭᖃᑎᒌᓐᓂᕐᒥᑦ 

ᓴᖅᑭᔮᖅᑎᑦᑎᓂᕐᒥᑦ ᐊᒻᒪ ᓴᐳᒻᒥᔾᔨᓂᕐᒥᑦ ᐊᒻᒪ ᓯᕗᓂᔅᓴᒥ ᖃᓄᐃᖏᑎᐊᕐᓂᖏᑦ ᓄᓇᕗᒻᒥᐅᑕᐃᑦ ᐊᒻᒪ ᓄᓇᓖᑦ 

ᐊᕕᑦᑐᖅᓯᒪᔪᒧᑦ.  

ᖁᔭᓐᓇᒦᖅᑕᐃᓐᓇᕆᔭᒃᑲ ᐅᐸᔅᓯᒪᖃᑕᐅᓚᐅᖅᑐᑦ ᑲᔪᖏᖅᓯᒪᓂᖏᓐᓄᑦ ᐱᒻᒪᕆᐊᔪᒥ ᐃᖅᑲᓇᐃᔮᖑᕙᓪᓕᐊᔪᒥ 

ᓄᓇᕗᑦ ᒐᕙᒪᒃᑯᓐᓄᑦ ᖃᐅᔨᓴᕐᓗᑎ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᑲᔫᑎᓂᑦ ᐊᒻᒪ ᐊᑦᑐᖅᑕᐅᔪᓂᑦ ᐊᖏᔪᓄᑦ 

ᐱᕙᓪᓕᐊᑎᑕᐅᔪᓄᑦ ᐱᓕᕆᐊᓂᑦ. ᐱᒻᒪᕆᐅᔪᖅ ᑲᑎᒪᔨᕋᓛᓄᑦ  ᐊᒻᒪ ᖃᐅᔨᓴᕐᓂᐅᔪᖅ ᑎᒥᐅᔪᓕᒫᑦ ᐃᓚᐅᖃᑕᐅᓗᑎ 

ᑲᑎᒪᓂᐅᔪᓂᑦ ᐊᒻᒪ ᑲᑎᒪᔭᖅᑐᖃᑦᑕᕐᓗᑎ ᑲᔪᓯᑎᑕᐅᑦᑎᐊᖁᓪᓗᒍ ᐊᒻᒪ ᓴᓇᔭᐅᓂᖓ ᖃᐅᔨᒪᓂᐅᔪᖅ. 

ᐃᖅᑲᓇᐃᔭᖃᑎᒌᓐᓂᒃᑯᑦ ᐅᕙᑦᑎᓐᓂ ᑕᑯᒍᓐᓇᑎᑦᑎᔪᖅ ᐃᓱᒪᒋᔭᐅᔪᓂᓕᒫᓂᑦ ᐊᒻᒪ ᐃᓕᓐᓂᐊᖅᑎᖃᑦᑕᐅᑎᓪᓗᑕ 

ᐊᑐᖅᑕᐅᓯᒪᔪᓂᑦ. ᖁᕕᐊᑦᑐᖓ ᐊᐱᖅᑯᓯᐅᓚᐅᖅᑐᓂᑦ ᐅᖃᐅᓯᔅᓴᕆᔭᐅᔪᓄᓪᓗ ᓄᓇᓕᓐᓂᑦ ᑭᒡᒐᖅᑐᐃᔨᓄᑦ. 

 

ᑎᑎᕋᖅᑐᑯᖅ, 

ᕉᑕ ᑳᑦᓵᒃ 

ᐃᔅᓯᕙᐅᑕᖅ, ᕿᑭᖅᑖᓗᒻᒥᑦ ᐃᓅᖃᑎᒌᓂᕐᒧᑦᕝᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᖏᑦ 

1. ᐱᒋᐊᕐᓂᖓ 

1.1  ᑐᑭᓯᒋᐊᕈᑎᖏᑦ ᐊᒻᒪ ᐱᔾᔪᑎᖏᑦ SEMC 

ᐊᕙᑎᒧᑦ ᖃᐅᔨᓴᓂᕐᒧᑦ ᓄᓇᕗᒻᒥ ᒪᓕᑦᑕᐅᔭᕆᐅᓕᐊᖅᑎᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB), 

ᐱᓕᕆᕕᐅᔪᖅ ᐃᓄᓐᓄᑦ ᒐᕙᒪᒧᑦ ᓴᖅᑭᖅᑎᑕᐅᓯᒪᔪᖅ ᓄᓇᕗᒻᒥ ᓄᓇᑖᕈᒻᒥ ᐊᖏᕈᒻᒥᑦ (NLCA) ᐊᐅᓚᑦᑎᓗᑎ 

ᐊᕙᑎᓕᕆᓂᕐᒧᑦ ᖃᐅᔨᓴᓂᕐᒧᑦ ᐊᒻᒪ ᖃᐅᔨᒋᐊᖅᑕᐅᖃᑦᑕᕐᓂᖏᑦ ᐱᕙᓪᓕᐊᓂᖏᑦ. ᐱᔭᕇᕐᓂᖓᓂ NIRB−ᑯᑦ 

ᖃᐅᔨᓴᕐᓂᖓ, ᐱᓕᕆᐊᖅ ᐊᖏᖅᑕᐅᔪᓐᓇᖅᑐᖅ, ᐊᖏᖅᑕᐅᓗᓂ ᖃᓄᐃᓐᓂᖃᕆᐊᖃᕐᓗᓂ, 

ᐊᖏᖅᑕᐅᖏᓪᓗᓂᓘᓐᓃᑦ. ᐱᓕᕆᐊᒧᑦ ᓇᓗᓇᐃᒃᑯᑕᖅ ᑐᓂᔭᐅᔪᖅ ᐊᖏᖅᑕᐅᓯᒪᔪᓄᑦ ᐱᓕᕆᐊᓄᑦ ᐊᒻᒪ 

ᐃᓗᓕᖃᕈᓐᓇᖅᑐᖅ ᐅᖃᖅᓯᒪᓂᖏᓐᓂ ᖃᓄᐃᓐᓂᕆᒋᐊᖃᖅᑕᖏᓐᓂᑦ “ᐱᓕᕆᕕᒻᒨᖅᓯᓗᑎ ᖃᐅᔨᓴᓂᕐᒧᑦ 

ᐱᓕᕆᐊᒥᑦ ᐱᓕᕆᐊᒧᑦ ᓇᓗᓇᐃᖅᓯᒪᒍᓐᓇᖅᑐᑦ ᑲᒪᒋᔭᕆᐊᖃᖅᑕᖏᓐᓂ ᐃᓗᓕᖏᓐᓂ, NIRB ᐅᕝᕙᓘᓐᓃᑦ 

ᒐᕙᒪᒃᑯᑦ” (NLCA 12.7.1). ᖃᐅᔨᓴᕐᓂᖅ ᐊᖏᔪᓂᑦ ᐱᓕᕆᐊᓂᑦ ᐱᓕᕆᐊᖑᒻᒥᔪᖅ NIRB (NLCA 12.2.2e). 

ᖃᐅᔨᓴᖃᑦᑕᕐᓂᖅ ᐱᑕᖃᕆᐊᖃᖅᑐᖅ ᓇᓗᓇᐃᓂᐊᕐᓗᒋᑦ ᐊᓯᔾᔨᓂᐊᖅᑐᒋᔭᐅᔪᑦ ᐊᓯᔾᔨᕐᒪᖔᑕ. ᓇᓗᓇᐃᕐᓗᒋᑦ 

ᓂᕆᐅᒋᔭᐅᖏᑦᑐᑦ ᐊᑦᑐᖅᑕᐅᔪᑦ ᓴᖅᑭᖅᑐᑦ, ᐊᒻᒪ ᐅ−ᒡᕆᑦᑎᐊᕐᓗᒋᑦ ᑎᒥᐅᔪᑦ ᓄᖑᑎᑦᑎᓇᓱᐊᖅᑐᑦ ᐱᐅᖏᑦᑐᓂ 

ᐊᑦᑐᖅᑕᐅᔪᓂᑦ ᐱᑕᖃᕆᐊᖃᖅᑎᑕᐅᔪᓂᑦ ᐱᓕᕆᐊᒧᑦ ᓇᓗᓇᐃᒃᑯᑕᒥᑦ ᐊᒻᒪ ᑭᓱᑐᐃᓐᓇᐃᑦ ᐊᑦᑐᐊᓂᓖᑦ ᓚᐃᓴᓐᓰᑦ 

ᐅᕝᕙᓘᓐᓃᑦ ᐱᔪᓐᓇᐅᑏᑦ. 

2007−ᒥᓂᑦ, SEMC ᑲᒪᒋᔭᖃᖅᓯᒪᓕᖅᑐᑦ ᐱᓕᕆᐊᒧᑦ ᓇᓗᓇᐃᒃᑯᑕᒥ ᐱᑕᖃᕆᐊᖃᖅᑎᑕᐅᔪᓂᑦ 

ᐱᓕᕆᐊᒧᑦ−ᓇᓗᓇᐃᖅᓯᒪᔪᒥ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᓂᑦ. ᐊᕕᑦᑐᖅᓯᒪᔪᑎᒎᖅᑐᒍ, ᐱᖓᓱᑦ SEMCs ᓴᖅᑭᑎᑦᑎᔪᑦ 

ᐅᖃᐅᓯᐅᔪᓂᑦ ᐊᒻᒪ ᑐᑭᓯᒋᐊᕈᑎᖃᖃᑦᑕᐅᑎᓪᓗᑎ  ᐃᑲᔪᖅᑐᐃᔪᓂᑦ ᐊᑦᑐᖅᑕᐅᔪᓂᑦ ᓄᓇᓕᓐᓂᑦ ᐊᒻᒪ 

ᓇᒻᒥᓂᖃᖅᑎᐅᔪᓂᑦ ᐃᓚᒋᔭᐅᓗᑎ ᖃᐅᔨᓴᕋᓱᐊᓂᕐᒥᑦ. ᑖᓐᓇ ᐊᑐᖅᑕᐅᓂᖓ ᖃᐅᔨᓴᓂᕐᒧᑦ ᐊᐅᓚᓂᖃᑦᑎᐊᑎᑦᑎᔪᖅ 

ᐊᒻᒪ ᒪᓕᓐᓂᖃᖅᑐᓂ ᓄᓇᕗᑦ ᐃᓗᐊᓂ.  

ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ (EDT, ‘ᐱᓕᕆᕕᒃ’) ᓄᓇᕗᑦᑲ ᒐᕙᒪᒃᑯᑦ ᓯᕗᒃᑲᑕᖅᑎᒋᔭᖓ SEMC−ᒧᑦ. 

ᑕᐃᒪᐃᓐᓂᖓᓄᑦ, ᐱᓕᕆᕕᐅᔪᖅ ᐱᓕᕆᐊᖃᖅᓯᒪᔪᑦ ᓄᐊᑦᑎᓪᓗᑎ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᑐᑭᓯᒋᐊᕈᑎᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᒻᒪ ᐊᓯᖏᓐᓂᑦ, ᐃᓚᒋᓕᐅᑎᑦᑐᒋᑦ ᑖᒃᑯᐊ ᑐᑭᓯᒋᐊᕈᑏᑦ, ᐊᒻᒪ 

ᑐᓂᐅᖅᑲᑕᐅᓪᓗᑎ ᑲᑎᒪᔨᕋᓛᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ, ᐅᓂᒃᑳᑎᒍᒐᔪᑦᑐᖅ ᓲᕐᓗ ᐅᓇᑎᑑᓇ. ᐊᑐᓂ ᐱᖓᓱᑦ 

SEMC ᐃᔅᓯᕙᐅᑕᖃᖅᑐᑦ ᐊᕕᑦᑐᖅᓯᒪᔪᒧᑦ ᑐᑭᒧᐊᖅᑎᑦᑎᔨᒧᑦ ᓄᓇᓕᓐᓂ ᐊᐅᓚᓂᖏᓐᓄᑦ, ᐊᒻᒪ ᐊᐅᓚᑕᐅᓪᓗᓂ 

ᐊᕕᑦᑐᖅᓯᒪᔪᒧᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᒧᑦ ᐱᓇᓱᐊᖅᑕᐅᔪᑦ ᐊᔾᓕᒌᓐᓂᖃᕐᓗᑎ, 

ᖃᐅᔨᔭᔅᓴᐅᓗᑎ, ᐊᒻᒪ ᐊᔾᔨᒌᓐᖑᐊᖅᑎᒐᔅᓴᐅᓗᑎ, ᐊᓯᖏᓐᓅᖅᑕᐅᔪᓂᑦ ᐱᓕᕆᐊᓄᑦ ᓲᕐᓗ ᓄᓇᕗᒻᒥ ᖃᐅᔨᓴᓂᕐᒧᑦ 

ᐸᕐᓇᐅᑦ (NGMP). 

1.1.1  SEMC ᑐᕌᒐᖏᑦ 

ᐃᓱᒪᒋᓪᓗᒋᑦ ᖁᓛᓃᑦᑐᖅ, SEMCᔾᑯᑦ ᐅᑯᓂᖓ ᑐᕌᒐᖃᖅᑐᑦ: 

1. ᑕᒪᒃᑯᐊ ᐊᖏᔪᑦ ᐱᕙᓪᓕᐊᑎᑕᐅᔪᑦ ᐱᓕᕆᐊᖑᔪᑦ ᒪᓕᓐᓂᖃᕋᓗᐊᕐᒪᖔᑕ ᐱᔪᓐᓇᐅᑎᖏᓐᓃᑦᑐᓂᑦ 

ᑎᑭᑦᑎᓪᓗᑎ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐱᑕᖃᕆᐊᖃᖅᑎᑕᐅᓗᑎ ᐊᕙᑎᓕᕆᓂᕐᒧᑦ  

ᖃᐅᔨᓴᓂᕐᒧᑦ, ᐊᖏᖅᑕᐅᓂᖓᓄ, ᐊᒻᒪ ᖃᐅᔨᓴᖅᑕᐅᓂᖓᓄᑦᐱᕙᓪᓕᐊᓂᖏᑦ ᐱᑕᖃᕆᐊᖃᖅᑎᑕᐅᔪᑦ NIRB 

ᐊᒻᒪ ᓄᓇᕗᒻᒥ ᓄᓇᑖᕈᒻᒥᑦ ᐊᖏᕈᒻᒥᑦ; 

2. ᑲᑎᑦᑎᓪᓗᒋᑦ ᓄᓇᓕᐅᔪᑦ, ᒐᕙᒪᐃᑦ, ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪ 

ᐱᕙᓪᓕᐊᑎᑦᑎᓂᕐᒧᑦ ᑎᒥᐅᔪᑦ ᐊᔾᔨᐅᖏᑦᑐᒥ ᑲᑎᒪᓂᐅᔪᒥ ᒪᑐᐃᖓᔪᒥᑦ ᐊᒻᒪ ᐅᖃᐅᓯᖃᕐᓗᑎ 

ᑲᑎᒪᔾᔪᑕᐅᓗᑎ ᐊᒻᒪ ᑐᑭᓯᒋᐊᕈᑎᓂᑦ ᑐᓂᓯᖃᑦᑕᐅᑎᖃᑦᑕᕐᓂᖅ ᑎᒥᓕᒫᖑᔪᓂᑦ; ᐊᒻᒪ, 

3. ᓄᐊᑦᑎᓗᑎ ᐊᒻᒪ ᑐᓂᓯᓗᑎ ᐊᕕᑦᑐᖅᓯᒪᔪᒧᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑏᑦ 

ᐊᑦᑐᖅᑕᑲᐅᔪᓄᑦ ᑎᒥᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᒻᒧᑦ ᐊᒻᒪ ᐃᓄᐃᑦ ᖃᐅᔨᒪᔭᖏᓐᓄᑦ. 

1.1.2  ᖃᓄᐃᓕᖓᓂᖓ ᐊᒻᒪ ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ 

ᐊᕕᑦᑐᖅᓯᒪᔪᓂ SEMC ᓴᖅᑭᖅᑎᑕᐅᓚᐅᖅᓯᒪᔪᑦ 2007, ᐊᒻᒪ ᐊᑕᐃᒪᖓᓂ ᐊᕐᕌᒍᑕᒫᑦ ᑲᑎᒪᖃᑦᑕᖅᑐᑎ ᐊᑐᓂ 

ᐊᕕᑦᑐᖅᓯᒪᔪᓂᑦ. ᑲᑎᒪᓂᐅᔪᖅ ᐃᖃᓗᓐᓂ ᓯᕗᓪᓕᖅᐹᖑᓚᐅᖅᑐᖅ ᐊᕕᑦᑐᖅᓯᒪᔪᒧᑦ SEMC ᑲᑎᒪᓂᖓ 2016-2017 

ᐊᕐᕌᒍᒧᑦ. ᒪᕐᕈᑲᓐᓃᒃ ᐊᕕᑦᑐᖅᓯᒪᔪᒥ ᑲᑎᒪᓂᐅᓂᐊᖅᑐᑦ ᐋᖅᑭᑦᑕᑲᐅᓯᒪᔪᑦ ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂᑦ 

ᐅᑭᐊᔅᓵᖑᓕᖅᑲᑦ. 

ᐊᕕᑦᑐᖅᓯᒪᔪᒧᑦ SEMC ᐅᓂᒃᑳᑦ 2012-2013 ᐊᕐᕌᒍᖓᓂ ᓯᕗᓪᓕᖅᐹᖑᓚᐅᖅᑐᑦ ᐊᑕᒌᔪᒥ, ᐊᑐᖅᑕᐅᖃᑦᑕᖅᑐᓂ 

ᐅᓂᒃᑳᓕᐅᓂᕐᒥᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓗᓕᖏᓐᓂᑦ (VSECs; ᓲᕐᓗ ᑭᓪᓕᓯᓂᐊᖅᑕᐅᓯᒪᔪᑦ, 

ᐋᓐᓂᐊᖅᑐᓕᕆᓂᖅ ᐊᒻᒪ ᖃᓄᐃᖏᑎᐊᓂᕐᒧᑦ, ᐃᓕᓐᓂᐊᕐᓂᖅ, ᐊᑎᖏᓪᓗ.), ᐊᒻᒪ 40 ᐅᖓᑖᓃᑦᑐᑦ ᓇᓗᓇᐃᕈᑏᑦ, 

ᑖᒃᑯᐊ ᓈᓴᐅᑏᑦ ᐱᖃᓯᐅᔾᔨᖏᑦᑐᑦ VSECs ᐊᒻᒪ ᓇᓗᓇᐃᕈᑏᑦ ᐱᓕᕆᐊᒧᑦ−ᓇᓗᓇᐃᖅᓯᒪᔪᑦ. ᑖᒃᑯᐊ ᐅᓂᒃᑳᑦ 

ᐅᑐᐃᓐᓇᐅᔪᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᑎᓐᓂᑦ, http://nunavutsemc.com/, ᐱᒋᐊᖅᑎᑕᐅᔪᔪᖅ 2012 

ᑐᓴᐅᒪᖃᑎᒌᑦᑎᐊᓂᖅᓴᐅᓗᑎ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑎᓂᑦ ᓄᓇᕗᒻᒥᐅᓂᑦ ᐊᒻᒪ ᐊᓯᖏᓐᓂᑦ 

ᑎᒥᐅᔪᓂᑦ.  

ᐅᓂᒃᑳᓕᐅᓂᕐᒧᑦ ᐊᑐᖅᑕᐅᓂᖓ ᐋᖅᑭᒋᐊᖅᑕᐅᔪᔪᖅ 2014 ᐱᔨᑦᑎᑎᐊᓂᖅᓴᕆᓗᒋᑦ ᑲᑎᒪᔨᕋᓛᑦ. ᐅᓂᒃᑳᑦ 2012-

2013−ᒧᑦ ᐊᒥᓲᓂᖅᓴᐅᓚᐅᖅᑐᑦ ᑎᑎᕋᖅᓯᒪᔪᑦ ᐊᒻᒪ ᐊᔾᔨᓐᖑᐊᓂᑦ ᐊᕕᑦᑐᖅᓯᒪᔪᒧᑦ ᐃᓗᓕᖃᖅᑐᑦ 

ᑭᓪᓕᓯᓂᐊᖅᑕᐅᓯᒪᔪᓂᑦ ᐊᕕᑦᑐᖅᓯᒪᔪᒧᑦ, ᐅᓂᒃᑳᓂᑦ ᐊᖏᔫᑎᑦᑎᔪᑦ ᐊᒻᒪ ᐅᖃᓕᒫᒡᒐᓇᖅᑐᑎ. ᑭᓪᓕᓯᓂᐊᖅᑕᐅᓯᒪᔪᑦ 

ᐲᖅᑕᐅᓯᒪᓕᖅᑐᑦ ᐅᓂᒃᑳᓂᑦ ᐊᒻᒪ ᐱᖃᓯᐅᑎᓯᒪᓪᓗᑎ ᐃᓚᒍᑕᒋᔭᐅᓪᓗᑎ (ᐃᓚᒍᑕᖓ B ᑕᕝᕙᓂ ᐅᓂᒃᑳᓂᑦ) 

ᐅᖃᓕᒫᖅᑐᑦ ᖃᐅᔨᒋᐊᕐᕕᖃᕈᓐᓇᓂᐊᕐᖓᑕ ᕿᒥᕐᕈᑎᓪᓗᒋᑦ ᐊᓯᔾᔨᖃᑦᑕᖅᑐᓂᑦ. ᐃᓚᒋᐊᕐᓗᒍ, ᖃᕋᓴᐅᔭᒃᑯᑦ 

ᑐᑭᓯᒋᐊᕈᑏᑦ ᓴᖅᑭᖅᑎᑕᐅᓯᒪᔪᑦ ᑕᑯᔅᓴᐅᓗᑎ 40 ᐅᖓᑖᓂ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᓇᓗᓇᐃᕈᑏᑦ. 

ᑖᒃᑯᐊ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᐅᔪᑦ ᐱᔭᐅᔪᓐᓇᖅᑐᑦ SEMC ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᒍᑦ. 

ᐅᑯᐊ ᑐᕌᒐᐅᔪᑦ ᐋᖅᑭᑦᑕᐅᓚᐅᖅᑐᑦ 2016−2017 ᑮᓇᐅᓕᕆᓂᕐᒧᑦ ᐊᕐᕌᒍᖓᓂ: 

• ᐱᓯᒪᐃᓐᓇᕐᓗᒍ ᐃᖏᕋᓂᖓ SEMCs ᑲᔪᓯᑎᑦᑎᓗᑎ ᐊᑕᐅᓯᐊᕐᓗᑎ ᑲᑎᒪᖃᑦᑕᕐᓗᑎ ᐊᑐᓂ 

ᐊᕕᑦᑐᖅᓯᒪᔪᓂᑦ ᐊᕐᕌᒍᑕᒫᑦ; 

• ᐊᖏᓪᓕᒋᐊᕐᓗᒍ ᐊᒻᒪ ᓇᓕᒧᓕᖅᑎᓪᓗᒍ ᓄᓇᕗᑦ ᒐᕙᒪᒃᑯᓕᒫᖅ ᐃᓚᐅᑎᓪᓗᒋᑦ, ᐱᓗᐊᖅᑐᒥ 

ᐊᕕᑦᑐᖅᓯᒪᔪᒥ ᐊᓪᓚᕕᖏᑦ  ᐃᑲᔪᖅᑐᑦ, ᐊᒻᒪ ᐊᔾᔨᒌᒥ ᐃᓚᐅᖃᑕᐅᓗᑎ ᐊᓯᖏᑦ ᑲᑐᔾᔨᖃᑎᒌᑦ;  

• ᐅᓂᒃᑳᑦ ᐱᓕᕆᐊᒧᑦ−ᓇᓗᓇᐃᖅᓯᒪᔪᒧᑦ ᓇᓗᓇᐃᕈᑏᑦ ᓇᓗᓇᐃᔭᖅᓯᒪᑦᑎᐊᓂᖅᓴᐅᓗᑎ; ᐊᒻᒪ 

• Iᐱᐅᓯᑎᒋᐊᕐᓗᒍ ᑐᓂᔭᐅᖃᑦᑕᕐᓂᖏᑦ ᑐᑭᓯᒋᐊᕈᑏᑦ ᑲᑎᒪᓂᐅᔪᓂᑦ. 

 

http://nunavutsemc.com/

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

SEMCs ᑲᔪᓰᓐᓇᑎᑦᑎᓚᐅᖅᑐᑦ ᐃᖏᕋᓂᖓᓂᑦ ᐊᑕᐅᓯᐊᖅᑐᑎ ᐊᕐᕌᒍᑕᒫᑦ ᑲᐊᑐᓂ ᐊᕕᑦᑐᖅᓯᒪᔪᓂᑦ 2015−ᒥᑦ.  

GN-ᓕᒫᒥ ᐃᓚᐅᖃᑕᐅᓂᖏᑦ ᖁᕝᕙᕆᐊᖅᓯᒪᓕᖅᑐᑦ ᐊᕕᑦᑐᖅᓯᒪᔪᓂᑦ, ᐊᒻᒪ ᑲᑎᒪᔨᕋᓛᖑᖃᑕᐅᔪᑦ 

ᐃᖅᑲᓇᐃᔭᖃᑎᖃᐃᓐᓇᖅᑐᑦ ᐃᑲᔪᖅᑐᐃᔪᓂᑦ (ᓲᕐᓗ, TMAC Resources Ltd., Agnico Eagle Mines Ltd., ᐊᒻᒪ 

Baffinland Iron Mines Corp., ᐊᓯᖏᓪᓗ.) ᒪᓕᓐᓂᖃᕋᓗᐊᕐᒪᖔᑕ NIRB ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᖃᐅᔨᓴᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ, ᐊᒻᒪ ᐱᐅᓯᕙᓪᓕᐊᖏᓐᓇᖅᑐᖅ ᐱᔨᑦᑎᖅᑕᐅᓂᖏᑦ ᑐᑭᓯᒋᐊᕈᑏᑦ 

ᐊᕕᑦᑐᖅᓯᒪᔪᓂᑦ ᑲᑎᒪᓂᐅᔪᓂᑦ. 

ᑐᕌᒐᖏᑦ ᓯᕗᓪᓕᖅᖓᓄ ᐊᕐᕌᒍᒥ ᑲᔪᓯᑎᓪᓗᒋᑦ ᐊᑐᖅᑕᐅᒋᐊᓕᓐᓂᑦ ᐱᓕᕆᐊᒧᑦ−ᓇᓗᓇᐃᖅᓯᒪᔪᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒥᑦ ᐱᓕᕆᐊᓂᑦ ᐊᐅᓚᓂᖃᖅᑐᓕᒫᓄᑦ ᐱᓕᕆᐊᓄᑦ, 

ᑲᑎᑦᑎᑲᓐᓂᕐᓗᒋᑦ ᒫᓐᓇᐅᔪᒥᑦ ᑐᑭᓯᒋᐊᕈᑎᐅᔪᑦ ᐊᔾᔨᒌᖏᑦᑐᓂᑦ ᓇᑭᓐᖔᖅᑐᓂᑦ ᐊᑕᐅᓯᕐᒧᑦ ᑲᔪᓯᑎᑕᐅᔪᓐᓇᓂᐊᕐᒪ 

ᖃᐅᔨᓴᕐᓂᐅᔪᖅ, ᑕᕗᖓᑦᑕᐅᑎᒋ ᐱᓕᕆᐊᕆᓗᒋᑦ ᐱᓕᕆᐊᖑᒋᐊᓖᑦ, ᑕᒻᒪᖅᓯᒪᖏᓪᓗᑎ, ᐊᒻᒪ ᐊᑦᑐᐊᓂᓖᑦ 

ᑐᑭᓯᒋᐊᕈᑏᑦ, ᐊᒻᒪ ᓴᖅᑭᑎᑦᑏᓇᕐᓗᓂ ᐸᕐᓇᐅᑎᓂᑦ ᑕᑯᔅᓴᐅᑎᑦᑎᔪᓂ ᐊᑐᓂ ᐊᕕᑦᑐᖅᓯᒪᔪᓂᑦ ᐊᒻᒪ ᐃᑲᔪᕐᓗᒋᑦ 

ᓄᓇᕗᒻᒥᐅᑦ ᖃᓄᐃᓕᓯᒋᐊᕐᓗᑎ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᓯᔾᔨᖅᑐᓂᑦ. 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

2. 2016 ᐊᕐᕌᒍᑕᒫᑦ ᕿᑭᖅᑖᓗᒻᒥ SEMC ᑲᑎᒪᓂᖓ , ᐃᖃᓗᐃᑦ 

ᐊᕐᕌᒍᑕᒫᑦ ᕿᑭᖅᑖᓗᒻᒥ SEMC ᑲᑎᒪᓂᖃᓚᐅᖅᑐᑦ ᐃᖃᓗᓐᓂ ᔪᓚᐃ 20-21, 2016. ᑭᒐᖅᑐᐃᔪᑦ ᖁᓕᓂᑦ 

ᓇᐊᒻᒪᓚᓂᑦ ᐅᐸᔅᓯᒪᓚᐅᖅᑐᑦ ᑐᓂᓯᓪᓗᑎ ᐊᑐᖅᓯᒪᔭᖏᓐᓂᑦ ᐊᒻᒪ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᓯᔾᔨᖅᑐᓂ ᐊᑐᖅᑕᐅᔪᓂᑦ ᓄᓇᓕᖏᓐᓂᑦ. ᐃᓚᐅᖃᑕᐅᔪᑦ ᑐᓴᕐᕕᖃᓚᐅᕐᒥᔪᑦ 

ᓄᓇᕗᑦ ᒐᕙᒪᒃᑯᑦ ᐊᕕᑦᑐᖅᓯᒪᔪᒥ ᐃᖅᑲᓇᐃᔭᖅᑎᓂᑦ, ᑲᓚᑕᐅᑉ ᒐᕙᒪᒃᑯᖏᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 

ᐊᒻᒪ Baffinland. ᐃᓚᒋᐊᕐᓗᒍ ᐊᕕᑦᑐᖅᓯᒪᔪᒧᑦ SEMC, ᐱᓕᕆᐊᒧᑦ−ᓇᓗᓇᐃᖅᓯᒪᔪᖅ Baffinland 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐱᓕᕆᔪᑦ (SEWG) ᑲᑎᓚᐅᖅᑐᑦ ᔪᓚᐃ 19, 2016 ᕿᒥᕐᕈᔾ;ᑎ 

2015 ᓄᓘᔮᓂᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐱᓕᕆᐊᒥ (SEMP) ᐅᓂᒃᑳᓂᑦ ᒪᓕᓐᓂᖃᖅᑐᑎ 

ᐱᓕᕆᐊᒧᑦ ᓇᓗᓇᐃᒃᑯᑕᖓᓂᑦ ᐅᖃᖅᓯᒪᓂᖏᓐᓂᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᓈᓴᐅᑎᖓ 130. 

2.1  ᑲᑎᒪᔾᔪᑎᔅᓴᑕᐃᑦ ᐊᒻᒪ ᐃᓚᐅᖃᑕᐅᔪᑦ 

ᑖᓐᓇ ᑕᑯᔅᓴᐅᑎᑦᑎᔪᖅ ᐱᔾᔪᑎᒋᔭᖓᓂ ᑲᑎᒪᓂᐅᔪᒧᑦ ᐊᒻᒪ ᑲᑎᒪᔾᔪᑎᔅᓴᐃᑦ ᐊᐅᓪᓚᖅᑎᑕᐅᓚᐅᖅᑐᑦ 

ᐃᓚᐅᖃᑕᐅᔪᓄᑦ. ᑎᑎᕋᖅᓯᒪᒻᒥᔪᑦᑕᐅᖅ ᐅᐸᔅᓯᒪᖃᑕᐅᓚᐅᖅᑐᑦ. ᑲᑎᒪᔾᔪᑎᒥᓃᑦ ᐅᓂᒃᑳᖑᔪᑦ ᐃᓚᖓ 22. 

ᐅᓪᓗᖏᑦ: 

ᐱᖓᑦᑎᖅ ᔪᓚᐃ 20, 2016 

ᕿᑎᖅᑰᖅ ᔪᓚᐃ  21, 2016 

ᓇᒦᓐᓂᖓ: ᑐᔪᕐᒥᕕᒃ ᐅᑭᐅᑕᖅᑐᒥ – ᐃᖃᓗᐃᑦ, ᓄᓇᕗᑦ 

ᐃᔅᓯᕙᐅᑕᖅ: ᕉᑕ ᑳᑦᓵᒃ, ᑐᑭᒧᐊᖅᑎᑦᑎᔨ ᓄᓇᓕᒻᒥ ᐊᐅᓚᓂᖏᓐᓄᑦ, ᕿᑭᖅᑖᓗᒃ (GN-EDT) 

ᐊᑐᖅᑕᐅᓂᐊᖅᑐᑦ: 

ᐅᓪᓗᖓ 1 –20, 2016 

ᐅᓪᓛᒃᑯᑦ ᑲᑎᒪᓂᖓ 

9:00 AM – 11:45 AM 

 

1. ᒪᑐᐃᕐᓂᖓᓄᑦ 

ᓄᓇᕗᑦ ᒐᕙᒪᒃᑯᑦ 

 ᕉᑕ ᑳᑦᓵᒃ  

 

ᐃᔅᓯᕙᐅᑕᐅᑉ ᐅᖃᐅᓯᔅᓴᖏᑦ ᒪᑐᐃᕐᓂᖓᓄᑦ 

 

ᐊᑕᖏᖅᑐᑦ 

 

ᐃᓚᐅᖃᑕᐅᔪᑦ ᓇᓗᓇᐃᖅᑕᐅᓂᖏᑦ 

ᓄᓇᕗᑦ ᒐᕙᒪᒃᑯᑦ 

 ᑲᓚᐃᑕᓐ ᓗᐃᑦ  

 

 

 

 

ᐱᔾᔪᑎᖓ SEMC ᐊᒻᒪ ᑐᕌᒐᖏᑦ ᑖᔅᓱᒧᖓ ᑲᑎᒪᓂᐅᔪᒧᑦ 

 ᕿᒥᕐᕈᔭᐅᓂᖓ ᑲᑎᒪᔾᔪᑎᔅᓴᐃᑦ 

 ᐅᔭᕋᓐᓂᐊᓂᕐᒧᑦ ᑕᑯᔅᓴᐅᓂᖏᑦ ᓄᓇᕗᒻᒥ 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᑲᓇᑕᐅᑉ ᒐᕙᒪᒃᑯᖏᑦ 

 ᑕᒫᕋ ᐹᔅᑦ  

 

 ᕿᑭᖅᑖᓗᒻᒥ SEMC ᕿᒥᕐᕈᔭᐅᓂᖏᑦ ᐊᒻᒪ ᑲᑎᒪᓂᕐᒧᑦ 

ᑐᕌᒐᖏᑦ 

 ᓄᓘᔮᓂᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ 

ᐱᓕᕆᖃᑎᒌᑦᑐᑦ 

2. ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᕐᓂᖅ  

ᒐᕙᒪᒃᑯᓐᓂ ᑲᑎᒪᔨᓃᑦᑐᑦ 

 ᐃᓕᓐᓂᐊᕐᓂᓕᕆᔨᒃᑯᑦ 

 ᐃᓄᓕᕆᔨᒃᑯᑦ 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

 ᐃᓪᓗᓕᕆᔨᒃᑯᑦ 

 

ᑐᑭᓯᒋᐊᕈᑏᑦ ᐊᕕᑦᑐᖅᓯᒪᔪᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪ 

ᒐᕙᒪᒃᑯᓐᓄᑦ ᑎᒥᐅᔪᑦ 

 ᐊᑦᑐᐊᓂᓖᑦ ᐱᓕᕆᐊᑦ 

 ᑕᑯᓐᓇᑕᐅᓪᓗᐊᑕᖅᑐᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 Hᐃᒐ ᐃᓪᓚᐅᖅ−ᓴᓪᓗᒥᓂᖅ 

 

 

ᓄᓇᓕᒻᒧᑦ ᐊᐅᓚᑕᐅᔪᑦ ᖃᐅᔨᓴᕐᓂᖅ  

 ᐱᓕᕆᐊᒧᑦ ᑐᑭᓯᒋᐊᕈᑏᑦ 

ᓄᓇᓕᒻᒥ ᑲᑎᒪᔩᑦ 

 ᕼᐊᒻᒪᓚᒃᑯᓐᓂᑦ ᑭᒡᒐᖅᑐᐃᔪᑦ 

ᒪᑐᐃᖓᔪᖅ ᐅᖃᐅᓯᖃᓂᕐᒧᑦ ᓇᓗᓇᐃᖅᑕᐅᓗᑎ ᓄᓇᓖᑦ  

 ᐃᑲᔫᑏᑦ ᐊᒻᒪ ᐊᑦᑐᖅᑕᐅᔪᑦ ᒫᓐᓇᐅᔪᒥ ᐊᖏᔪᓄᑦ 

ᐱᕙᓪᓕᐊᑎᑕᐅᔪᓄᑦ ᐱᓕᕆᐊᓂᑦ 

 ᑕᑯᓐᓇᑕᐅᓪᓗᐊᑕᖅᑐᑦ 

 

ᓄᓇᕗᒻᒥ ᑭᓪᓕᓯᓂᐊᖅᑏᑦ 

 ᒦᑲ ᒥᐅᕐᓐ 

 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᓇᓗᓇᐃᕈᑏᑦ ᖃᓄᐃᖏᑎᐊᓂᕐᒧᑦ 

 ᑭᓪᓕᓯᓂᐊᖅᑕᐅᓯᒪᔪᑦ ᐊᒻᒪ ᖃᐅᔨᓴᐃᓂᖅ 

ᐅᖃᐅᓯᖃᕐᓂᖅ 

 

 ᖃᓄᐃᓐᓂᕆᔭᖏᑦ ᓂᕆᐅᒋᔭᐅᕚᑦ? 

 ᐱᔪᒥᓇᖅᑐᑦ ᐅᕝᕙᓘᓐᓃᑦ ᓂᕆᐅᒋᔭᐅᖏᑦᑐᑦ ᐊᓯᔾᔨᖅᑐᑦ? 

 

 

ᐅᓐᓄᓴᒃᑯᑦ ᑲᑎᒪᓂᖓ 

1:15 PM – 4:30 PM 

 

3. ᐃᑲᔪᖅᑐᐃᔪᓂ ᑐᑭᓯᒋᐊᕈᑏᑦ 

Baffinland ᐅᔭᕋᓐᓂᐊᕐᕕᒃ 

 ᔭᐃᓴᓐ ᐳᕉᓄ 

ᓖᓴ ᐹᑯ 

ᓄᓘᔮᓂᑦ ᐅᔭᕋᓐᓂᐊᕐᕕᒃ 

 ᑐᑭᓯᒋᐊᕈᑏᑦ 2015 ᐱᓕᕆᐊᒧᑦ ᐱᓕᕆᐊᕆᔭᐅᔪᑦ 

 ᖃᓄᐃᓐᓂᕆᔭᖏᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ 

ᐱᓕᕆᐊᒥᑦ 

 ᐸᕐᓇᑕᐅᓯᒪᔪᑦ ᐃᖅᑲᓇᐃᔮᖑᓂᐊᖅᑐᑦ 2016  

 

ᐅᖃᐅᓯᖃᕐᓂᖅ 

 

 ᖃᓄᐃᓐᓂᕆᔭᖏᑦ ᓂᕆᐅᒋᔭᐅᕚᑦ? 

 ᐱᔪᒥᓇᖅᑐᑦ ᐅᕝᕙᓘᓐᓃᑦ ᓂᕆᐅᒋᔭᐅᖏᑦᑐᑦ ᐊᓯᔾᔨᖅᑐᑦ? 

 

 

ᐃᓱᓕᓐᓂᖓ ᐅᓪᓗᖓ 1   

ᐅᓪᓗᖓ 2 – ᔪᓚᐃ 21, 2016 

 

ᐅᓪᓛᒃᑯᑦ ᑲᑎᒪᓂᖅ 

9:00 AM – 11:45 AM 

 

4. ᕿᑭᖅᑖᓗᒻᒥ SEMC ᓯᕗᓪᓕᐅᔾᔭᐅᔭᕆᐊᓖᑦ 

ᕿᑭᖅᑖᓗᒻᒥ SEMC 

 

ᐅᖃᐅᓯᖃᕐᓂᖅ SEMC ᓯᓄᓪᓕᐅᔾᔭᐅᔭᕆᐊᓕᓐᓂᑦ 

 ᕿᒥᕐᕈᓂᖅ ᐅᓪᓗᖓᓂ 1 ᐊᒻᒪ ᕿᒥᕈᓂᖅ SEMC ᑐᕌᒐᖏᑦ 

 ᐅᖃᐅᓯᖃᕐᓂᖅ ᓄᓘᔮᓂᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᖃᐅᔨᓴᓂᕐᒧᑦ ᐱᓕᕆᐊᒥᑦ 

 

ᓄᓇᕗᑦ ᒐᕙᒪᒃᑯᑦ 

 ᑲᓚᐃᑕᓐ ᓗᐃᑦ 

 

ᕿᑭᖅᑖᓗᒻᒥ  

 ᐊᑕᖏᖅᑐᑦ 

 

ᓄᓘᔮᓂᑦ ᐱᓕᕆᐊᒧᑦ ᓇᓗᓇᐃᒃᑯᑕᒥ ᖃᐅᔨᓴᕐᓂᖅ 

 ᐅᖃᐅᓯᖃᒃᓂᖅ ᖃᓄᐃᓐᓂᕆᒋᐊᖃᖅᑕᖏᓐᓂ ᐊᑦᑐᐊᓂᓖᑦ ᐅᑯᓄᖓ:  

o ᐃᓄᒋᐊᓐᓂᖏᑦ ᓇᒧᖓᖃᑦᑕᕐᓂᖏᑦ 

o ᐊᐳᕈᑏᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᕐᓇᓂᑦ 

o ᐋᖓᔮᓇᖅᑐᑦ, ᑮᓇᐅᔭᓕᐅᕋᓱᓐᓂᖅ, ᐊᐃᑉᐸᕇᓄᑦ 

ᐊᑲᐃᓪᓕᐅᕈᑎᑦ 

 

ᓄᖅᑲᕐᓂᖓ ᑲᑎᒪᓂᖅ             

ᐃᓚᐅᖃᑕᐅᔪᑦ 2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ 

ᔪᓚᐃ 20-21, 2016, ᐃᖃᓗᐃᑦ 

ᑎᒥᐅᔪᖅ ᑲᑐᔾᔨᖃᑎᒌᖑᔪᖅ ᐊᑎᖓ ᐃᖅᑲᓇᐃᔮᖓ ᓄᓇᓕᖓ 

ᓄᓇᕗᑦ ᒐᕙᒪᒃᑯᑦ 

EDT ᕉᑕ ᑳᑦᓵᒃ ᑐᑭᒧᐊᖅᑎᑦᑎᔨ, ᕿᑭᖅᑖᓗᒃ ᓄᓇᓕᒻᒥ ᐊᐅᓚᓂᖏᓐᓄᑦ ᒥᑦᑎᒪᑕᓕᒃ 

NBS ᒦᑲ ᒨᕐᓐᔅ ᑐᓴᐅᒪᖃᑦᑕᐅᑎᓕᕆᔨ/ᖃᐅᔨᓴᖅᑎ ᐸᓐᓂᕐᑑᖅ 

H ᑎᐳᕋ ᐋᕐᓄᑦ ᐃᓄᓐᓄᑦ ᐋᓐᓂᐊᖅᑐᓕᕆᔨ ᐃᖃᓗᐃᑦ 

EDU ᑐᕉᑎ ᐱᐊᑎᒍᕉ ᑐᑭᒧᐊᖅᑎᑦᑎᔨ – ᕿᑭᖅᑕᓂ ᐃᓕᓐᓂᐊᕕᓐᓂ ᐊᐅᓚᓂᖏᓐᓄᑦ ᒥᑦᑎᒪᑕᓕᒃ  

FS ᒥᐊᓕᓴ ᐋᓕᒃᓵᓐᑐ ᐃᖅᑲᓇᐃᔭᓂᕐᒧᑦ ᑐᑭᓯᒋᐊᕈᑎᓂ ᐊᐅᓚᑦᑎᔨ ᐃᖃᓗᐃᑦ 

NHC ᐃᐅᕆᐅ ᓯᑖᒃᑕᐃᔪ ᐊᖏᔪᖅᑳᖅ ᐊᑐᐊᒐᕐᓂᑦ ᖃᐅᔨᓴᖅᑎ ᐃᖃᓗᐃᑦ 

EDT 

ᑲᓴᐃᑕᓐ ᓗᐃᑦ 

ᐃᐅᕆᑲ ᔨᐅᓪ 

ᐊᕕᑦᑐᖅᓯᒪᔪᒧᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨ 

ᐊᕙᑎᓕᕆᓂᕐᒧᑦ ᖃᐅᔨᓴᓂᕐᒧᑦ ᐊᐅᓚᑦᑎᔨ  ᐃᖃᓗᐃᑦ 

ᐱᓕᕆᖃᑦᑕᖅᑐᑦ 
Baffinland ᔭᐃᓴᓐ ᐴᕐᓄ ᐅᖃᐅᔾᔨᒋᐊᖅᑎ - 

Baffinland ᓖᓴ ᐹᑯ ᐊᖏᔪᖅᑳᖅ ᐃᖅᑲᓇᐃᔭᖅᑐᓕᕆᓂᕐᒧᑦ - 

ᑲᓇᑕᐅᑉ ᒐᕙᒪᒃᑯᖏᑦ AANDC ᑕᒫᕋ ᐹᔅᑦ ᐊᕕᑦᑐᖅᓯᒪᔪᒧᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑎ ᐃᖃᓗᐃᑦ 

Hᐊᒻᒪᓚᐃᑦ 

ᐃᑉᐱᐊᕐᔪᒃ ᔩᒪ ᐊᕐᓇᐅᔪᒪᔪᖅ ᒪᐃᔭ ᐃᑉᐱᐊᕐᔪᒃ 

ᑭᓐᖓᐃᑦ - - - 

ᑲᖏᖅᑐᒑᐱᒃ - - - 

ᐊᐅᓱᐃᑦᑐᖅ ᒦᑲ ᑭᒍᑦᑕᖅ ᒪᐃᔭ ᐊᐅᓱᐃᑦᑐᖅ 

ᓴᓂᕋᔭᒃ ᕇᓇ ᐃᖅᑭᑦᑐᖅ ᐊᐃᑉᐸᖓ ᑐᖏᓕᖓ ᓴᓂᕋᔭᒃ 

ᐃᒡᓗᓕᒃ ᐃᕋᐃᒪᔅ ᐃᕙᓗᒃ ᑲᑎᒪᔨ ᐃᒡᓗᓕᒃ 

ᐃᖃᓗᐃᑦ ᔫᒥ ᐃᔨᑦᓯᐊᖅ ᓄᓇᓕᒻᒥ ᐱᕙᓪᓕᐊᔪᓕᕆᔨ ᐃᖃᓗᐃᑦ 

ᐃᖃᓗᐃᑦ ᐃᓕᓴᐱ ᑭᓐᔅᑕᓐ ᑲᑎᒪᔨ ᐃᖃᓗᐃᑦ 

ᑭᒻᒥᕈᑦ ᒪᓕᑦᑐᖅ ᓚᐃᑕ ᑲᑎᒪᔨ ᑭᒻᒥᕈᑦ 

ᐸᓐᓂᕐᑑᖅ ᒨᓯᓯ ᖄᐱᒃ ᒪᐃᔭ ᐸᓐᓂᕐᑑᖅ 

ᒥᑦᑎᒪᑕᓕᒃ ᐊᐃᕙᓚᕼᐊ ᑲᑉᓗ ᑲᑎᒪᔨ ᒥᑦᑎᒪᑕᓕᒃ 

- - - - 

ᓴᓂᑭᓗᐊᖅ ᔮᓂ ᒫᓂᖕ ᐃᑲᔪᖅᑎᖓ SAO ᓴᓂᑭᓗᐊᖅ 

ᕿᑭᕐᑕᖅᔪᐊᖅ ᒥᐊᓕ ᕿᓕᖅᑎ ᒪᐃᔭ ᕿᑭᕐᑕᖅᔪᐊᖅ 

ᐃᓄᐃᑦ ᑲᑐᔾᔨᖃᑎᒌᑦ QIA Hᐊᐃᒐ ᐃᓪᓚᐅ−ᓴᓪᓗᕕᓂᖅ Director, Social Policy ᐃᖃᓗᐃᑦ 

ᑕᑯᓐᓇᖅᑐᖅ ᖃᐅᔨᓴᖅᑎ ᐋᓐᓄ ᕼᐊᑦᑭᓐᔅ ᓯᓚᑦᑐᓴᕐᕕᒃᔪᐊᖅ ᐃᐅᐴᑕ ᐃᐊᑦᒪᓐᑕᓐ 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

2.2  ᓇᓗᓇᐃᔭᖅᓯᒪᓂᖏᑦ ᑲᑎᒪᓂᐅᔪᑦ 

ᓄᓇᕗᑦ ᒐᕙᒪᒃᑯᑦ ᕿᒥᕐᕈᓂᖃᑎᑦᑎᓚᐅᖅᑐᑦ ᒫᓐᓇᐅᔪᒥᑦ ᓄᓇᒦᖔᖅᑐᓂᑦ ᐱᕙᓪᓕᐊᑎᑕᐅᔪᓂᑦ ᐊᒻᒪᓗᑦᑕᐅᖅ 

ᑐᑭᓯᒋᐊᕈᑎᖏᑦ SEMC ᐊᒻᒪ ᐊᒥᓱᒐᓚᐃᑦ−ᓇᒻᒥᖃᖅᑐᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᕐᓂᖅ. 

ᐱᓕᕆᕕᐅᔪᑦ ᐃᓕᓐᓂᐊᕐᓂᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐊᒻᒪ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ (NHC) ᑕᑯᔅᓴᐅᑎᑦᑎᓕᓚᐅᕐᒥᔪᑦ ᑐᑭᓯᒋᐊᕈᑎᖏᓐᓂᑦ ᐱᓪᔪᑎᒋᔭᖏᓐᓂᑦ 

ᐊᑐᕿᐊᓕᖏᓐᓂᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒥᑦ ᓄᓇᕗᒻᒥ. ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ 

(INAC) ᐃᓚᓯᓚᐅᖅᑐᑦ ᓇᓗᓇᐃᔭᐃᓪᓄᓗᑎ ᑮᓇᐅᔭᖃᖅᑎᑕᐅᔪᓐᓇᓂᕐᒥᑦ ᓄᓇᕗᒻᒥ ᖃᐅᔨᓴᓂᕐᒥᑦ ᐸᕐᓇᐅᑎᒃᑯᑦ 

(NGMP). ᑖᓐᓇ ᓇᓗᓇᐃᖅᑕᐅᓂᖓ ᓇᓗᓇᐃᔭᐃᓚᐅᖅᑐᖅ ᑲᑎᒪᔨᕋᓛᓄᑦ ᐃᑲᔪᖅᑐᑎ ᐅᖃᐅᓯᐅᔪᓂᑦ 

ᑲᑎᒪᓂᐅᔪᓕᒫᒥᑦ.  

ᓄᓇᕗᒻᒥ ᑭᓪᓕᓯᓂᐊᖅᑏᑦ (NBS) ᑐᓂᓯᓚᐅᖅᑐᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑎᓂᑦ ᑕᓪᓕᒪᓂᑦ 

ᐅᐊᓐᓇᖓᓂ ᕿᑭᑖᓗᒻᒥ ᓄᓇᓕᓐᓂᑦ ᐊᒻᒪ ᐃᖃᓗᐃᑦ. ᑖᒃᑯᐊ ᐊᕐᕕᓂᓖᑦ ᓄᓇᓖᑦ ᐱᔭᐅᔪᒪᓂᖃᓗᐊᖅᑐᑦ 

ᖃᐅᔨᓴᕐᕕᒦᒻᒪᑕ ᓄᓘᔮᓂᑦ (LSA). ᑲᑎᒪᔨᕋᓛᑦ ᕿᒥᕐᕈᒪᐅᖅᑐᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᐃᓄᒋᐊᓐᓂᖏᓐᓄᑦ, 

ᐃᓕᓐᓂᐊᕐᓂᓕᕆᓂᖅ, ᐋᓐᓂᐊᖅᑐᓕᕆᓂᖅ, ᐱᕋᔭᑉᐸᑦᑐᓄᑦ, ᐊᒻᒪ ᓂᖀᑦ ᐊᑭᖏᓐᓂᑦ, ᐊᒻᒪ ᐅᖃᐅᓯᖃᖅᑐᑎᑦ 

ᐃᓚᖏᓐᓂᑦ ᐊᔾᔨᒌᐸᓘᓂᖏᓐᓂᑦ ᐊᒻᒪ ᐊᔾᔨᒌᖏᓐᓂᖏᓐᓂᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᑕᑯᔅᓴᐅᑎᑕᐅᔪᑦ ᐊᒻᒪ 

ᑕᑯᔭᐅᒐᔪᑦᑐᓂᑦ ᐊᒻᒪ ᐊᑐᖅᑕᐅᒐᔪᑦᑐᓂᑦ ᓄᓇᓕᓐᓂᑦ. ᐃᓚᖏᑦ ᑕᑯᔅᓴᐅᑎᑕᐅᔪᑦ ᐊᓯᔾᔨᖅᑐᑦ ᐱᖃᓯᐅᔾᔨᔪᑦ: 

ᖃᐅᔨᔭᔅᓴᐅᔪᒥᑦ ᖁᕝᕙᕆᐊᖅᑐᑦ ᐃᓕᓐᓂᐊᑎᑦᑎᓂᕐᒧᑦ ᐃᑲᕋᖏᑦ ᐱ.ᕇᖅᑕᐅᔪᑦ ᐃᓄᓐᓄᑦ (1,283 ᐃᑲᕐᕋᐃᑦ 

2013−ᒥᑦ, 3,596 ᐃᑲᕐᕋᐃᑦ 2014−ᒥᑦ ᐃᑲᕐᕋᐃᑦ ᐊᒻᒪ 4,530 ᐃᑲᕐᕋᐃᑦ 2015−ᒥᑦ); ᖁᕝᕙᕆᐊᖅᑐᑦ 

ᓂᐅᕕᖅᑕᐅᔪᓂᑦ ᐃᓄᓐᓄᑦ ᓇᒻᒥᓂᕆᔭᐅᔪᓂᑦ ᐊᒻᒪ JVs (ᐱᒋᐊᖅᑐᓂ $64 ᒥᓕᐊᓐ 2014−ᒥᑦ ᑎᑭᑦᑐᒍ $103.5 

ᒥᓕᐊᓐ 2015−ᒥᑦ); ᖁᕝᕙᕆᐊᖅᑐᑦ ᐃᓄᒋᐊᓐᓂᖏᑦ ᑭᓪᓕᓯᓂᐊᖅᑕᐅᓯᒪᔪᓂᑦ LSA−ᒥ ᐊᑦᑎᓪᓕᕙᓪᓕᐊᒐᓛᑦᑐᓂ 

ᐃᓄᓪᓚᕿᐅᖏᑦᑐᓄᑦ. 

QIA ᑕᑯᔅᓴᐅᑎᑦᑎᓚᐅᖅᑐᑦ ᐃᓅᓯᐅᑉ ᐊᓯᔾᔨᐸᓪᓕᐊᓂᖓᓂᑦ ᐅᔾᔨᓱᕐᓂᖅ (IAU) ᐱᓕᕆᐊᒥᑦ, ᓄᓇᓕᒻᒧᑦ ᐊᐅᓚᑕᐅᔪᖅ 

ᖃᐅᔨᓴᓂᕐᒧᑦ ᐱᓕᕆᐊᒧᑦ ᑎᓴᒪᓂᑦ ᕿᑭᖅᑖᓗᒻᒥ ᓄᓇᓕᓐᓂᑦ ᓴᓇᓯᒪᔪᖅ ᖃᐅᔨᓴᖅᑐᑎ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᓄᓇᓕᒻᒥ. ᑐᑭᓯᒋᐊᕈᑎᓪᓗᐊᑕᐃᑦ ᓄᐊᑕᐅᓯᒪᔪᑦ ᒫᓐᓇᐅᔪᒥ 

ᐱᓕᕆᐊᖑᕙᓪᓕᐊᔪᖅ ᐊᒻᒪ ᐱᔭᕇᖅᑕᐅᖁᒥᓇᖅᑐᖅᒻ ᓄᖑᖓᓂ ᐊᐅᔭᖓᓂ. QIA ᓱᓕ ᓇᓗᓇᐃᖅᓯᒋᐊᓖᑦ 

ᖃᐅᔨᒋᐊᖅᑕᐅᑲᓐᓂᖃᑦᑕᕐᓂᖏᓐᓄᑦ ᖃᐅᔨᓴᕐᓂᐅᔪᑦ.  

ᓄᓇᓕᒻᒥ ᑲᑎᒪᔩᑦ ᐅᖃᐅᓯᖃᕐᓂᖓ ᑕᑯᔅᓴᐅᑎᑦᑎᓚᐅᖅᑐᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᓯᔾᔨᖅᑐᓂᑦ 

ᐊᑐᖅᑕᐅᔪᓂᑦ ᐱᒋᐊᖅᑎᑕᐅᔪᒻᒪᓂᓂᑦ ᓄᓘᔮᓂᒃ ᐱᓕᕆᐊᖅ. ᑮᓇᐅᔭᓕᕆᓂᕐᒧᑦ ᐃᑲᔫᑏᑦ ᐃᖅᑲᓇᐃᔭᓂᕐᒧᑦ ᐊᒻᒪ 

ᑳᓐᓄᕌᓄᑦ ᓄᓇᓕᒻᒥ ᓇᒻᒥᓂᕆᔭᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᐱᐅᔫᓪᓗᑎ LSA−ᒥᑦ. ᓱᓕ, ᐊᒥᓱᑦ ᓄᓇᓖᑦ 

ᑕᑯᔪᒪᓂᖃᓚᐅᖅᑐᑦ ᖁᕝᕙᓯᓐᓂᖅᓴᐅᓗᑎ ᐃᓄᐃᑦ ᐃᖅᑲᓇᐃᔭᖅᑐᑦ ᐊᒻᒪ ᐃᓕᓐᓂᐊᕆᐊᕐᕕᓴᖃᕐᓂᖅᓴᐅᓗᑎ 

ᓄᓘᔮᓂᑦ. ᓄᓇᓖᑦ ᓯᓚᑖᓃᑦᑐᑦ LSA ᐅᖃᐅᓯᖃᓚᐅᖅᑐᑦ ᐱᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᑭᓪᓕᖃᖅᑎᑕᐅᓂᖏᓐᓄᑦ 

ᐃᖅᑲᓇᐃᔮᔅᓴᐅᔪᓐᓇᖅᑐᑦ ᓄᓇᓕᒻᒥᐅᑕᖏᓐᓄᑦ.  

Baffinland ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ 2015−ᒥ ᐱᓕᕆᐊᓂᑦ ᐊᒻᒪ ᑐᓂᓯᓪᓗᑎ ᖃᓄᐃᓐᓂᕆᔭᖏᓐᓂᑦ ᐊᒻᒪ 

ᖃᐅᔨᓴᖅᑕᐅᓯᒪᓂᖏᑦ 2015 SEMP ᐅᓂᒃᑳᖏᓐᓂᑦ. ᑖᓐᓇ ᐱᖃᓯᐅᔾᔨᓚᐅᖅᑐᖅ ᖃᐅᔨᓴᓂᕐᒧᑦ ᑐᑭᓯᒋᐊᕈᑎᓂᑦ 

ᐅᑎᖅᑕᖃᑦᑕᕐᓂᖏᓐᓄᑦ ᐃᓯᖅᑐᑦ ᐊᓂᔪᓪᓗ ᐅᐊᓐᓇᖓᓂ ᕿᑭᖅᑖᓗᒃ, ᐃᓕᓐᓂᐊᕐᓂᖅ ᐊᒻᒪ ᐱᓕᒻᒪᔅᓴᐃᓂᖅ, 

ᐃᖅᑲᓇᐃᔭᓂᕐᒧᑦ, ᑳᓐᑐᕌᖅᑎᑕᐅᔪᓐᓇᖅᑐᓂᑦ, ᐊᒻᒪ ᖃᓄᐃᓐᓂᕆᔭᖏᑦ ᐃᖅᑲᓇᐃᔭᖅᑎᓂᑦ ᖃᐅᔨᓴᕐᓂᐅᔪᒥ. 

ᑎᒥᐅᔪᖅᑕᐅᖅ ᑭᐅᓚᐅᕐᒥᔪᖅ ᐃᓱᒫᓘᑕᐅᔪᓂᑦ ᓄᓇᓕᓐᓄᑦ ᑭᒡᒐᖅᑐᐃᔨᓄᑦ ᐱᔾᔪᑎᖃᖅᑐᑦ ᐊᑦᑎᓪᓕᒋᐊᕐᓂᖏᑦ 

ᐃᖅᑲᓇᐃᔭᓂᕐᒧᑦ ᐊᒻᒪ ᐱᓕᒻᒪᔅᓴᐅᓂᕐᒧᑦ, ᐊᒻᒪ ᐅᖃᕆᐊᖅᑐᑎ ᐊᑦᑎᓂᖅᓴᐅᔪᑦ ᓈᓴᐅᑏᑦᖃᓄᐃᓐᓂᕆᔪᓐᓇᖅᑕᖏᑦ 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᐱᓕᕆᐊᖅ ᐊᓯᔾᔨᓕᕐᓂᖓᓄᑦ ᓴᓇᔭᐅᔪᒥᑦ ᐊᐅᓚᓂᖏᓐᓄᑦ. Baffinland−ᑯᓐᓂ ᑭᒡᒐᖅᑐᐃᔩᑦ ᓇᓗᓇᐃᖅᓯᓚᐅᖅᑐᑦ 

ᑖᓐᓇ ᑎᒥᐅᔪᖅ ᐊᑐᓕᖅᑎᑦᑎᓂᐊᖅᑐᑦ ᓈᒻᒪᑦᑐᒥ ᐱᓕᕿᓗᑎ ᑎᑭᑦᑎᓗᑎ ᖃᑦᑏᓐᓇᐅᓛᕆᔪᓐᓇᖅᑕᖏᓐᓂᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᒐᖓ ᐋᔩᒍᑕᐅᓚᐅᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᒻᒪ 

ᓂᕆᐅᓐᓂᖃᖅᑐᑦ ᑖᒃᑯᐊ ᐃᓱᒫᓘᑕᐅᔪᑦ ᐱᓕᕆᐊᖑᑕᐅᑦᑎᒋᓂᐊᖅᑐᑎᑦ ᓈᒻᒪᓈᖅᑐᒃᑯᑦ.  

ᐃᓚᖓ 2.2.1 ᑕᕝᕙᓂ ᐅᓂᒃᑳᓂ ᓇᓗᓇᐃᔭᐃᔪᖅ ᑕᑯᔅᓴᐅᑎᑕᐅᔪᓂᑦ ᐊᒻᒪ ᐅᖃᐅᓯᐅᔪᓂᑦ ᐅᓪᓘᓐᓃᒃ ᒪᕐᕉᓐᓂ EMC 

ᑲᑎᒪᓂᖃᖅᑎᓪᓗᒋᑦ ᐃᖃᓗᓐᓂ. ᐃᓚᖓ 2.2.2 ᕿᒥᕐᕈᑎᑦᑎᔪᖅ ᐱᓕᕆᐊᒧᑦ−ᓇᓗᓇᐃᖅᓯᒪᔪᒧᑦ ᓄᓘᔮᓂᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐱᓕᕆᔩᑦ ᑲᑎᒪᓂᖃᓚᐅᖅᑐᑦ ᔪᓚᐃ 19, 2016. 

2.2.1  ᑕᑯᔅᓴᐅᑎᑕᐅᔪᑦ ᐊᒻᒪ ᐅᖃᐅᓯᕆᔭᐅᔪᑦ 

ᓄᓇᕗᑦ ᒐᕙᒪᒃᑯᓐᓂ ᑲᑎᒪᔩᑦ 

ᐱᓕᕆᕕᖓ ᐱᕙᓪᓕᐊᑎᑦᑎᓂᕐᒧᑦ ᐃᖏᕋᔪᓕᕆᓂᕐᒧᓪᓗ, ᑕᑯᔅᓴᐅᑎᑦᑎᔪᖅ ᑲᓚᐃᑕᓐ ᓗᐃᑦ − ᐊᕕᑦᑐᖅᓯᒪᔪᒧᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐊᐅᓚᑦᑎᔨ 

GN−ᑯᑦ ᓇᓗᓇᐃᖅᓯᓚᐅᖅᑐᑦ ᑲᑎᒪᔨᕋᓛᓄᑦ ᓇᓗᓇᐃᔭᖅᓯᒪᔪᑦ ᐱᔾᔪᑎᒋᔭᖏᑦ ᐊᒻᒪ ᑐᕌᒐᖏᑦ SEMC ᐊᒻᒪᓗᑦᑕᐅᖅ 

ᐱᒻᒪᕆᐅᓂᖓᓂᑦ ᑲᑎᒪᓂᐅᔪᖅ. ᑖᓐᓇ ᐃᖅᑲᐃᑎᑦᑎᑲᓐᓂᕈᑎᐅᔪᖅ ᑲᑎᒪᖃᑕᐅᔪᓄᑦ ᐅᐸᔅᓯᒪᓚᐅᖅᑐᓄᑦ ᕿᑭᖅᑖᓗᒻᒥ 

SEMC ᐊᒻᒪᓗᑦᑕᐅᖅ ᓇᓗᓇᐃᔭᐃᓪᓗᑎ ᑲᑎᒪᔨᕋᓂᑦ ᐅᐸᔅᓯᒪᓚᐅᖏᑦᑐᓄᑦ. ᑕᑯᔅᓴᐅᑎᑦᑎᓂᐅᔪᖅ 

ᕿᒥᕐᕈᑎᑦᑎᓚᐅᖅᑐᖅ ᒪᓕᒐᖅᑎᒍᑦ ᐱᓕᕆᐊᖑᒋᐊᓖᑦ ᐊᒻᒪ ᐱᔾᔪᑎᖏᓐᓂᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᖃᐅᔨᓴᓂᕐᒥᑦ ᓄᓇᕗᒻᒥ ᐊᒻᒪ ᓇᓗᓇᐃᖅᓯᓪᓗᑎ ᐊᑐᕆᐊᓕᖏᓐᓂᑦ ᐊᒻᒪ ᑲᒪᒋᔭᕆᐊᖃᖅᑕᖏᓐᓂᑦ ᐱᔪᒪᓂᖃᖅᑐᓂᑦ 

ᓇᒻᒥᓂᖃᖅᑐᓂᑦ SEMC−ᒥᑦ. ᕿᒥᕐᕈᓂᖅ ᐊᕕᑦᑐᖅᓯᒪᔪᒧᑦ ᓄᓇᒦᖔᖅᑐᓂ ᐱᕙᓪᓕᐊᑎᑕᐅᓯᒪᔪᓂᑦ ᐊᕐᕌᒎᓕᖅᑐᒧᑦ 

ᐃᒪᐅᖃᑕᐅᔪᓄᑦ ᑐᑭᓯᒋᐊᕈᑎᐅᓪᓗᑎ ᓯᕗᓂᐊᒍᑦ ᑲᑎᒪᓂᖃᓚᐅᖅᑎᑭᓐᓇᒋᑦ. 

ᐱᓕᕆᕕᖓ ᐃᓕᓐᓂᐊᕐᓂᓕᕆᔨᒃᑯᑦ, ᑕᑯᔅᓴᐅᑎᑦᑎᔪᖅ ᑐᕉᑎ ᐱᐊᑎᒍᕉ − ᑐᑭᒧᐊᖅᑎᑦᑎᔨ, ᕿᑭᖅᑕᓂ 

ᐃᓕᓐᓂᐊᕐᓂᓕᕆᔨᒃᑯᑦ (EDU) ᖅᑲᓴᐃᔭᐃᓐᓇᖅᑐᑦ ᓇᓕᒧᓕᖅᑎᑎᓪᓗᑎ ᐱᓕᕆᕕᒻᒧᑦ ᓯᕗᓪᓕᐅᔾᔭᐅᔭᕆᐊᓕᓐᓂᑦ 

ᐃᑲᔪᑦᑎᐊᓂᖅᓴᕆᓂᐊᕐᓗᒋᑦ ᐃᓕᓐᓂᐊᕐᕕᓄᑦ ᐱᔭᐅᔭᕆᐊᓖᑦ ᓄᓇᕗᒻᒥ. ᐱᓇᓱᐊᕐᓂᖃᓚᐅᖅᑐᑦ ᓇᓕᒧᓕᖅᑎᑦᑎᓂᕐᒥᑦ 

ᓯᕗᓪᓕᐅᔭᐅᔭᕆᐊᓕᓐᓂᑦ ᐱᐅᔪᒥᑦ ᐊᑦᑐᐃᓂᖃᓂᐊᕐᒪᖔᑦ ᐊᑯᓂᐅᔪᒧᑦ ᑭᓯᐊᓂ ᐊᔅᓱᕈᕈᑎᖃᑦᑕᐅᑎᒋᑦᑎᔪᑦ 

ᐱᖃᓯᐅᑎᓪᓗᑎ ᐱᓕᕆᐊᒧ ᑮᓇᐅᔭᖃᖅᑎᑕᐅᓂᖓ ᐊᒻᒪ ᐊᑯᓂᐅᔪᒥᑦ ᐃᓐᓄᑦᑕᐅᓯᒪᖏᓐᓂᖓᓄᑦ ᐃᖅᑲᓇᐃᔮᔅᓴᐃᑦ. 

ᐃᓚᒋᔭᖓ ᐱᓕᕆᕕᒻᒧᑦ ᓯᕗᓪᓕᐅᔾᔭᐅᔭᕆᐊᓖᑦ ᐅᖃᓕᒫᕈᓐᓴᕐᓂᖅ ᑎᑎᕋᕈᓐᓇᕐᓂᖅ. EDU ᐃᖅᑲᓇᐃᔭᖃᑎᖃᖅᓯᒪᔪᑦ 

ᐅᖃᐅᔾᔨᒋᐊᖅᑎᓂᑦ ᓴᖅᑭᑎᑦᑎᓗᑎ ᐅᖃᓕᒫᒐᕐᓂᑦ ᐃᓄᑦᑎᑐᑦ ᐱᐅᓯᑎᑕᐅᒋᐊᕐᓗᑎ ᐅᖃᓕᒫᕈᓐᓇᕐᓂᖅ ᐊᒻᒪ 

ᑎᑎᕋᕈᓐᓇᕐᓂᖏᑦ ᐃᓕᓐᓂᐊᖅᑏᑦ. ᐊᓯᖓ ᓯᕗᓪᓕᐅᔾᔭᐅᔭᕆᐊᓕ EDU−ᑯᓐᓄᑦ ᐊᔾᔨᒌᐸᓗᓐᓂᖏᑦ ᐊᕕᑦᑐᖅᓯᒪᔪᒧᑦ 

ᑲᑎᒪᔩᑦ. EDU ᒫᓐᓇᐅᔪᒥᑦ ᕿᒥᕐᕈᕙᓪᓕᐊᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐊᒻᒪ ᓄᓇᓕᓐᓅᖃᑦᑕᓚᐅᖅᑐᑦ 

ᓄᓇᕗᒻᒥ ᐊᐅᔭᖓᓂ 2016. ᑭᖑᓪᓕᖅᐹᒥ, EDU ᐃᓱᒪᒋᔭᖃᓂᖅᓴᐅᔪᑦ ᐊᖏᔪᖅᑳᕆᔭᐅᔪᑦ ᐃᒪᐅᑎᑕᐅᓂᖅᓴᐅᓗᑎ 

ᐃᑲᔪᖅᑐᐃᓗᑎ ᐃᓕᓐᓂᐊᖅᑎᓂᑦ ᓯᓚᑖᓂ ᐃᓕᓐᓂᐊᕕᒻᒥ.   

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ, ᑕᑯᔅᓴᐅᑎᑦᑎᔪᖅ ᐋᕆᐅᓪ ᓯᑖᒃᑕᐃᔪ − ᐊᖏᔪᖅᑳᖅ ᐊᑐᐊᒐᕐᓂᑦ ᖃᐅᔨᓴᖅᑎ 

NHC ᓇᓗᓇᐃᔭᐃᓚᐅᖅᑐᑦ ᐊᓯᔾᔨᖅᑐᓂᑦ ᐊᑐᖅᑐᐊᕈᑎᓄᑦ ᐋᖅᑭᔅᓯᒪᔪᑦ ᐊᑐᓕᖅᑎᑕᐅᓚᐅᖅᑐᑦ 2014−ᒥ 

ᐊᑦᑎᓪᓕᒋᐊᖅᑐᒍ ᐃᖅᑲᓇᐃᔭᕈᒪᖏᔾᔪᑎᐅᔪᑦ ᐊᒻᒪ ᑲᔪᖏᓴᖅᑐᑎ ᐱᐅᖅᓱᐊᓂᕐᒥᑦ. ᐱᓕᕆᐊᖅ NHC−ᑯᑎᒍᑦ 

ᑲᔪᖏᓴᖅᑐᒋᑦ ᐊᖏᕋᒥ ᓇᒻᒥᓂᖃᓂᕐᒧᑦ ᐱᖃᓯᐅᔾᔨᔪᑦ ᓄᓇᕗᒻᒥ ᐊᑭᓖᓪᓗᓂ ᐃᑲᔫᑏᑦ ᐱᓕᕆᐊᖅ (NDAP) ᐊᒻᒪ 

ᐊᑐᖅᑐᐊᖅᒥ ᓇᒻᒥᓂᖃᓕᓂᕐᒧᑦ ᐱᓕᕆᐊᖅ (TOP). NDAP ᐱᔨᑦᑎᖅᑐᑦ ᓄᓇᕗᒻᒥᐅᓂᑦ ᐊᐃᑉᐸᖓ ᓇᒻᒥᓂᖃᓂᕐᒧᑦ 

ᖁᔭᓈᖅᑕᐅᔪᓐᓇᖅᑐᖅ ᖁᓕᓂᑦ ᐊᕐᕌᒍᓂᑦ, TOP ᐃᓄᓐᓄᑦ ᐃᓪᓗᓂᑦ ᐊᑐᖅᑐᐊᖅᑐᓂᑦ ᓂᐅᕕᕈᓐᓇᖅᑐᑎ ᐃᓪᓗᖓᓂ 

ᐊᑐᖅᑐᐊᖅᑕᖓᓂ. ᐅᕝᕙᓘᓐᓃᑦ ᐊᓯᐊᓄᑦ ᐃᓄᓐᓄᑦ ᐃᓪᓘᔪᓂᑦ ᐊᑐᐃᓐᓇᐅᔪᓂᑦ ᓂᐅᕕᐊᔅᓴᐅᓪᓗᑎ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ ᒫᓐᓇᐅᔪᒥᑦ ᓴᖅᑭᑎᑦᑎᕙᓪᓕᐊᔪᑦ ᓴᓇᓯᒪᓂᖓᓂᑦ ᖃᓄᐃᓕᒋᐊᕈᑎᓄᑦ 

ᓇᓗᓇᐃᔭᐃᓂᐊᖅᑐᑦ ᐸᕐᓇᑕᐅᓯᒪᔪᒥ ᐊᑐᖅᑕᐅᓂᐊᖅᑐᒥ ᐃᓪᓗᖃᖅᑎᑦᑎᓗᓂ ᐊᑭᑐᓗᐊᖏᑦᑐᓂᑦ ᐊᒻᒪ 

ᐱᐅᓯᑎᒋᐊᒃᓗᒋᑦ ᓄᓇᓕᒻᒥ ᐃᖅᑲᓇᐃᔭᖅᑏᑦ. 

 ᐱᓕᕆᕕᖓ ᐃᓄᓕᕆᔨᒃᑯᑦ ᐃᖅᑲᓇᐃᔮᒥ ᐱᕙᓪᓕᐊᑎᑦᑎᓂᕐᒧᑦ, ᑕᑯᔅᓴᐅᑎᑦᑎᔪᖅ ᒥᐊᓕᓴ ᐋᓕᒃᓵᓐᑐ − 

ᐃᖅᑲᓇᐃᔭᓂᕐᒧᑦ ᑐᑭᓯᒋᐊᕈᑎᓂᑦ ᐊᐅᓚᑦᑎᔨ 

ᐃᓄᓕᕆᔨᒃᑯᑦ (FS) ᐃᖅᑲᓇᐃᔮᒥ ᐱᕙᓪᓕᐊᑎᑦᑎᓂᕐᒥᑦ ᐱᓕᕆᐊᖃᖅᑐᑦ ᐃᖅᑲᓇᐃᔭᓂᕐᒧᑦ ᐃᓚᐅᖃᑕᐅᓂᕐᒧᑦ ᐊᒻᒪ 

ᑲᓱᖅᑎᑦᑎᔪᖅ ᓄᓇᕗᒻᒥᐅᓂᑦ ᐃᖅᑲᓇᐃᔮᓄᑦ ᓴᖅᑭᔮᖅᑎᑦᑎᓂᒃᑯᑦ ᐃᓕᓐᓂᐊᓂᕐᒥᑦ ᐊᒻᒪ ᐱᓕᒻᒪᔅᓴᐃᓂᕐᒥᑦ. ᑖᓐᓇ 

ᑎᑭᓐᓂᐊᕐᓗᒍ ᑲᑎᖅᓱᖅᑕᐅᖃᑦᑕᕆᐊᓖᑦ ᑐᑭᓯᒋᐊᕈᑏᑦ ᐃᖅᑲᓇᐃᔭᖅᑎᖃᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᓂᑦ 

ᐱᔪᒪᔭᐅᔪᓂᑦ ᐊᑐᖅᑕᐅᒍᓐᓇᖅᑐᓂᑦ ᐃᖅᑲᓇᐃᔮᔅᓴᐅᔪᓐᓇᖅᑐᓂᑦ. ᐱᔪᒪᓂᖃᓗᐊᖅᑐᑦ ᕿᑭᖅᑖᓗᒻᒥ SEMC 

ᐅᑯᐊᖑᔪᑦ: 

ᐃᖅᑲᓇᐃᔭᓂᕐᒧᑦ ᑐᑭᓯᒋᐊᕈᑏᑦ: ᐃᖅᑲᓇᐃᔭᓂᕐᒧᑦ ᓂᐅᕐᕈᑎᖃᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑏᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐃᑲᔪᖅᑐᐃᔪᑦ ᖃᓄᐃᑦᖅᑐᓂᖏᓐᓂᑦ ᐱᓕᕆᐊᑦ ᐊᒻᒪ ᐱᔨᑦᑎᖅᑕᐅᔪᓂᑦ ᓄᓇᕗᒻᒥ. ᑖᒃᑯᐊ ᐊᖏᕈᑏᑦ 

ᐃᑲᔪᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ ᑐᑭᓯᑦᑎᐊᓂᖅᓴᕆᓗᒋᑦ ᐃᖅᑲᓇᐃᔭᓂᕐᒧᑦ ᐱᔭᐅᔭᕆᐊᓕᓐᓂᑦ ᓄᓇᓕᓐᓄᑦ ᓈᒻᒪᑦᑐᑦ 

ᐱᓕᕆᐊᑦ ᓴᖅᑭᖅᑎᑕᐅᔪᓐᓇᓂᐊᕐᒪᑕ ᐊᒻᒪ, ᑐᓂᔭᐅᓗᑎ. ᐊᒥᓲᓂᖅᓴᓂᑦ ᓄᓇᕗᒻᒥᐅᑕᓂᑦ ᐱᔭᔅᓴᐅᑎᑦᑎᔪᑦ 

ᐱᓕᒻᒪᓴᓂᕐᒧᑦ ᐊᒻᒪ ᐃᓕᓐᓂᐊᓂᕐᒧᑦ ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᑐᐊᖑᓐᓂᕈᓂ. ᐃᑲᔫᑎᖃᓚᐅᕐᒥᔪᑦ 

ᓄᓇᕗᒻᒥᐅᓄᑦ ᐅᖓᕐᕙᕆᐊᖅᑐᒋᑦ ᐃᖅᑲᓇᐃᔮᖏᓐᓄᑦ ᑐᕌᒐᖏᑦ ᐊᒻᒪ ᐊᐳᕈᑎᑕᖃᕈᓐᓃᕐᓗᓂ ᐃᓚᐅᖃᑕᐅᓗᓂ 

ᐃᖅᑲᓇᐃᔭᖅᑐᓕᕆᓂᕐᒥᑦ ᓂᐅᕐᕈᑎᖃᓂᕐᒥᑦ. 

ᐃᖅᑲᓇᐃᔭᓂᕐᒧᑦ ᓂᐅᕐᕈᑎᖃᓂᕐᒧᑦ ᐱᓕᕆᐊᓕᐅᕐᓂᖅ: ᐱᓕᕆᐊᑦ ᓲᕐᓗ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᓗ 

ᐱᓕᒻᒪᓴᕐᓂᖏᓐᓄᑦ ᐃᑲᔪᖅᑕᐅᓂᖏᓐᓄᑦ (ALTS) ᐃᓕᓐᓂᐊᓯᓐᓈᖅᑐᑎᑦ ᐃᖅᑲᓇᐃᔭᖅᑐᑎ ᓴᓇᓯᒪᔪᑦ 

ᐊᔪᖏᓐᓂᖃᓕᕐᓗᑎ ᐱᑕᖃᕆᐊᖃᖅᑐᓂ ᐃᓚᐅᖃᑕᐅᓗᓂ ᐃᖅᑲᓇᐃᔭᓂᕐᒧᑦ ᓂᐅᕐᕈᑎᖃᓂᕐᒧᑦ. ᐃᖅᑲᓇᐃᔭᖅᑐᑎᑦ 

ᐃᓕᓐᓂᐊᓯᓐᓈᖅᑐᑎᑦ ᑲᔪᖏᖅᓴᐅᑕᐅᔪᑦ ᐃᖅᑲᓇᐃᔭᖅᑎᑦᑎᔪᓄᑦ ᐃᑲᔪᕐᓂᖃᖅᑐᑎᑦ ᐊᑎᓕᐅᖅᓯᒪᔪᒥᑦ 

ᐃᖅᑲᓇᐃᔭᖅᑎᒥᑦ ᑮᓇᐅᔾᔭᔅᓵᖏᓐᓂᑦ. 

ᑮᓇᐅᔭᐃᑦ ᐃᑲᔫᓯᐊᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ (FANS): FANS ᓴᓇᓯᒪᔪᖅ ᑮᓇᐅᔭᓕᕆᓂᐅᔪᖅ ᐊᐳᕈᑎᐅᖏᓪᓗᓂ 

ᖁᕝᕙᕆᐊᒃᓗᒍ ᐃᓕᓐᓂᐊᕐᓂᖏᓐᓄᑦ ᐊᑭᓖᓪᓗᑎ ᐃᓚᖏᓐᓂᑦ ᐊᑭᖏᓐᓂᑦ ᐃᓕᓐᓂᐊᕆᐊᒃᑲᓂᓂᕐᒧᑦ. ᑐᕌᖓᔪᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᓄᑦ ᓇᓗᓇᐃᖅᑕᐅᓯᒪᔪᒥᑦ ᐃᓕᓐᓂᐊᕆᐊᒃᑲᓂᕐᓂᕐᒧᑦ ᐊᒻᒪ ᐃᓕᓐᓂᐊᓂᕐᒧᑦ 

ᐱᓕᕆᐊᓄᑦ. 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᓴᓇᔨᔅᓴᐅᓂᕐᒧᑦ ᐊᒻᒪ ᓴᓇᔨᓄᑦ ᐃᖅᑲᓇᐃᔮᓄᑦ ᓇᓗᓇᐃᒃᑯᑕᖃᕐᓂᖅ: ᓴᓇᔨᕈᕆᐅᖅᓴᓂᕐᒧᑦ ᐃᑲᔪᖅᑐᐃᔪᑦ 

ᖃᐅᔨᒪᓂᖃᖅᑐᓂᑦ ᐃᖅᑲᓇᐃᔭᖅᑎᓂᑦ ᐊᒻᒪ ᓴᓇᔨᕈᕆᐊᖅᓴᔪᑦ ᓴᓇᔨᕈᓪᓚᕆᕋᓱᐊᖅᑐᑎᑦ ᐱᖃᕋᓗᐊᕈᑎ 

ᐱᖃᖏᒃᑲᓗᐊᕈᑎ ᑲᓇᑕᒥ ᒪᓕᑦᑕᐅᔭᕿᐊᓖᑦ ᓇᓗᓇᐃᑯᑕᒧᑦ. ᓴᓇᔨᕈᕆᐅᖅᓴᓂᖅ ᓇᓗᓇᐃᒃᑯᑎᑖᖅᑎᑦᑎᕙᑦᑐᑦ 

ᐱᔪᓐᓇᖅᑎᑕᓴᐅᔪᓄᑦ ᓴᓇᔨᓂᑦ ᐃᖅᑲᓇᐃᔮᓄᑦ. 

ᑐᑭᓯᒋᐊᕈᑎᔅᓴᑲᓐᓃᒃ ᐱᔭᐅᔪᓐᓇᖅᑐᑦ ᐃᓄᓕᕆᔨᒃᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᒍᑦ ᐅᕝᕙᓘᓐᓃᑦ ᓄᓇᓕᒻᒥ 

ᐃᖅᑲᓇᐃᔮᓄᑦ ᐱᕙᓪᓕᐊᔪᓕᕆᔨ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑕᑯᔅᓴᐅᑎᑦᑎᔪᖅ ᑎᐳᕋ ᐋᕐᓄᑦ – ᐃᓄᓐᓄᑦ ᐋᓐᓂᐊᖅᑐᓕᕆᔨ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓚᒋᔭᐅᔪᑦ ᓄᓇᕗᑦ ᒐᕙᒪᒃᑯᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒥᑦ 

ᑲᑎᒪᔨᕋᓛᓂᑦ (SEAC) ᕿᒥᕐᕈᓪᓗᑎ ᐊᒻᒪ ᖃᐅᔨᓴᖅᑐᑎ ᐊᑦᑐᖅᑕᐅᔪᓂᑦ ᓄᓇᒦᖔᖅᑐᓂ ᐱᕙᓪᓕᐊᑎᑕᐅᔪᓂᑦ 

ᐱᓕᕆᐊᓂᑦ ᐃᓄᓐᓂᑦ. ᐃᓱᒫᓘᑕᐅᓚᐅᖅᑐᑦ ᐊᐅᑦᑑᑕᐅᔪᓐᓇᖅᑐᑦ ᐋᓐᓂᐊᑦ ᐊᒻᒪ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᓯᔾᔩᓯᒪᔪᑦ ᐊᐃᑦᑑᑕᐅᔪᓐᓇᖅᑐᓂ ᐋᓐᐊᓂᑦ ᐅᓂᒃᕐᑳᓂᑦ ᐱᐅᓯᑎᒋᐊᖅᑕᐅᓗᓂ 

ᐱᔨᑦᑎᖅᑕᐅᓂᖓ ᐊᒻᒪ ᐱᔭᔅᓴᐅᓂᖏᑦ ᑐᑭᓯᒋᐊᕈᑏᑦ. ᐃᒪᒋᐊᕐᓗᒍᓕ, ᓂᐊᖁᒃᑯᑦ ᐋᓐᓂᐊᖅᑐᓕᕆᔩᑦ 

ᑎᑭᑎᑦᑎᑲᓐᓂᖁᔨᔪᑦ ᐊᔪᖏᓐᓂᖃᖅᑐᓂᑦ ᓄᓇᕗᒻᒧᑦ ᑎᑭᑦᑎᑎᐊᓂᖅᓴᐅᓂᕐᒧᑦ ᐃᒻᒥᓃᖅᑎᑦᑕᐃᓕᓂᕐᒥᑦ. 

ᐊᕕᑦᑐᖅᓯᒪᔪᒧᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᕐᓂᖅ 

ᓄᓇᕗᒻᒥ ᑭᓪᓕᓯᓂᐊᖅᑏᑦ, ᑕᑯᔅᓴᐅᑎᑦᑎᔪᖅ ᒦᑲ ᒨᕐᓐᔅ – ᑐᓴᐅᒪᖃᑦᑕᐅᑎᓕᕆᔨ 

ᐃᖃᔪᕐᓗᓂ ᖃᐅᔨᓴᓂᕐᒥᑦ ᐊᕕᑦᑐᖅᓯᒪᔪᒧᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᓯᔾᔨᖅᑐᓂᑦ, ᓄᓇᕗᒻᒥ 

ᑭᓪᓕᓯᓂᐊᖅᑏᑦ ᑕᑯᔅᓴᐅᑎᑦᑎᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑎᖏᓐᓂᑦ. 

ᐱᔾᔪᑎᖃᓗᐊᖅᑐᑎᑦ ᕿᑭᖅᑕᓘᑉ ᐅᐊᓐᓇᖓᓂ ᐊᒻᒪ ᓄᓘᔮᓂᑦ ᐱᓕᕆᐊᖅ, NBS ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ 

ᑕᓪᓕᒪᓄᑦ ᕿᑭᖅᑖᓘᑉ ᐅᐊᓐᓇᖓᓂ ᓄᓇᓕᓐᓂᑦ. ᐱᔭᕇᖅᓯᒪᓂᖅᓴᖅ ᐊᒻᒪ ᓇᓗᓇᐃᔭᖅᓯᒪᓂᖅᓴᐃᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᑭᓪᓕᓯᓂᐊᖅᑕᐅᓯᒪᔪᑦ ᓄᓇᕗᒻᒥ ᓄᓇᓕᓕᒫᓂᑦ ᐱᖃᓯᐅᑎᓯᒪᔪᓃᑦᑐᖅ ᑕᕝᕙᓂ 

ᐅᓂᒃᑳᓂᑦ (ᐃᓚᒍᑕᖓ B). ᐊᑖᓂ ᓇᓗᓇᐃᔭᖅᓯᒪᔪᑦ ᓇᓗᓇᐃᕈᑏᑦ ᐅᖃᐅᓯᐅᔪᑦ ᑲᑎᒪᔨᕋᓛᓄᑦ: 

ᐃᓄᒋᐊᓐᓂᖏᑦ:  

ᐊᑐᓂ ᑕᓪᓕᒪᐅᔪᑦ ᓄᓇᓖᑦ ᕿᑭᖅᑖᓗᑉᒥ ᐅᐊᓐᓇᖓᓂ ᐊᕐᕌᒍᑕᒫᑦ ᐱᕈᕐᓂᖃᖅᑐᑦ 2012−ᒥᓂᑦ. 

ᐊᒥᓱᕈᕆᖑᓛᖑᓯᒪᔪᖅ ᐃᒡᓗᓕᒃ ᐊᒻᒪ ᒥᑦᑎᒪᑕᓕᒃ, ᖃᑦᑏᓐᓇᕈᕆᐊᖅᓯᒪᓪᓗᑎ ᐃᑉᐱᐊᔪᒥ, ᑲᖏᖅᑐᒑᐱᒃ, ᐊᒻᒪ 

ᓴᓂᕋᔭᒃ. 

ᐃᓕᓐᓂᐊᕐᓂᓕᕆᓂᖅ:  

ᐃᓕᓐᓂᐊᕐᕕᓄᑦ ᐊᑎᓕᐅᖅᓯᒪᔪᑦ ᐊᒥᓲᓂᖏᑦ ᐊᓯᔾᔨᓗᐊᖅᓯᒪᖏᑦᑐᑦ ᖁᕝᕙᕆᐊᖅᓯᒪᖏᑐᓪᓘᓐᓃᑦ ᕿᑭᖅᑖᓘᑉ 

ᐅᐊᓐᓇᖓᓂ ᓄᓇᓕᓐᓂᑦ 2015−ᒥᑦ. ᕿᑭᖅᑕᓂ ᐃᓕᓐᓂᐊᖅᑕᒥᓂ ᐱᔭᕇᖅᓯᖃᑦᑕᖅᑐᑦ ᖁᕝᕙᓯᓐᓂᖏᑦ (28.4%) 

ᖁ−ᕆᐊᕌᕐᔪᒃᓯᒪᔪᖅ 2014−ᒥᑦ ᑭᓯᐊᓂ ᐊᑦᑎᓂᖅᓴᐅᔪᑦ ᓴᓂᐊᓂ 2013 ᐊᒻᒪ 2012. 

 

ᐋᓐᓂᐊᖅᑐᓕᕆᓂᖅ:  

ᑲᑎᑦᑐᒋᑦ ᐊᒥᓲᓂᖏᑦ ᐋᓐᓂᐊᕕᓕᐊᖃᑦᑕᖅᑐᑦ ᐊᒻᒪ ᐅᐸᑦᑕᐅᖃᑦᑕᕐᓂᖓ ᐋᓐᓂᐊᕕ ᐃᓄᒋᐊᓐᓂᖏᑎᒍᑦ 

ᖁᕝᕙᕆᐊᖅᓯᒪᓪᓗᐊᑲᓪᓚᑦᑐᖅ ᒥᑦᑎᒪᑕᓕᒻᒥ ᐃᒡᓗᓕᒃ ᐊᒻᒪ ᐃᑉᐱᐊᑉᔪᒃ 2014−ᒥ, ᓴᓂᕋᔭᒃ ᐊᒻᒪ ᑲᖏᖅᑐᒑᐱᒃ 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᖃᑦᑏᓐᓇᕈᕆᐊᖅᓯᒪᔪᑦ 2013−ᑦ. ᓴᓂᕋᔭᒃ ᐊᒻᒪ ᐃᓪᓗᓕᒃ ᐊᒃᑎᓛᖑᔪᑦ ᐋᓐᓂᐊᕕᓂᐊᖃᑦᑕᖅᑐᑦ ᐃᓄᒋᐊᓐᓂᖏᑎᒍᑦ 

ᕿᑭᖅᑖᓗᒻᒥ ᐅᐊᓐᓇᖓᓂ 6.7 ᐊᒻᒪ 7.9 ᐋᓐᓂᐊᕕᓕᐊᖃᑦᑕᖅᑐᑦ ᐊᑕᐅᓯᕐᒥ ᐊᕐᕌᒍᒥ.  

 

ᐱᕋᔭᓐᓂᖅ:  

ᐊᒥᓲᓂᓪᓚᕆᖏᑦ ᓯᖁᒥᑦᑎᓯᒪᔪᑦ 2014−ᒥ ᖁᕝᕙᕆᐊᕌᕐᔪᓚᐅᖅᑐᖅ 2013−ᒥ ᐃᑉᐱᐊᔪᒻᒥ, ᑲᖏᖅᑐᒑᐱᑦ, ᐃᒡᓗᓕᒃ, 

ᐊᒻᒪ ᓴᓂᕋᔭᒻᒥ. ᑲᖏᖅᑐᒑᐱᑦ ᖁᕝᕙᕆᐊᓛᖑᓚᐅᖅᑐᖅ  ᐊᕐᕌᒍᑕᒫᓂᑦ ᖁᕝᕙᕆᐊᖅᑐᑎ 91−ᑲᓂᕐᓂᑦ ᓯᖁᒥᑦᑎᓯᒪᔪᑦ 

2014 ᓴᓂᐊᓂ ᐊᔾᔨᒋᑎᓐᖑᐊᖅᑐᒍ 2013−ᒧᑦ. ᐋᖅᑭᒋᐊᖅᑕᐅᑎᓪᓗᒍ ᐊᒥᓲᓂᖏᓐᓄᑦ ᓯᖁᒥᑕᐅᔪᑦ ᐊᑐᓂ 100,000 

ᐃᓄᐃᑦ, ᓴᓂᕋᔭᒃ ᐊᒻᒪ ᐃᒡᓗᓕᒃ, 2013−ᒥᑦ, ᐊᑦᑎᓐᓂᖃᓛᖑᓚᐅᖅᑐᖅ ᓯᖁᒥᑦᑎᕙᑦᑐᓂᑦ ᕿᑭᖅᑖᓘᑉ ᐅᐊᓐᓇᖓᓂ 

2014−ᒥ.  

 

ᐃᒻᒥᓃᖃᑦᑕᕐᓂᖅ:  

ᓇᑉᐸᖏᑦ ᓄᓇᕗᒻᒥ 32 ᑎᑎᕋᖅᑕᐅᓚᐅᖅᑐᑦ ᐃᓅᓯᕐᒥᓂ ᑭᐃᓯᔪᑦ 2015−ᒥᑦ ᕿᑭᖅᑖᓗᒻᒥ, ᑲᑎᑦᑐᒋᑦ ᐊᒥᓲᓂᖏᑦ 

ᐃᒻᒥᓃᖅᑐᑦ ᕿᑭᖅᑖᓗᒻᒥ, ᑭᓪᓕᕐᒥ ᐊᒻᒪ ᕿᑎᕐᒥᐅᓂᑦ 2015−ᒥ 16, 9, ᐊᒻᒪ 7 ᐊᕕᑦᑐᖅᓯᒪᓂᖏᑎᒍᑦ 

ᑭᖑᓂᖀᑦᑐᓂᑦ. 

 

ᓂᖀᑦ ᐊᑭᖏᓐᓂ ᖃᐅᔨᓴᕐᓂᖅ: 

ᐊᑭᒋᒐᔪᓚᐅᖅᑕᖏᑦ 24−ᓄᑦ ᓂᕿᓄᑦ ᖁᕝᕙᕆᐊᖅᑐᐃᓐᓇᐅᓚᐅᖅᑐᑦ ᐊᑐᓂ ᕿᑭᖅᑖᓗᒻᒥ ᓄᓇᓕᓐᓂᑦ 2015−ᒥ 

ᑭᓯᐊᓂ ᓴᓂᕋᔭᒃ ᐊᓯᔾᔨᓚᐅᖏᑦᑐᑦ ᐊᑦᑎᓪᓕᒋᐊᖅᑐᑦ ᐊᑭᖏᑦ 4.5%−ᒥᑦ. ᖁᕝᕙᕆᐊᓂᖅᐹᖑᓚᐅᖅᑐᖅ ᖃᐅᓱᐃᑦᑐᒥ 

(17.3%), ᐃᖃᓗᐃᑦ (12.9%), ᐊᒻᒪ ᓴᓂᑭᓗᐊᖅ (10.9%). 

ᓄᓇᓕᒻᒥ ᑲᑎᒪᔩᑦ 

ᐅᖃᐅᓯᐅᓚᐅᖅᑐᑎ ᒐᕙᒪᒃᑯᓐᓂ ᓄᐊᑕᐅᓯᒪ,ᔪᑦ ᐊᒥᓲᓂᖏᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑎᓂᑦ, 

ᕿᑭᖅᑖᓗᒻᒥ SEMC ᑲᒧᓯᓚᐅᖅᑐᖅ ᓄᓇᓕᒻᒧ ᑲᑎᒪᔨᓄ ᐅᖃᐅᓯᖃᖅᑐᑎ. ᕼᐊᒻᒪᓚᒃᑯᓐᓂ ᕼᐊᒻᒪᓚᒃᕐᑯᓐᓂᑦ 

ᑭᒡᒐᖅᑐᐃᔩᑦ ᑐᓂᓯᒍᓐᓇᖅᓯᑎᑕᐅᓚᐅᖅᑐᑦ ᐊᓯᖏᓐᓄᑦ ᑲᑎᒪᔨᕋᓛᓄᑦ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂ 

ᐃᓅᖃᑎᒌᓐᓂᕐᒧᑦ, ᑮᓇᐅᔭᓕᕆᓂᕐᒧᑦ, ᐊᒻᒪ ᐱᖅᑯᓯᓄᑦ ᐊᕙᑎᖏᑦ ᓄᓇᓕᒋᔭᖏᓐᓂᑦ. ᔮᓂᑦ ᐱᓕᕆᐊᖅᑖᓐᓇ 

ᐃᓚᒍᑕᖃᖅᑎᑦᑎᓚᐅᖅᑐᖅ ᑭᓪᓕᓯᓂᐊᖅᑕᐅᓯᒪᔪᓂᑦ ᑐᑭᓯᒋᐊᕈᑎᓂᑦ ᑕᑯᔅᓴᐅᑎᑕᐅᕋᑖᓚᐅᖅᑐᑦ NBS−ᒧᑦ. 

ᑎᑎᕋᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᑲᑎᒪᓂᐅᔪᒥᑦ. 

ᒥᑦᑎᒪᑕᓕᒃ: 

“Baffinland ᐊᒻᒪ ᓄᓘᔮᓂᑦ ᐱᓕᕆᐊᖅ ᐊᑦᑐᐃᓂᖃᖅᓯᒪᔪᖅ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᕙ>ᑎᖓᓂ 

ᒥᑦᑎᒪᑕᓕᒻᒥ. ᑮᓇᐅᔭᖅᑕᖅᑲᐅᖑᔪᑦ ᐱᐅᔫᓯᒪᔫᒐᓗᐊᑦ ᐃᖅᑲᓇᐃᔭᖅᑐᓄᑦ ᑭᓯᐊᓂ ᐊᑕᖏᖏᒻᒪᑕ ᑕᑯᔪᓂᑦ 

ᐃᑲᔫᓯᐊᓂᑦ. ᐃᑉᐱᒍᓱᑦᑐᒍᑦ ᓄᓇᓕᒻᒥᐅᖁᑎᑦᑕ ᐃᓕᓐᓂᐊᕐᓂᕆᓇᓱᐊᖅᑕᖏᑦ ᒥᑭᓪᓕᒋᐊᖅᑕᐅᓯᒪᔫᔮᓕᖅᑐᑎ ᐊᒻᒪ 

ᐱᔭᕇᖅᓯᓯᒪᔪᓄᑦ ᐃᓕᓐᓂᐊᓂᕐᒥᑦ , ᐅᕝᖁᒪᐃᑦᑐᓄᓪᓘᓐᓃᑦ ᐊᖁᑎᐅᓂᕐᒧᑦ ᐃᓕᓐᓂᐊᓂᕐᒥᑦ, ᐃᖅᑲᓇᐃᔭᐃᓐᓇᖅᑐᒥᑦ 

ᐃᖅᑲᓇᐃᔭᖅᑎᑕᐅᖏᑦᑐᑦ.” 

ᐃᒡᓗᓕᒃ  

“ᑯᐊᐸᒃᑯᑦ ᐊᒻᒪ ᓂᐅᕕᕐᕕᒃ ᑮᓇᐅᔭᐃᒍᑎᖃᑦᑕᓕᖅᑐᑦ ᓄᓇᓕᒻᒥᐅᑕᕗᑦ ᑮᓇᐅᔭᒃᑯᕕᒻᒨᖅᓯᒍᓐᓇᖏᓐᓂᖏᓐᓄᑦ. 

ᑮᓇᐅᔭᓕᕆᓂᕐᒧᑦ ᐊᑦᑐᖅᑕᐅᔪᑦ ᓄᓘᔮᓄᑦ ᐱᐅᔫᓯᒪᔪᖅ. ᐃᓕᓐᓂᐊᖅᑎᑕᐅᓂᖏᑦ ᐊᒻᒪ ᓯᕗᓪᓕᐅᔾᔭᐅᓂᖏᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐃᓄᐃᑦ ᐃᑲᔪᕐᓂᖃᖅᓯᒪᒻᒥᔪᖅ ᑭᓯᐊᓂ ᑕᒪᓐᓇ ᐱᐅᓯᒃᑲᓐᓂᖁᓂᐊᖅᑕᕗᑦ 

ᖃᓄᐃᑦᑑᓚᐅᕐᒪᖔᖅ ᓯᕗᓪᓕᖅᐹᖏᓐᓂ ᐊᕐᕌᒍᓂᑦ ᓴᓇᔭᐅᔪᓂᑦ. ᓄᓇᓕᐅᔪᖅ ᐃᓱᒫᓗᑦᑐᑦ ᐃᓕᓐᓂᐊᓂᕐᒧᑦ 

ᖃᓄᐃᓘᒃᑲᓐᓂᕋᔅᓴᖅᑕᖃᓗᐊᖏᓐᓂᖓᓄᑦ ᒪᒃᑯᑦᑐᓄᑦ − ᐱᓗᐊᖅᑐᒥᐱᖅᑯᓯᓄᑦ ᖃᓄᐃᓘᖅᑕᐅᔪᓂᑦ.”    

 

ᐸᓐᓂᕐᑑᖅ: 

“ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᖃᑦᑕᖅᓯᒪᔪᑦ ᕼᐊᒻᒪᓚᒃᑯᓐᓄᑦ ᓴᓗᒻᒪᓴᐃᓪᓗᑎ ᓄᓇᓕᒻᒥ, ᑕᒪᒃᑭᓐᓄᑦ 

ᐱᐅᔫᓯᒪ,ᔪᖅ ᓄᓇᓕᒻᒧᑦ ᐊᒻᒪ ᐃᓕᓐᓂᐊᖅᑎᓄᑦ. ᐃᓅᓱᑦᑐᒃᑯᕕᑦ ᒪᑐᔭᐅᑲᓴᔪᔪᖅ ᑮᓇᐅᔭᖃᖅᑎᑕᐅᔪᓐᓇᖏᓐᓂᖓᓄᑦ 

ᑭᓯᐊᓂ ᒪᑐᐃᖓᐃᓐᓇᕈᓐᓇᓚᐅᖅᑐᖅ.” 

 

ᑭᒻᒥᕈᑦ: 

“ᓄᓇᓕᒻᒥᐅᑕᕗᑦ ᐃᓚᐅᖃᑕᐅᓂᖅᓴᐅᓚᐅᖅᑐᑦ ᓄᓘᔮᓂᑦ ᐱᓕᕆᐊᒥᑦ ᐊᑦᑐᖅᑕᐅᔪᓂᑦ ᖃᐅᔨᓴᕐᓂᖃᖅᑎᓪᓗᒋᑦ 

ᓄᓇᓕᒻᒥ, ᑭᓯᐊᓂ ᐃᓱᒪᕙᓕᖅᑐᑦ ᐅᒥᐊᕐᔪᐊᓄᑦ ᐊᖅᑯᑎᖓ ᐊᑐᖅᑕᐅᓂᐊᕐᒪᖔᑦ ᐊᑐᖅᑕᐅᖏᓪᓗᓂᓘᓐᓃᑦ. 

ᐊᓯᖏᓐᓂᑦ ᐅᒥᐊᔪᐊᑕᖃᖃᑦᑕᖅᓯᒪᒻᒪᕆᑦᑐᖅ ᓄᓇᓕᒻᒧᑦ. ᓄᓇᓕᐅᔪᖅ ᐊᑐᕋᓱᔅᓯᒪᔪᖅ ᒥᑭᔪᓂᑦ ᐱᕋᔭᑉᐸᑦᑐᓂᑦ  

ᐊᑐᖅᑕᐅᓪᓗᓂ ᐅᓐᓄᐊᒃᑯᑦ ᖃᐅᔨᓴᖅᑎᐅᓂᕐᒥᑦ. ᐃᑉᐱᒍᓱᖅᓱᒍᖅ ᐃᑲᔪᕐᓂᖃᖅᓯᒪᔪᖅ ᐊᑭᓕᖅᓱᑕᐅᖏᑦᑐᓄᑦ 

ᑕᑯᔅᓴᐅᓗᑎ ᐊᒻᒪ ᐱᓱᕋᔭᓪᓗᑎ ᓄᓇᓕᒻᒥ ᒥᑭᔪᓂᑦ ᐱᕋᔭᑦᑐᖃᖃᑦᑕᓕᕋᐃᒻᒪᑦ.” 

 

ᓴᓂᑭᓗᐊᖅ: 

“ᖁᕕᐊᓇᖅᑐᖅ ᑕᑯᒋᐊᖏᑕ ᐃᓄᐃᑦ ᐃᓚᐅᖃᑕᐅᑦᑎᐊᖅᑐᑎ ᓄᓘᔮᓂᑦ ᐱᓕᕆᐊᒥ ᑭᓯᐊᓂ ᓄᓇᓕᕗᑦ ᑕᑯᓯᒪᖏᑦᑐᑦ 

ᐃᑲᔫᑎᓂᑦ. ᐃᑲᔫᑏᑦ ᐱᐅᒍᓇᖅᑐᑦ ᐸᐃᑉᐹᒦᑦᑎᓪᓗᒋᑦ ᑭᓯᐊᓂ ᓄᓇᓕᒻᒥᐅᑕᕗᑦ ᕿᓂᒻᒪᒋᑦᑐᑦ ᐃᖅᑲᓇᐃᔮᔅᓴᓂᑦ.” 

 

ᓴᓂᕋᔭᒃ: 

“Baffinland ᑐᓴᕈᒥᓇᑦᑎᐊᓚᐅᖅᑐᖅ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖃᖅᑎᓪᓗᒋᑦ ᐊᒻᒪ ᓄᓇᓕᒋᔭᕗᑦ ᖁᕕᐊᓚᐅᖅᑐᑦ 

ᐃᖅᑲᓇᐃᔮᖑᓂᐊᖅᑐᓄᑦ ᐊᒻᒪ ᐃᓕᓐᓂᐊᕋᔅᓴᐅᓂᐊᖅᑐᓂᑦ ᓄᓘᔮᓂ ᐱᓕᕆᐊᒥ ᐊᒻᒪ ᒫᓐᓇ ᐱᓕᕆᐊᖃᓕᖅᑐᑎ 

ᐊᑦᑐᖅᑕᐅᔪᓂᑦ ᓂᕆᐅᒋᔭᐅᓚᐅᖏᑦᑐᓂᑦ. ᐃᖅᑲᓇᐃᔭᖅᑏᑦ ᓄᓇᓕᒻᒨᕆᐅᖅᑐᑦ ᐊᒻᒪ ᐃᓚᒌᓂᑦ ᓱᕋᐃᓪᓗᑎ ᑕᒪᓐᓇ 

ᑕᐃᒪᐃᓘᖃᑦᑕᖅᓯᒪᔪᖅ. ᐊᒥᓲᓗᐊᖅᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐊᔪᖅᓯᓯᒪᔪᑦ ᓴᓗᒻᒪᖅᓴᐃᔨᐅᓪᓗᑎ ᐊᒻᒪ ᓂᕐᕆᑎᓂᑦ 

ᐅᐊᓴᖅᑎᐅᓪᓗᑎ ᖁᕝᕙᕆᐊᖅᕕᔅᓴᖅᑕᖃᖏᓗᐊᕐᓂᖓᓄᑦ ᑮᓴᐅᔾᔭᔅᓴᓂᖅᓴᐅᔪᓄᑦ. ᓴᓂᕋᔭᒃ ᖁᕕᐊᒃᑲᔭᖅᑐᖅ ᐃᓄᓐᓂᑦ 

ᑲᑎᒪᖃᑦᑕᑎᑦᑎᓂᖅᓴᐅᓗᑎ ᑐᑭᓯᒋᐊᕈᑎᓂᓪᓗ Baffinland−ᓂ ᑐᓴᖅᑕᐅᓗᑎ ᐃᓱᒫᓘᑎᒋᔭᕗᑦ.” 

 

ᐃᑉᐱᐊᕐᔪᒃ: 

“ᐃᖅᑲᓇᐃᔭᖅᑎ ᐃᓅᒍᓐᓃᓚᐅᖅᑐᖅ ᐅᔭᕋᓐᓂᐊᕕᒻᒥ ᐊᕐᕌᓂ ᐊᖏᔪᒥᑦ ᐊᑦᑐᐃᓂᖃᓚᐅᖅᑐᖅ ᓄᓇᑦᑎᓐᓂᑦ. ᓄᑖᑦ 

ᖃᕋᓴᐅᔭᐃᑦ Baffinland ᑐᓂᕙᑦᑕᖏᑦ ᐃᓕᓐᓂᐊᕕᔾᔪᐊᒥ ᐱᔭᕇᖅᓯᔪᓂᑦ ᐱᓕᕆᐊᖅ ᖁᕕᐊᒋᒻᒪᕆᑦᑕᕗᑦ.  

ᐅᓂᒃᑳᖑᕙᑦᑐᑦ ᐃᓅᓂᖏᓐᓄᑦ ᐃᓚᐃᓐᓈᖅᑕᐅᔪᑦ ᐅᔭᕋᓐᓂᐊᕕᓐᓂ ᐃᓱᒫᓗᒋᒻᒪᕆᑦᑕᕗᑦ ᑕᒪᓐᓇ 

ᐊᑐᖅᑕᐅᔭᕆᐊᖃᖏᒻᒪᑦ. ᐃᓄᐃᑦ ᑐᕌᒐᕆᔭᖓ 25% ᓱᓕ ᐊᑦᑎᓗᐊᖅᑐᖅ. ᐊᒥᓱᑦ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ 

ᓄᓇᕗᒻᒥ ᐊᒻᒪ ᕿᑭᖅᑖᓘᑉ ᐅᐊᓐᓇᖓᓂ.” 

 

ᐊᐅᓱᐃᑦᑐᖅ: 

“ᑲᔪᖏᖅᓴᕋᓱᑉᐸᑦᑕᕗᑦ ᐃᓕᓐᓂᐊᕕᔾᔪᐊᒥᑦ ᐱᔭᕇᖅᓯᔪᑦ ᐃᖅᑲᓇᐃᔮᔅᓴᓯᐅᕐᓗᑎ ᓄᓘᔮᓂᑦ ᑭᓯᐊᓂ ᐊᖏᕋᒥᓂ 

ᕿᒪᐃᔪᒪᖏᑦᑐᑦ. ᐊᐅᓪᓚᖃᑦᑕᕐᓂᖓ ᐅᔭᕋᓐᓂᐊᕕᒻᒧᑦᒃ ᐅᖓᓯᑦᑐᒻᒪᕆᐅᒻᒪᑦ ᐊᒻᒪ ᐃᓱᒫᓗᑦᑐᑎ ᐊᖏᕋᖅᓯᓕᕐᓂᐊᖅᑐᑎ. 

ᐃᒥᐊᓗᐃᑦ ᐊᒻᒪ ᐃᒥᐊᓗᓐᓂᑦ ᓂᐅᕕᐊᔅᓴᖃᖃᑦᑕᖅᑐᑦ ᐃᓱᒫᓗᓐᓇᖅᓯᕙᓪᓕᐊᓕᖅᑐᖅ ᓄᓇᓕᑦᑎᓐᓂᑦ. ᑕᐊᒻᒪᓚᒃᑯᑦ 

ᐃᖅᑲᓇᐃᔭᖃᑎᖃᖅᑐᑦ ᐸᓖᓯᒃᑯᓐᓂᑦ ᐱᕋᔭᑦᑐᖃᖃᑦᑕᖁᓗᐊᖁᓇᒍ. ᐅᑭᐅᑕᖅᑐᒥ ᐃᖃᓗᓕᕆᔩᑦ ᑲᑐᔾᔨᖃᑎᒌᖏᑦ 

ᐊᖏᔪᒥ ᐅᕙᑦᑎᓂ ᐃᑲᔪᖅᓯᒪᔪᑦ ᐊᑭᑐᓗᐊᖏᑦᑐᓂᑦ ᓂᕿᓂᑦ ᓂᐅᕕᐊᔅᓴᓂᑦ ᓂᐅᐸᓐᓛᒥ. ᑕᒪᓐᓇ ᐃᑲᔪᖅᓯᒪ,ᔪᖅ 

ᐊᐅᓱᐃᑦᑐᒥᐅᑕᓂᑦ ᐊᓯᔾᔨᖅᑐᒍ ᐊᑭᑐᖓ ᐃᓅᓇᓱᐊᓂᕐᒧᑦ.” 

ᕿᑭᑕᖅᔪᐊᖅ: 

“ᐊᑦᑐᐊᓂᖅᑕᖃᖏᑦᑐᖅ ᓄᓇᓕᑦᑎᓐᓄᑦ ᐊᒻᒪ ᓄᓘᔮ, ᐅᖃᐅᔾᔭᐅᓴᕋᐃᑉᐸᒃᑲᓗᐊᖅᑐᑕ, ᑕᑯᖃᑦᑕᖏᑦᑐᒍᑦ 

ᐃᖅᑲᓇᐃᔮᑖᖅᑎᑕᐅᔪᓂᑦ ᑕᕝᕙᓂ ᐱᒋᐊᔪᒻᒪᑕᓂ ᓴᓇᔭᐅᓂᖓ ᐊᒻᒪ ᐊᐅᓚᓂᖓ. ᓄᓇᓕᒋᔭᕗᑦ 

ᕿᓂᖃᑦᑕᖅᓯᒥᒪᔫᒐᓗᐊᖅ ᑮᓇᐅᔭᖃᖅᑎᑕᐅᓂᕐᒧᑦ ᒐᕙᒪᑐᖃᒃᑯᓐᓂᑦ ᑎᒥᐅᔪᓂᑦ ᐱᐅᓯᑎᒋᐊᕐᓗᒍ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᓲᕐᓗ ᐊᑐᕆᐊᑦ ᐊᖑᓇᓱᕝᕕᓄᑦ, ᓴᓗᒻᒪᓴᖅᑕᐅᓗᑎ ᓱᕈᖅᓯᒪᔪᑦ ᖃᓂᒋᔭᖏᓐᓂ 

DEW ᐅᓇᓕᕐᓄᑦ ᖃᐅᔨᓴᕐᕕᒥᓃᑦ, ᐊᒻᒪ ᐃᓕᓐᓂᐊᕋᔅᓴᐃᑦ ᓴᓐᖓᑦᑎᒋᐊᕐᓗᒍ ᐃᖅᑲᓇᐃᔭᖅᑐᑦ. ᐊᑕᖏᒃᓇᑎ 

ᐊᖏᖅᑕᐅᓯᒪᖏᑦᑐᑦ ᐱᓇᓱᐊᖅᑐᑦ ᑭᓯᐊᓂ ᑮᓇᐅᔭᓂᑦ ᐱᕙᓪᓕᐊᒐᓛᑦᑐᒍᑦ ᐃᑲᔫᑎᓂᑦ. ᐃᓚᐅᖃᑕᐅᓂᖅᓴᐅᔪᒪᔪᒍᑦ 

ᓄᓘᔮᓂᑦ ᐱᓕᕆᐊᒥᑦ. ᐅᖁᒪᐃᑦᑐᓄᑦ ᐊᖁᑎᓪᓚᕆᖃᖅᑐᒍᑦ ᐃᖅᑲᓇᐃᔭᓯᑦᑕᐅᑎᒋᔪᓐᓇᖅᑐᓂᑦ ᑭᓯᐊᓂ ᑐᕌᒐᐅᖏᓇᑦᑕ 

ᐃᖅᑲᓇᐃᔭᖅᑎᑕᐅᔪᓄᑦ. ᑭᖑᓪᓕᖅᐹᒥ ᓄᓇᓕᒋᔭᕗᑦ ᐃᓱᒪᒋᔭᐅᖁᔭᕗᑦ ᐃᑎᔪᒧᑦ ᑐᓚᑦᑕᕕᑦᑖᕐᓗᓂ; ᕗᓴᖓᑎᒍᑦ 

ᓇᒦᓐᓂᖃᑦᑎᐊᖅᑐᒍᑦ ᐊᒻᒪ ᐱᐅᒐᔭᖅᑐᖅ ᐱᖁᑎᕐᔪᐊᓕᐅᕐᓗᓂ ᒫᓐᓇ ᓯᕗᓂᔅᓴᒧᑦ ᐋᖅᑭᓪᓗᑕ. ᑐᓚᑦᑕᕐᕕᒃ 

ᐃᑲᔪᕐᓂᖃᒻᒪᕆᒃᑲᔭᖅᑐᖅ ᓄᓇᑦᑎᓐᓄᖅ ᐊᕕᑦᑐᖅᓯᒪᔪᒧᓪᓗ” 

ᐱᓕᕆᕕᓂᑦ ᑐᑭᓯᒋᐊᕈᑏᑦ 

Peregrine Diamonds, ᓯᑦᓕᐊᒃ ᕿᓂᓂᕐᒧᑦ ᐱᓕᕆᐊᖅ 

ᑭᒡᒐᖅᑐᐃᔩᑦ Peregrine Diamonds ᐅᐸᖃᑕᐅᔪᓐᓇᓚᐅᖏᑦᑐᑦ ᕿᑭᖅᑖᓗᒻᒥ SEMC ᑲᑎᒪᓂᖓᓄᑦ. ᐱᓕᕆᐊᒧᑦ 

ᓇᓗᓇᐃᔭᖅᓯᒪᓂᖓ ᐊᒻᒪ ᐱᓕᕆᐊᖑᕋᑖᖅᓯᒪᔪᑦ ᐱᕙᓪᓕᐊᑎᑕᐅᓯᒪᔪᑦ ᐱᖃᓯᐅᑎᓯᒪᔪᑦ ᐅᓃᒃᑲᓂᑦ. 

“ᓯᑦᓕᐊᒃ ᐱᓕᕆᐊᖅ 120 ᑭᓚᒦᑕᓂᑦ ᐅᐊᓐᓇᖓᑕ ᑲᓇᓐᓇᖓᓃᑦᑐᖅ ᐃᖃᓗᐃᑦ, ᐊᖏᔪᖅᑳᖃᕐᕕᖓ ᓄᓇᕗᑦ, 

ᑲᓇᑕᒥ ᕿᑭᖅᑖᓗᒻᒥ. ᐱᓕᕆᐊᖑᔪᑦ 506 ᓯᑦᓕᐊᒃᑯᓐᓄᑦ ᐱᔭᐅᓪᓗᑎ ᐊᒻᒪ 71 ᐊᑦᑐᓂᖃᖅᑐᖅ ᕿᓚᖅ ᐱᔭᐅᔪᓄᑦ, 

ᑲᑎᑦᑐᒋᑦᐊᖏᓂᖓ 564,396 hectares. ᔪᓚᐃᒥᓂᑦ 2008, 71 ᑎᓯᓂᖅᐹᓂᑦ ᐅᔭᕋᖃᕈᓐᓇᖅᑐᑦ ᓇᓂᔭᐅᓯᒪᔪᑦ 

ᓯᑦᓕᐊᒃᒥ ᐊᒻᒪ ᐱᖓᓱᑦ ᕿᓚᖅᒥ. ᑭᒡᒐᖅᑐᐃᔪᑦ ᖃᐅᔨᓴᕋᔅᓴᐃᑦ 50−ᓂᑦ 74−ᖑᔪᓂᑦ ᐅᔭᕋᖃᕈᓐᓇᖅᑐᓂᑦ 

ᑐᓂᔭᐅᓯᒪᔪᑦ ᐊᑐᖅᑕᐅᒋᐊᓕᓐᓄᑦ ᑕᐃᒪᖃᕐᓂᖓᓄᑦ ᖃᐅᔨᓴᖅᑕᐅᓂᖓ ᓴᔅᓯᑲᔅᓯᕗᐊᓐ ᖃᐅᔨᓴᓂᕐᒧᑦ ᑲᑎᒪᔩᑦ  

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

(“SRC”) ᓵᔅᓯᑲᑑᓐᓂ. Peregrine ᑐᓴᕋᔅᓴᖏᑦ ᓴᖅᑭᖅᑎᑕᐅᔪᑦ ᑎᑎᕋᖅᓯᒪᔪᑦ ᑕᐃᒪᖃᖅᑐᓂ ᐱᔭᐅᔪᓂᑦ 45−ᓂᑦ 

ᑎᓯᓂᖅᐹᖃᕈᓐᓇᖅᑐᓂᑦ ᐊᒻᒪ ᓄᓇᒥ ᑕᓪᓕᒪᑦ ᑎᓯᓂᖅᐹᖃᕈᓐᓇᖅᑐᑦ. ᖃᐅᔨᓴᖅᑕᐅᓂᖏᑦ 24 ᑎᓯᓂᖅᐹᖃᕈᓐᓇᖅᑐᑦ 

ᐅᔭᕋᓐᓂᑦ ᓇᓗᓇᐃᖅᑕᐅᔪᑦ ᑕᐃᒪᖃᖏᓗᐊᕐᓂᖓᓄᑦ ᐊᒻᒪ/ᐅᕝᕙᓘᓐᓃᑦ ᑕᓐᖏᑎᒍᑦ ᖃᑦᑏᓐᓇᐅᓗᐊᖅᑐᑦ 

ᖃᐅᔨᓴᕈᑎᒥᐅᔪᓐᓇᑦᑐᑦ ᐃᖅᑲᓇᐃᔭᖅᑎᓄ ᐱᐅᕈᕆᓐ. CH-1, CH-6, CH-7, CH-28, CH-31, CH-44, CH-45, ᐊᒻᒪ 

CH-46 ᑕᓐᔅᖏᑎᒍᑦ ᐱᑕᖃᕈᓐᓇᖅᑐᑦ ᐊᒻᒪ ᓱᕋᔅᓯᒪᖏᑦᑐᑦ ᑕᐃᒪ ᐊᖏᓂᖏᑦ  ᐃᓱᒪᒋᔭᐅᔪᑦ ᑮᓇᐅᔭᓕᕆᓂᑦᑎᒍᑦ 

ᐅᔭᐸᓐᓂᐊᕋᔅᓴᐅᔪᓐᓇᖅᑐᑎ. 

2016 ᐅᔭᕋᓐᓂᐊᕋᔅᓴᐅᔪᓐᓇᖅᑐᓂᑦ CH-6 ᐊᒻᒪ CH-7 ᐅᔭᕋᖃᕈᓐᓇᖅᑐᑦ ᑎᓯᓂᖅᐹᓂᑦ ᑐᓐᖓᕕᒋᓚᐅᖅᑕᖓ 

ᑮᓴᐅᔭᓕᕆᓂᕐᒧᑦ ᖃᐅᔨᓴᕆᐊᓐᖓᑎᓪᓗᒋᑦ (PEA) ᓯᕗᓪᓕᖅᐹᖓᓄ ᓯᑦᓕᐊᒃ ᐱᕙᓪᓕᐊᑎᑕᐅᓂᖓ, 

ᐅᖃᖅᑕᐅᓚᐅᖅᑐᖅ ᔫᓚᐃ 7, 2016 ᑐᓴᕋᔅᓴᓕᐊᑦ. ᓇᓗᓇᐃᖅᓯ,ᒪᓂᖏᑦ 2016 Chidliak ᓯᑦᓕᐊᑦ ᓯᕗᓪᓕᖅᐹᖓᓄᑦ 

ᐱᔭᓪᓕᐊᑎᑦᑎᓂᕐᒧᑦ PEA ᑐᖓᑯᖏ ᐅᑯᐊᖑᔪᑦ: 

 ᑖᒃᓰᔭᖅᑕᐅᓚᐅᖅᑎᓐᓇᒋᑦ ᒫᓐᓇᐅᔪᒥ ᑮᓇᐅᔭᑐᕐᓂᖏᑦ (NPV) ᐅᑯᓂᖓ C$ 743.7 ᒥᓕᐊᓐ, 

ᖁᕝᕙᓯᓐᓂᖃᖅᑐᓂ 7.5% ᐊᑭᑭᓪᓕᒋᐊᕐᓂᖓ ᐊᒻᒪ ᑖᒃᓰᔭᖅᑕᐅᓚᐅᖅᑎᓐᓇᒋᑦ ᐃᓗᐊᓂ ᖁᕝᕙᓯᓐᓂᖏᑦ 

(IRR) 38.1%−ᒥ.  

 ᑖᒃᓰᔭᖅᑕᐅᓯᒪᑎᓪᓗᒋᑦ NPV C$ 471.2 ᒥᓕᐊᓐ, 7.5% ᐊᑭᑭᓪᓕᒋᐊᕈᑎᖓ ᐊᒻᒪ ᑖᒃᓰᔭᕇᖅᑎᓪᓗᒍ IRR 

29.8%.  

 ᑲᑎᑦᑐᑐᒋᑦ ᐊᑯᓂᖓ ᐅᔭᕋᓐᓂᐊᕐᕕᒃ (LOM) ᑖᒃᓰᔭᖅᑕᐅᓚᐅᖅᑎᓐᓇᒋ ᑮᓇᐅᔭᐃᑦ ᐃᖏᕋᓂᖏᑦ C$ 1.31 

ᐱᓕᐊᓐ.  

 ᑖᒃᓰᔭᖅᑕᐅᓚᐅᖅᑎᓐᓇᒋᑦ ᐊᕐᕌᒍᑕᒫᑦ ᑮᓇᐅᔭᐃᑦ ᐃᖏᕋᓂᕆᒐᔪᑦᑕᖏᑦ C$ 131 ᒥᓕᐊᓐ ᐊᕐᕌᒍᑕᒫᑦ. 

 ᑖᒃᓰᔭᖅᑕᐅᓯᒪᑎᓪᓗᒋᑦ ᐊᑭᓕᖅᓱᐃᓗᓂ ᐊᕐᕌᒎᓐᓂᒃ ᒪᕐᕉᓐᓂ, LOM ᖁᓕᓂᑦ ᐊᕐᕌᒍᓂᑦ.  

 ᐊᐅᓚᓂᖓ 72%. 

 LOM ᓴᖅᑭᖅᑎᑕᐅᒐᔪᑦᑐᑦ ᖁ−ᕙᓯᓐᓂᖏᑦ 1.2 ᒥᓕᐊᓐ carats ᐊᕐᕌᒍᑕᒫᑦ, ᑎᑭᓐᓂᖃᖃᑦᑕᖅᑐᓂ 1.8 

ᒥᓕᐊᓐ carats ᐊᕐᕌᒍᑕᒫᑦ. 

 LOM ᐅᔭᕋᓐᓂᐊᖅᑕᐅᒐᔪᑦᑐᑦ ᐱᐅᓂᖓ 1.67 carats ᐊᑐᓂ ᑕᓐᔅᓂᑦ. 

 ᒥᔅᓴᐅᓴᑦᑕᐅᓯᒪᔪᑦ ᐱᑕᖃᕆᐊᖃᖅᑐᑦ ᖃᓂᒋᔭᐸᓗᖏᓐᓂ C$ 434.9 ᒥᓕᐊᓐ, ᐱᖃᓯᐅᑎᓪᓗᑎ C$ 56.7 

ᒥᓕᐊᓐ ᑐᐊᕕᕐᓇᖅᑐᓄᑦ. 

 ᐱᒋᐊᓚᐅᖅᑎᓐᓇᒍ ᐊᑭᑐᔪᓄᑦ ᐱᖃᓯᐅᑎᓪᓗᑎ ᓴᓇᔭᐅᓂᖓ 160-ᑭᓚᒦᑕ ᐊᕐᕌᒍᓕᒫᒧᑦ ᐊᑐᕋᔅᓴᐅᔪᒥ 

ᐊᑐᕆᐊᖅ ᐃᖃᓗᓐᓅᖓᓗᓂ, ᐊᖏᔪᖅᑳᖃᕐᕕᖓ ᓄᓇᕗᑦ.”  

Baffinland ᐅᔭᕋᓐᓂᐊᖅᑏᑦ ᑯᐊᐳᕇᓴᓐ, ᑐᓂᔭᐅᔪᖅ ᓖᓴ ᐹᑯᒧᑦ − ᐊᖏᔪᖅᑳᖓ ᐃᖅᑲᓇᐃᔭᖅᑐᓕᕆᓂᕐᒧᑦ, ᐊᒻᒪ 

ᔭᐃᓴᓐ ᐴᕐᓄ − ᐅᖃᐅᔾᔨᒋᐊᖅᑎ 

ᑕᑯᔅᓴᐅᑎᑦᑎᓂᖅ ᐱᒋᐊᓚᐅᖅᑐᖅ ᓚᓗᓇᐃᔭᐃᓪᓗᓂ ᓄᓘ…ᓂ ᐱᓕᕆᐊᒥᑦ ᑭᖑᓂᕆᓪᓗᓂᐅᒃ 2015−ᒥ 

ᑲᔪᓯᑦᑎᐊᖅᓯᒪᔪᑦ. ᐅᔭᕋᓐᓂᐊᕐᓂᖅ ᐊᒻᒪ ᐅᓯᔭᐅᖃᑦᑕᕐᓂᖏᑦ ᑲᔪᓰᓐᓇᓚᐅᖅᑐᖅ ᐅᔭᕋᓐᓂᐊᕕᒻᒥ Milne Inlet 

ᑐᓚᑦᑕᕕᒻᒧᑦ ᐱᔪᓐᓇᖅᑎᑕᐅᔪᓂᑦ ᐊᖏᓂᖏᓐᓄᑦ. ᓯᕗᓐᓕᖅᐹᖓ ᑮᓇᐅᔭᓕᐅᕋᓱᓐᓂᕐᒧᑦ ᐅᒥᐊᕐᔪᐊᖃᕐᓂᖓᓂᑦ  

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᐃᒪᐃᓐᓇᐅᑎᓪᓗᒍ ᐊᑯᓐᓂᖏᓐᓂ ᔪᒪᐃ ᐊᒻᒪ ᐅᑦᑑᕆᕆ 2015. Baffinland ᐅᖃᐅᓯᖃᓚᐅᖅᑐᑦ ᐱᔪᒪᔾᔪᑎᒥᑦ 

ᑮᓇᐅᔭᓕᐊᖑᓴᕋᐃᑦᑐᓄᑦ ᓇᒦᓐᓂᖓ (ERP) ᐱᓕᕆᔭᐅᓂᖓ II, ᐊᖏᓪᓕᒋᐊᕋᔭᖅᑐᑦ ᐅᔭᕋᓐᓂᐊᖅᑕᐅᔪᑦ ᑕᓐᔅᖏᑎᒍᑦ 

7.8 ᒥᓕᐊᓐ ᑕᓐᔅ. Baffinland ᓂᕆᐅᑦᑐᑦ ᑐᓂᓯᓂᐊᖅᑐᑎ EIS −ᒥ ᐱᓕᕆᔭᐅᓂᖓᓄᑦ ᓯᕗᓂᔅᓴᒥ, ᐅᓪᓗᖓᓂᑦ 

ᓇᓗᓇᐃᖅᓯᓚᐅᖏᑦᑑᒐᓗᐊᑦ. ᐱᓕᕆᔭᐅᓂᖓ II ᖃᐅᔨᓴᕐᓃᑦ, ᖃᐅᔨᓴᐃᓃᑦ, ᐊᒻᒪ ᓄᓇᓕᓐᓂᑦ ᑐᓴᖅᑎᑦᑎᖃᑦᑕᕐᓂᖅ 

ᑲᔪᓯᕙᓪᓕᐊᖏᓐᓇᖅᑐᑦ. 

Baffinland ᑐᓂᓯᓕᓚᐅᕐᒥᔪᑦ 2015 ᓄᓘᔮᓄ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐱᓕᕆᐊᒧ 

ᐅᓂᒃᑳᓂᑦ. ᐱᖃᓯᐅᑎᔪᑦ ᓂᕆᐅᒋᔭᐅᔪᑦ ᐅ.ᒐᓐᓂᐊᕐᕕᒦᖔᖅᑐᑦ ᐊᑦᑐᐃᓂᐅᔪᑦ ᐊᒻᒪ ᐊᑦᑐᖅᑕᐅᔪᑦ, ᐱᓕᕆᐊᒧᑦ 

ᓇᓗᓇᐃᒃᑯᒥ ᖃᓄᐃᓐᓂᓕᕆᒋᐊᖃᖅᑕᖏᑦ, ᑐᑭᓯᒋᐊᕈᑏᑦ ᐊᒻᒪ ᖃᐅᔨᓴᐃᓂᐅᔪᑦ. ᐊᑕᖏᖅᑐᖅ 2015 ᓄᓘᔮᓂᑦ 

SEMP ᐅᓂᒃᑳᑦ ᐱᔭᐅᔪᓐᓇᖅᑐᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᑦ SEMC ᖃᕋᓴᐅᔭᑦᑐᑦ 

ᖃᐅᔨᒋᐊᕐᕕᖏᑎᒍᑦ. ᓇᓗᓇᐃᔭᖅᓯᒪᓂᖏᑦ ᐊᑖᓃᑦᑐᑦ. 

ᐃᓄᒋᐊᓐᓂᖏᓐᓄᑦ ᑭᓪᓕᓯᓂᐊᖅᑕᐅᓯᒪᔪᑦ: 

ᑐᓐᖓᓂᖃᖅᑐᑎ ᐃᓄᒋᐊᓐᓂᖏᓐᓄᑦ, ᐱᓕᕆᐊᒥ ᐱᖃᓯᐅᔾᔨᓯᒪᔫᔮᖏᑦᑐ ᐱᓕᕆᐊᒧ ᐊᔭᐅᖅᑕᐅᔪᓂᑦ ᐊᓯᔾᔨᖅᑐᓂᑦ 

ᐃᓗᐊᓅᖅᑐᓄᑦ ᐊᓂᔪᓄᓪᓗ ᕿᑭᖅᑖᓘᑉ ᐅᐊᓐᓇᖓᓂ ᒫᓐᓇᐅᔪᒥᑦ. Baffinland ᖃᐅᓯᓴᕈᓐᓇᖅᑐᑦ 

ᐅᑎᖅᑕᖃᑦᑕᖅᑐᓂᑦ ᒫᓐᓇᐅᔪᒥᑦ ᐃᖅᑲᓇᐃᔭᖅᑎᓂᑦ ᐃᓗᐊᓅᖅᑐᓄᑦ ᐊᓂᔪᓄᓪᓗ ᕿᑭᖅᑖᓘᑉ ᐅᐊᓐᓇᖓᓂ. 

ᖃᐅᔨᓴᕈᑎᓃᑦ ᓇᓗᓇᐃᖅᓯᔪᑦ ᑕᓪᓕᒪᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐅᑎᖅᑕᖃᑦᑕᓚᐅᖅᑐᑦ ᐊᕕᑦᑐᖅᓯᒪᔪᒧᑦ.  

 

ᐃᓕᓐᓂᐊᕐᓂᖅ ᐊᒻᒪ ᐱᓕᒻᒪᔅᓴᐃᓂᖅ: 

ᑲᑎᑦᑐᒋᑦ ᐊᒥᓲᓂᖏᑦ ᐃᓕᓐᓂᐊᑎᑦᑎᓂᕐᒧᑦ ᐃᑲᕋᐃᑦ ᖃᑦᑏᓐᓇᕈᕆᐊᖅᓯᒪᒐᓗᐊᖅᑎᓪᓗᒋᑦ ᐱᓕᑦᑎᖅᑕᐅᔪᖅ 

Baffinland ᐃᖅᑲᓇᐃᔭᖅᑎᖏᓐᓄᑦ 2015−ᒥᑦ, ᑲᑎᑦᑐᒋᑦ ᐃᑲᕐᕋᐃᑦ ᐱᓕᒻᒪᓴᖅᑕᐅᓂᖏᓐᓄᑦ ᐃᓄᐃᑦ 

ᐃᖅᑲᓇᐃᔭᖅᑎᓄᑦ ᖁᕝᕙᕆᐊᖅᓯᒪᔪᖅ. ᐊᒥᓲᓛᖑᓚᐅᖅᑐᑦ ᐃᑲᕐᕋᐃᑦ ᐅᖁᒪᐃᑦᑐᓄᑦ ᐊᖁᑎᓄᑦ ᐊᒻᒪ 

ᐅᔭᕋᓐᓂᐊᖅᑕᐅᔪᓄᑦ (B-Train) ᐊᖁᑏᑦ. ᐱᓕᐊᒧ ᐊᑦᑐᐊᓂᓕᒻᒥ ᐊᓯᔾᔨᖅᓯᒪᖏᑦᑐ ᐃᓕᓐᓂᐊᕆᐊᒃᑲᓂᖅᓯᒪᔪᓂᑦ 

ᐱᔭᕇᖅᓯᓯᒪᔪᓂᑦ ᓇᓗᓇᐃᖅᑕᐅᔪᓐᓇᖅᑐᖅ ᒫᓐᓇᐅᔪᒥᑦ ᑕᑯᔅᓴᐅᔪᓂᑦ ᐊᔾᔨᒌᖏᖃᑦᑕᖅᑐᑦ. ᖃᐅᔨᓴᕐᓂᖅ 

ᑲᔪᓰᓐᓇᓂᐊᖅᑐᖅ ᓇᓗᓇᐃᖅᑕᐅᓗᑎ ᐊᓯᔾᔨᕐᓂᐅᔪᓂᑦ ᓯᕗᓂᔅᓴᒥ. 

 

ᐃᓅᓇᓱᐊᕐᓂᖅ ᐊᒻᒪ ᐃᖅᑲᓇᐃᔭᕐᓂᖅ: 

ᐊᒥᓲᓂᖏᑦ ᐃᖅᑲᓇᐃᔭᐃᓐᓇᖅᑐᑦ ᐃᓄᐃᑦ ᐊᑦᑎᓪᓕᒋᐊᖅᓯᒪᔪᑦ ᐱᖓᓲᔪᖅᑐᓂᑦ ᐊᕐᕌᒎᓕᖅᑐᒥᑦ ᑲᑎᑦᑐᒋᑦ 92 

2015−ᒥᑦ. ᐊᑦᑎᓪᓕᒋᐊᕐᓂᖓ ᐃᓄᐃᑦ ᐃᖅᑲᓇᔭᖅᑏᑦ ᐱᔾᔪᑎᖃᕈᓐᓇᖅᑐᑦ 2015−ᒥ ᐃᖅᑲᓇᐃᔭᖅᑎᑖᓂᕐᒧᑦ 

ᓄᖅᑲᖅᑎᑕᐅᓂᖓᓄᑦ. ᓄᓇᓖᑦ ᐃᖅᑲᓇᐃᔭᖅᑎᖃᓂᖅᐹᖑᔪᑦ ᑎᓯᐱᕆᒥ 31, 2015 ᐅᑯᐊᖑᓚᐅᖅᑐᑦ ᐃᑉᐱᐊᕐᔪᒃ 

(20), ᒥᑦᑎᒪᑕᓕᒃ (18), ᐊᒻᒪ ᑲᖏᖅᑐᒑᐱᒃ (14). 21 ᐃᓄᐃᑦ ᐃᖅᑲᓇᐃᔭᖅᑏᑦ ᖁᑦᑎᓂᖅᓴᒨᖅᑎᑕᐅᓚᐅᖅᑐᑦ 

ᐅᕝᕙᓘᓐᓃᑦ ᐃᖅᑲᓇᐃᔭᐃᓐᓇᓂᐊᖅᑐᒧᑦ ᐋᖅᑭᑦᑕᐅᓯᒪᔪᓂᑦ ᐊᑯᓂᐅᓂᖓ ᑳᓐᓄᕌᒃᑯᑦ. ᐃᓄᐃᑦ ᐃᖅᑲᓇᐃᔭᖅᑏᑦ 

ᐊᐅᓪᓚᖃᑦᑕᕐᓂᖏᑦ ᐊᑦᑎᓪᓕᒋᐊᖅᓯᒪᒐᓗᐊᖅᑐ 45  2014−ᒥ ᑎᑭᑦᑐᒍ 41 2015−ᒥ, ᑖᓐᓇ ᓱᓕ 

ᓯᕗᓪᓕᐸᐅᔾᔭᐅᔪᖅ Baffinland−ᒧᑦ ᑐᑭᓯᑦᑎᐊᓂᖅᓴᕆᓗᒋᑦ ᐱᔾᔪᑎᒋᔭᖏᑦ ᓄᖅᑲᖃᑦᑕᕐᓂᖏᓐᓄᑦ ᐊᒻᒪ 

ᐋᖅᑭᒋᐊᕐᓗᒋᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᒪᓕᓐᓂᖃᕐᓗᑎ. ᐊᕐᓇᓄᑦ ᐃᖅᑲᓇᐃᔭᖅᑎᑕᐅᔪᓄᑦ ᖁᕝᕙᓯᓐᓂᖏᑦ, 

ᐳᓴᓐᑎᖏᑦ ᐃᑲᕐᕋᐃᑦ ᐃᖅᑲᓇᐃᔭᖅᑕᐅᔪᑦ ᐃᓄᓐᓄᑦ ᐊᕐᓇᓄᑦ ᓴᓂᐊᓂ ᐃᓄᐃᑦ ᐊᖑᑎᓂᑦ ᓄᓘᔮᓂ (ᖃᓂᒋᔭᐸᓗᖏᑦ  

27.5%) ᖁᑦᑎᓂᖅᓴᐅᓚᐅᖅᑐᑦ ᓴᓂᐊᓂ ᐃᓄᓪᓚᕿᐅᖏᑦᑐᓂᑦ ᐊᕐᓇᓂᑦ ᐊᔾᔨᒋᑎᓐᖑᐊᖅᑐᒍ ᐃᓄᓪᓚᕆᐅᖏᑦᑐᓄᑦ 

ᐊᖑᑎᓄᑦ 2015−ᒥᑦ. 

 

ᑳᓐᑐᕌᖅᑎᑦᑎᓂᖅ ᐊᒻᒪ ᓇᒻᒥᓂᖃᕐᕕᔅᓴᐅᔪᑦ: 

ᑲᑎᑦᑐᒋᑦ ᐊᒥᓲᓂᖏᑦ ᑳᓐᑐᕌᑦ ᐃᓄᓐᓄᑦ ᓇᒻᒥᓂᕆᔭᐅᔪᓄᑦ ᐊᒻᒪ ᓇᒻᒥᓂᖃᖃᑎᒌᑦᑐᑦ ᐊᑦᑎᓪᓕᒋᐊᓚᐅᖅᑐᑦ 19−ᒥ 

2014−ᒥᑦ 12−ᓄᖅ 2015−ᒥᑦ. ᑭᓯᐊᓂᓕ, ᑲᑎᑦᑐᒋᑦ ᑮᓇᐅᔭᑐᕐᓂᖏᑦ ᑳᓐᑐᕌᑦ ᖁᕝᕙᕆᐊᖅᓯᒪᓪᓗᐊᑲᓪᓚᑦᑐᑦ $64 

ᒥᓕᐊᓂᑦ $103.5 ᒥᓕᐊᓄᑦ, ᐃᓚᒋᐊᕐᓗᒍ, ᑲᑎᑦᑐᒋᑦ ᐊᒥᓲᓂᖏᑦ ᑳᓐᑐᕌᑦ ᐃᓄᓐᓄᑦ ᓇᒻᒥᓂᕆᔭᐅᔪᓄᑦ ᐊᒻᒪ 

ᓇᒻᒥᓂᖃᖃᑎᒌᑦᑐᑦ LSA−ᒥ ᖁᕝᕙᕆᐊᓚᐅᖅᑐᖅ ᐱᖓᓱᓂᑦ ᑕᓪᓕᒪᓄᑦ 2015. ᑲᑎᑦᑐᒋᑦ ᐃᖅᑲᓇᐃᔭᖅᑏᑦ 

ᑮᓇᐅᔭᓕᐅᖅᑐᑦ 2015 ᖁᑦᑎᓂᖅᐹᒍᓚᐅᖅᑐᖅ ᐃᑉᐱᐊᔪᒻᒥ ($1,915,734), ᒪᓕᑦᑕᐅᓪᓗᓂ ᒥᑦᑎᒪᑕᓕᒃ 

($1,822,996), ᐊᒻᒪ ᐃᖃᓗᐃᑦ ($1,434,422). 

 

ᑕᑯᔅᓴᐅᑎᑦᑎᓚᐅᖅᑎᓪᓗᒋᑦ 2015 ᓄᓘᔮᓂ SEMP ᖃᓄᐃᓐᓂᕆᔭᖏᓐᓂᑦ, Baffinland ᐅᖃᐅᓯᖃᓚᐅᖅᑐᑦ 

ᐊᓯᔾᔨᕈᒪᔾᔪᑎᖏᑦ ᐅᓂᒃᑳᓕᐅᓂᕐᒧᑦ ᖄᖅᑭᔅᓯᒪᓂᖓ ᐅᓂᒃᑳᓕᐅᓂᐅᓂᐊᖅᑐᓄᑦ. ᐊᓯᔾᔨᖅᑕᐅᔪᒪᔪᑦ ᑐᕌᖓᔪᑦ 

ᐱᔨᑦᑎᑎᐊᓂᖅᓴᕆᓗᒋᑦ ᑲᑎᒪᔨᕋᓛᑦ ᐱᐅᓯᑎᒋᐊᖅᓗᒍ ᑐᓂᔭᐅᓂᖏᑦ ᑐᑭᓯᒋᐊᕈᑏᑦ ᐊᒻᒪ ᓇᓗᓇᐃᕐᓗᒍ 

ᖃᐅᔨᓴᕐᓂᐅᔪᖅ ᐊᑐᓂ ᑭᖑᓪᓕᖅᐹᖏᓐᓂ EIS ᐊᑦᑐᖅᑕᐅᓂᐊᖅᑐᒋᔭᐅᔪᑦ ᓴᖅᑭᕋᓗᐊᕐᒪᖔᑕ. Baffinland 

ᐃᓚᓕᐅᔾᔨᓂᐊᖅᑐᑦ ᓇᓗᓇᐃᕈᑎᒃᑲᓐᓂᐅᔪᓂᑦ ᓯᕗᓂᔅᓴᒥ ᐅᓂᒃᑳᓂᑦ ᐊᑦᑐᖅᑕᐅᓂᖏᓐᓄᑦ ᑎᒥᐅ ᖃᓄᐃᓐᓂᖓ ᐊᒻᒪ 

ᖃᓄᐃᖏᑎᐊᓂᕐᒧᑦ, ᐊᒻᒪᓗᑦᑕᐅᖅ ᓄᓇᓕᒻᒥ ᐱᖁᑎᕐᔪᐊᑦ ᐊᒻᒪ ᐃᓄᓐᓄᑦ ᐱᔨᑦᑎᖅᑕᐅᔪᑦ. ᑐᑭᓯᒋᐊᕈᑏᑦ ᑖᒃᑯᓄᖓ 

ᓇᓗᓇᐃᕈᑎᓄᑦ ᓄᐊᑕᐅᓂᐊᖅᑐᑦ Baffinland−ᑯᓐᓄᑦ, ᓄᓇᕗᒻᒥ ᑭᓪᓕᓯᓂᐊᖅᑏᑦ ᐊᒻᒪ ᑭᓪᓕᓯᓂᐊᖅᑏᑦ ᑲᓇᑕᒥ.   

ᓇᓗᓇᐃᔭᖅᓯᒪᔪᓂᑦ ᖃᐅᔨᓴᐃᓂᖅ ᐃᖃᔫᓯᐊᓂᑦ ᐊᒻᒪ ᐊᑦᑐᖅᑕᐅᔪᓂᑦ ᓄᓘᔮᓂ ᐱᓕᕆᐊᒧᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᓇᓂᔭᐅᔪᓐᓇᖅᑐᑦ ᑭᖑᓪᓕᖅᐹᖏᓐᓂ ᓄᓘᔮᓂ SEMP ᐊᕐᕌᒍᑕᒫᑦ ᐅᓂᒃᑳᓂᑦ, 

ᑐᓂᔭᐅᓚᐅᖅᑐᑦ NIRB−ᑯᓐᓄᑦ ᒫᑦᓯᒥ 2016 ᐊᒻᒪ ᐅᕙᖓᑦ ᐱᔭᐅᔪᓐᓇᖅᑐᑦ www.NunavutSEMC.com 

ᕿᑭᖅᑖᓗᒻᒥ SEMC ᓄᓘᔮᓂ ᐱᓕᕆᐊᒧᑦ ᓇᓗᓇᐃᒃᑯᑕᖅ ᖃᐅᔨᓴᓂᕐᒧᑦ 

ᐊᑦᑐᖅᑕᐅᔪᑦ ᓇᒻᒥᓂᖃᖅᑐᑦ ᕿᑭᖅᑖᓗᒻᒥ SEMC ᐱᒻᒪᕆᐅᔪᓂᑦ ᑐᓴᖅᑎᑦᑎᔪᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᖃᐅᔨᓴᓂᕐᒥᑦ ᐃᑲᔪᐃᓂᖃᖅᑐᑦ ᖃᐅᔨᓴᐃᓂᕐᒥᑦ ᓄᓘᔮᓂ ᐱᓕᕆᐊᒧᑦ ᐊᑦᑐᖅᑕᐅᔪᑦ. ᓇᓗᓇᐃᖅᓯᒪᔪᑦ ᓇᓗᓇᐃᕈᑏᑦ 

ᐱᑕᖃᖏᑉᐸᑕ, ᑕᒪᓐᓇ ᑐᓴᖅᑎᑦᑎᓂᐅᔪᖅ ᐱᒻᒪᕆᕈᒃᑲᓂᖅᑐᖅ.  

Baffinland ᐊᒻᒪ ᐊᓯᖏᑦ ᐃᓚᒋᔭᐅᔪᑦ ᕿᑭᖅᑖᓗᒻᒥ SEMC ᐱᓕᕆᐊᖃᖅᑐᑦ ᖃᐅᔨᓴᓂᕐᒥᑦ ᐊᑦᑐᖅᑕᐅᔪᓂᑦ 

ᐃᓄᒋᐊᓐᓂᖏᓐᓄᑦ ᓇᒧᖓᖃᑦᑕᕐᓂᖏᓐᓄᑦ ᓄᓇᓕᓐᓂᑦ (ᖃᓄᐃᓐᓂᕆᒋᐊᓕᖓ 131), ᐃᖅᑲᓇᐃᔭᓂᕐᒧᑦ ᐊᐳᕈᑏᑦ 

ᐊᕐᓇᓄᑦ (ᖃᓄᐃᓐᓂᕆᒋᐊᓕᖓ 145), ᐊᒻᒪ ᐋᖓᔮᓇᑐᖅᑐᓱᖃᑦᑕᕐᓂᖅ, ᑮᓇᐅᔭᓂᓕᐅᕋᓱᐊᕐᓂᖅ 

ᐅᑎᓐᖐᓐᓇᕈᓐᓇᖅᑐᓂᑦ, ᐊᒻᒪ ᐊᐃᑉᐸᕇᓄᑦ ᐱᔾᔪᑕᐅᔪᑦ (ᖃᓄᐃᓐᓂᕆᒋᐊᓕᖓ 154). Baffinland 

ᖃᐅᔨᓴᕋᓱᐊᖅᓯᒪᔪᑦ ᐊᑦᑐᖅᑕᐅᔪᓂᑦ ᑖᒃᑯᓂᖓ ᐃᓱᒫᓘᑕᐅᔪᓂᑦ ᑭᓯᐊᓂ ᐃᓕᓴᖅᓯᓯᒪᔪᑦ ᐊᑦᑐᖅᑕᐅᔪᓂᑦ 

ᐃᑲᔫᑎᖃᕈᓐᓇᖅᑐᑦ ᐅᖃᐅᓯᐅᒃᑲᓂᖅᑐᓂᑦ ᕿᑭᖅᑖᓗᒻᒥ SEMC−ᑯᓐᓂ.  

ᐃᓄᒋᐊᓐᓂᖏᓐᓄᑦ ᓇᒧᖓᖃᑦᑕᕐᓂᖏᓐᓄᑦ ᓄᓇᓕᓐᓂᑦ: 

ᓇᒧᖓᖃᑦᑕᕐᓂᖏᑦ ᐃᖅᑲᓇᐃᔭᖅᑏᑦ ᐃᓱᒫᓘᑕᐅᓚᐅᖅᑐᑦ ᓴᓂᕋᔭᒻᒥ. ᖃᐅᔨᔭᐅᓯᒪᔪᖅ ᐊᑕᐅᓯᖅ 

ᐊᑕᐅᓯᐅᓗᐊᖅᑐᓘᓐᓃᑦ ᐊᐃᑉᐸᕐᒥᓂ ᕿᒪᐃᓯᒪᔪᑦ ᓄᑖᒥᑦ ᐊᐃᑉᐸᖃᓕᖅᑐᑎᑦ ᐊᒻᒪ ᓅᑦᑐᑎ ᓄᑖᒧ ᓄᓇᓕᒻᒧᑦ 

ᖃᓪᓗᓈᓄᓪᓘᓐᓃᑦ ᑲᓇᑕᒥ. ᐊᑦᑐᖅᑕᐅᓂᕆᔭᖏᑦ ᐃᖅᑲᓇᐃᔭᖅᑎᓄᑦ ᐃᓚᒌᓄᑦ ᐊᖏᔪᒻᒪᕆᐅᔪᑦ. 

ᑐᔅᓯᕋᐅᑕᐅᓚᐅᖅᑐᖅ ᑖᒃᑯᐊ Baffinland ᐃᖅᑲᓇᐃᔭᖅᑎᖏᑦ ᓂᐅᔭᐅᓗᑎ ᐃᖅᑲᓇᐃᔭᕇᖅᑲᑕ ᓄᓇᓕᔅᓴᐃᓇᕐᒥᑦ 

ᐊᐃᔭᐅᓚᐅᖅᑐᒥᑦ ᑖᓐᓇ ᐲᕐᓂᐊᕐᓗᒍ ᐊᑦᑐᖅᑕᐅᓂᐅᔪᖅ. Baffinland ᑭᐅᓚᐅᖅᑐᑦ ᑖᓐᓇ ᑐᔅᓯᕋᐅᑦ 

ᓇᓗᓇᐃᔭᐃᓪᓗᓂ ᑎᒥᐅᔪᖅ ᐊᔭᐅᕆᐊᕈᓐᓇᖏᑦᑕᖏᑦ ᐃᖅᑲᓇᐃᔭᖅᑎᐅᑉ ᐱᔪᓐᓇᐅᑎᖏᑦ ᓅᓪᓗᑎ ᐊᓯᓄ ᓄᓇᓕᒻᒧᑦ.  

ᐊᐱᕆᔭᐅᓚᐅᕐᒥᔪᑦ ᐊᓯᖏᓐᓄᑦ ᓄᓇᓕᒻᒥᐅᑕᓄᑦ ᖃᐅᔨᓴᕈᓐᓇᕐᒪᖔᑕ ᐃᓄᒋᐊᓐᓂᖏᓐᓂᑦ 

ᖃᓄᐃᓕᖓᓂᕆᕙᑦᑕᖏᓐᓂ ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᓂᑦ ᐃᖅᑲᓇᐃᔭᕈᓐᓃᖅᑐᑦ ᓄᓘᔮᓂᑦ ᑖᓐᓇ 

ᐃᓚᔭᐅᔪᓐᓇᖅᑐᖅ ᐱᓕᕆᐊᒧᑦ ᐊᑦᑐᖅᑕᐅᔪᓄᑦ. Baffinland ᑭᐅᓚᐅᖅᑐᑦ ᑖᔅᓱᒥᖓ 

ᐱᓕᕆᑦᑎᐊᓂᖅᓴᐅᔪᓐᓇᖅᑐᑦᑐᓴᐅᒪᖃᑦᑕᐅᑎᓂᒃᑯᑦ Baffinland ᓄᓇᓕᒻᒧᑦ ᖃᐅᔨᒋᐊᕐᕕᓂᑦ. 

ᐃᖅᑲᓇᐃᔭᓂᕐᒧᑦ ᐊᐳᕈᑏᑦ ᐊᕐᓇᓄᑦ: 

ᐊᑕᐅᓯᖅ ᓄᓇᓕᒻᒥ ᑭᒡᒐᖅᑐᐃᔪᖅ ᐃᓱᒫᓘᑎᖃᓚᐅᖅᑐᖅ, ᐃᓕᓐᓂᐊᖅᓯᒪᑦᑎᐊᕋᓗᐊᖅᑐᑎ ᐅᖁᒪᐃᑦᑐᓂᑦ 

ᐊᖁᑎᐅᓂᕐᒧᑦ, ᐃᖅᑲᓇᐃᔭᖅᑎᑖᖑᒐᔪᑦᑐᑦ ᓂᖅᑎᐅᕕᒻᒧᑦ ᓴᓗᒻᒪᖅᓴᐃᔨᓄᓪᓘᓐᓃᑦ. ᐃᓚᖏᑦ ᐊᕐᓇᐃᑦ 

ᐃᖅᑲᓇᐃᔭᕈᒪᔫᒐᓗᐊᑦ ᐅᔭᕋᓐᓂᐊᕕᒻᒥ ᐊᑲᐅᔅᓴᖏᑦᑐᑦ ᐅᔭᕋᓐᓂᐊᓂᕐᒧᑦ ᐱᖅᑯᓯᐅᔪᓂᑦ. ᑭᒡᒐᖅᑐᐃᔪᖅᑕᐅᖅ ᐊᐱᕆᔪᖅ 

ᑲᑎᒪᔨᕋᓛᓂᑦ ᖃᓄᖅ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᐊᕐᓇᐃᑦ ᓄᓘᔮᓂᑦ. Baffinland 

ᑐᑭᓯᒋᐊᕈᑎᖃᖅᑎᑎᒃᑲᓐᓂᓚᐅᖅᑐᑦ ᐅᖁᒪᕆᑐᓄ ᐃᖅᑲᓇᐃᔭᐅᑎᓄᑦ ᐊᒻᒪ B-Train ᐃᖅᑲᓇᐃᔭᖅᑎᑖᓂᕐᒧᑦ ᐊᒻᒪ 

ᓇᓗᓇᐃᖅᓯᓪᓗᑎ ᐊᒥᓱᓂᑦ ᐃᖅᑲᓇᐃᔮᖅᑖᕋᓱᐊᕈᑎᓂᑦ ᐱᖃᑦᑕᖅᑐᑦ ᑖᒃᑯᓄᖓ. Baffinland ᓯᕗᓪᓕᐅᑎᑦᑎᔪᑦ 

ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᔪᓐᓇᕐᓂᖃᓛᖑᔪᒥᑦ ᐃᖅᑲᓇᐃᔭᖃᑦᑕᖅᓯᒪᓗᓂ ᑕᐃᒪᐃᓂᖓᓄᑦ 

ᓇᓕᐊᓐᓂᑐᐃᓐᓇᖅ ᓂᕈᐊᕐᓂᖃᕈᓐᓇᖅᑐᑦ ᐅᖑᑕᐅᒐᓗᐊᕈᓂ ᐊᕐᓇᐅᒐᓗᐊᕈᓂ.  

 

ᐋᖓᔮᓇᑐᖅᑐᖃᑦᑕᕐᓂᖅ, ᑮᓇᐅᔭᓕᐅᕋᓱᓐᓂᖅ, ᐊᐃᑉᐸᕇᓄ ᐃᓱᒫᓘᑕᐅᔪᑦ: 

ᐊᒥᓱᒐᒪᐃᑦ ᓄᓇᓖᑦ ᐱᖃᓯᐅᑎᓪᓗᑎ ᐃᑉᐱᐊᕐᔪᒃ, ᓴᓂᕋᔭᒃ, ᐊᐅᓱᐃᑦᑐᖅ, ᐊᒻᒪ ᒥᑦᑎᒪᑕᓕᒃ ᐃᒥᐊᓗᐃᑦ 

ᐋᖓᔮᓇᑐᐃᓪᓐᓗ ᐃᓱᒫᓘᑕᐅᓪᓗᑎ ᓄᓇᓕᖏᓐᓂᑦ. ᑭᓯᐊᓂᓕ, ᐊᑦᑐᐊᓂᖅᑕᖃᓚᐅᖏᑦᑐᖅ ᐋᖓᔮᓇᑐᖅᑐᖃᑦᑕᖅᑐᓂ 

ᐱᒋᐊᔪᒻᒪᓂᓂᑦ ᐅᔭᕋᓐᓂᐊᕐᕕᒃ. ᓄᓇᓕᒻᒥ ᑭᒡᒐᖅᑐᐃᔪᑦ ᓇᓗᓇᐃᖅᓯᔪᑦ ᑕᒪᓐᓇ ᐃᓱᒫᓘᑕᐅᖏᓐᓇᕐᒪᑦ ᐊᒻᒪ 

ᕼᐊᒻᒪᓚᐃᑦ ᐃᖅᑲᓇᐃᔭᖃᑎᖃᖅᓯᒪᔪᑦ ᐸᓖᓯᒃᑯᓐᓂᑦ ᐊᑦᑎᓪᓕᒋᐊᕐᓗᒋ ᐱᑕᖃᕈᓐᓃᑎᓪᓗᒋᓪᓘᓐᓃᑦ ᐊᑐᖅᑕᐅᕙᑦᑐᑦ 

ᐊᒻᒪ ᐱᔭᐅᖃᑦᑕᕐᓂᖏᑦ ᐋᖓᔮᓇᖅᑐᑦ ᐊᒻᒪ ᐃᒥᐊᓗᐃᑦ. 

 

2.2.2  ᓄᓘᔮᓂᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐱᓕᕆᔩᑦ 

Baffinland ᐱᓚᐅᖅᑕᖓ ᐱᓕᕆᐊᒧᑦ ᓇᓗᓇᐃᒃᑯᑕᖅ ᓄᓘᔮᓄᑦ ᑮᓴᐅᔭᓕᐊᖑᓴᖃᐃᑦᑐᓂᑦ ᐱᓕᕆᔭᐅᓂᖓ 

ᐱᓕᕆᐊᒧᑦ ᐃᐳᕈ 28, 2014. ᑕᕝᕙᓂ ᐱᓕᕆᐊᒥ ᓇᓗᓇᐃᒃᑯᑕᒥ ᖃᓄᐃᓐᓂᐅᒋᐊᖃᖅᑐᑦ ᐊᑦᑐᐊᓂᓖᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒥᑦ. ᖃᓄᐃᓐᓂᕆᒋᐊᖃᖅᑕᖏ ᓇᓗᓇᐃᖅᓯᒪᔪᒥ ᐱᒻᒪᕆᐅᔪᒥ 

SEMC−ᒧᑦ ᐃᒪᐃᓕᖓᔪᑦ: 

 

ᖃᓄᐃᓐᓂᕆᒋ

ᐊᓕᖓ 

ᓄᓘᔮᓂᑦ ᐱᓕᕆᐊᒧᑦ ᓇᓗᓇᐃᒃᑯᑕᖅ 

ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ 

ᐃᓚᒍᑕ ᐃᓚᐅᖁᔭᐅᔪᖅ ᐃᖅᑲᓇᐃᔮᖑᔪᒥ ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᖃᐅᔨᓴᓂᕐᒧᑦ ᑲᑎᒪᔨᕋᓛᓄᑦ ᐊᓯᖏᑦᑕᐅᖅ ᑎᒥᐅᔪᑦ ᐊᒻᒪ ᐊᑐᖅᑕᐅᔪᑦ ᓄᓇᓕᐅᔪᑦ, ᐊᒻᒪ 

ᑲᒪᒋᔭᖃᕐᓗᑎ ᓇᓗᓇᐃᖅᑕᐅᓗᑎ ᐱᔪᒪᓂᕆᔭᐅᔪᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ 

ᐱᖃᓯᐅᔾᔭᐅᓗᑎ ᖃᐅᔨᓴᑦᑎᐊᓂᕐᒧᑦ ᐱᖃᓯᐅᔾᔨᔪᓂᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᓯᕗᓪᓕᐅᔾᔭᐅᒋᐊᓕᓐᓂᑦ ᐊᑦᑐᐊᓂᓖᑦ ᐱᓕᕆᐊᒧᑦ, ᓄᓇᓕᓐᓄᑦ, ᐊᒻᒪ ᕿᑭᖅᑖᓘᑉ 

ᐅᐊᓐᓇᓕᒫᖓ,. 

ᐃᓚᒍᑕᖓ ᐃᓱᒪᒋᔭᖃᕆᐊᓕ ᓴᖅᑭᑎᑦᑎᓂᕐᒥᑦ ᐊᒻᒪ ᐊᐅᓚᑦᑎᓂᕐᒥᑦ ᒥᑭᓂᖅᓴᐅᔪᓂᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐱᓕᕆᔪᓄᑦ ᑎᑭᑦᑎᓂᐊᕐᓗᑎ ᐱᓕᕆᐊᒧᑦ 

ᓇᓗᓇᐃᖅᓯᒪᔪᒧᑦ ᖃᐅᔨᓴᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ ᐱᑕᖃᕐᓂᓕᒫᖓᓂᑦ ᐱᓕᕆᐊᖅ. 

ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᖏᑦ 

ᑲᔪᖏᖅᓴᖅᑕᐅᔪᑦ ᐃᓚᐅᖃᑕᐅᓗᑎ ᖃᐅᔨᓴᓂᕐᒥᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᐊᓯᔾᔨᖅᑐᓂᑦ 

ᐱᖃᓯᐅᑎᓪᓗᑎ ᓅᖃᑦᑕᕐᓂᖏᑦ ᐃᓄᐃᑦ ᐃᓯᖅᕝᖅᑐᓄᑦ ᐊᓂᔪᓄᓪᓗ ᐅᐊᓐᓇᖓᓂ ᕿᑭᖅᑖᓗᒃ 

ᓄᓇᓕᖏᓐᓂᑦ ᐊᒻᒪ ᓄᓇᕗᓕᒫᒧᑦ. ᑖᓐᓇ ᑐᑭᓯᒋᐊᕈᑎᐅᔪᖅ ᐊᑐᖅᑕᐅᖃᓯᐅᑎᒍᓐᓇᖅᑐᖅ 

ᖃᐅᔨᓴᓂᕐᒧᑦ ᑐᑭᓯᒋᐊᕈᑎᓂᑦ ᐱᔭᐅᔪᑦ ᐃᓚᒍᑕᒋᔭᐅᔪᒧᑦ ᐃᖅᑲᓇᐃᔭᖅᑎᑖᖑᕋᑕᖅᓯᒪᔪᓂᑦ 

ᐊᒻᒪ/ᐅᕝᕙᓘᓐᓃᑦ ᐊᓂᕙᓪᓕᐊᔪᓂᑦ ᖃᐅᔨᓴᕈᓐᓇᓂᐊᕐᓗᒍ ᐊᑦᑐᖅᑕᐅᓂᐅᔪᓇᖅᑐᑦ ᐱᓕᕆᐊᒥᑦ 

ᐅᑎᖅᑕᖃᑦᑕᕐᓂᖏᓐᓄᑦ. 

ᐃᓚᒍᑕᖓ ᑲᔪᖏᖅᓴᖅᑕᐅᔪᖅ ᐃᖅᑲᓇᐃᔭᖃᑎᖃᕐᓗᓂ ᕿᑭᖅᑖᓗᒻᒥ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᖏᓐᓂ ᐊᒻᒪ ᐱᓕᕆᖃᑎᖃᕐᓗᑎ 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ ᐊᒻᒪ ᐊᓯᖏᑦ ᓇᒻᒥᓂᖃᖅᑐᑦ, ᓴᓇᔭᐅᓂᖓ ᐊᒻᒪ 

ᐊᑐᓕᖅᑎᑕᐅᓂᖓ ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓗᓂ ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒍᑕᒫᑦ 

ᓇᓗᓇᐃᕈᓐᓇᓂᐊᕐᓗᒋᑦ ᐊᓯᔾᔨᖅᑐᑦ ᑐᕌᕈᑎᖏᑦ, ᐃᓪᓗᓕᕆᓂᕐᒧᑦ ᖃᓄᐃᓕᖓᓂᖓ (ᓲᕐᓗ. 

ᐃᓄᓐᓄᑦ, ᓇᒻᒥᓂᕆᔭᐅᔪᖅ/ᐊᑐᖅᑐᐊᖅᑕᐅᔪᖅ, ᒐᕙᒪᒃᑯᑦ, ᐊᓯᖏᓪᓗ) ᐊᒻᒪ 

ᐅᑎᖅᑕᖃᑦᑕᕐᓂᖏᓐᓄᑦ ᐱᔾᔪᑎᖏᑦ ᑲᓐᖑᓇᖅᑎᑏᓐᓇᖅᑐᑎ ᐃᓄᓕᒫᓂᑦ ᐃᓚᐅᔪᓂᑦ. 

ᖃᐅᔨᓴᕐᓂᐅᔪᖅ ᓴᓇᓯᒪᔭᕆᐊᓕ ᐱᓕᕆᖃᑎᖃᕐᓗᑎ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ 

ᐊᒻᒪ ᐊᓯᖏᑦ ᓇᒻᒥᓂᖃᖅᑐᑦ. ᓈᒻᒪᖏᑦᑐᒋᔭᐅᔪᑦ ᖃᓄᐃᓐᓂᖏᑦ ᖃᐅᔨᓴᕐᓂᐅᔪᒥᑦ 

ᑐᓴᖅᑎᑎᔾᔪᑎᒋᔭᐅᔭᕆᐊᓖᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ NIRB. 

145 

ᐃᓚᒍᑕᖓ ᐃᖅᑲᓇᐃᔭᖃᑎᖃᖁᔭᐅᔪᖅ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪ ᕿᑭᖅᑖᓗᒻᒥ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᖏᓐᓂ ᖃᐅᔨᓴᕐᓗᑎ 

ᐊᐳᕈᑎᐅᔪᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᕐᓇᓂᑦ, ᐱᓗᐊᖅᑐᒥ ᐱᔾᔪᑎᖃᖅᑐᓂ ᐸᐃᕆᕕᓐᓂᑦ 

ᐊᑐᐃᓐᓇᐅᓂᖏᓐᓄᑦ ᐊᒻᒪ ᐊᑭᖏᑦ. 

ᐃᓚᒍᑕᖓ ᑲᔪᖏᓴᖅᑕᐅᔪᑦ ᐱᓕᕆᖃᑎᒌᓐᓂᒃᑯᑦ ᖃᐅᔨᓴᕐᓗᑎ ᐃᖅᑲᓇᐃᔭᖃᑎᒋᓗᒋᑦ 

ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᖏᑦ ᖃᐅᔨᓴᕐᓗᑎ 

ᐱᓕᕆᐊᓂᑦ ᐱᓕᕆᐊᖃᖅᑐᓂ ᐱᓕᕆᐊᒥ ᐊᖑᓇᓱᓐᓂᒃᑯᑦ ᖃᓄᐃᓘᖃᑦᑕᐅᑎᓂᐅᔪᑦ ᐊᒻᒪ  

ᓂᕿᓄᒃ ᐊᑦᑕᓇᐃᖅᓯᒪᓂᖅ ᐊᒻᒪ ᐱᖃᓯᐅᔾᔨᔪᓂᑦ ᓇᓗᓇᐃᕈᑎᓂᑦ ᓂᕆᔭᐅᕙᑦᑐᓂᑦ. 

ᐃᓚᒍᑕᖓ  ᐃᖅᑲᓇᐃᔭᖃᑎᖃᕆᐊᓕᒃ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᕿᑭᖅᑖᓗᒻᒥ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᖏᓐᓂ ᖃᐅᔨᓴᕐᓗᑎ 

ᑕᕝᕗᖓᑦᑕᐅᑎᒋᐅᖏᑦᑐᖅ ᐊᑦᑐᖅᑕᐅᔪᑦ ᐱᓕᕆᐊᒥᑦ, ᐱᖃᓯᐅᑎᓪᓗᑎ ᓇᓗᓇᐃᕈᑏᑦ ᓲᕐᓗ 

ᐋᖓᔮᓇᑐᖅᑐᖃᑦᑕᕐᓂᖅ, ᑮᓇᐅᔭᓕᐅᑲᒻᒪᒐᓱᓐᓃᑦ, ᐃᓚᒌᓂ ᐋᓐᓂᖅᑎᕆᓂᖅ, ᐊᐃᑉᐸᕇᑦ 

ᐊᑲᐃᓪᓕᐅᕈᑎᖏᑦ, ᖁᔭᓐᓂᒃᑯᑦ ᐊᐃᑦᑐᑕᐅᔪᑦ ᖁᕝᕙᓯᓐᓂᖏᑦ ᐊᒻᒪ ᐊᓯᖏᑦ ᐊᐃᑦ 

ᑑᑕᐅᔪᓐᓇᖅᑐᑦ ᐋᓐᓂᐊᑦ, ᒪᒃᑯᑦᑐᑦ ᓇᔾᔨᖃᑦᑕᕐᓂᖏᑦ, ᐃᓕᓐᓂᐊᕕᔾᔪᐊᒥ ᐱᔭᕇᖅᓯᖃᑦᑕᕐᓂᖏᑦ 

ᖁᕝᕙᓯᓐᓂᖏᑦ, ᐊᒻᒪ ᐊᓯᖏᑦ ᓈᒻᒪᒐᓱᒋᔭᐅᑉᐸᑕ. 

168 

ᓇᓗᓇᐃᖅᓯᒪᔪᖅ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᔾᔨᒌᖏᓐᓂᖏᑦ ᐋᖅᑭᑦᑕᐅᓯᒪᔪᑦ 

ᐃᒪᖓ 8 ᑲᑎᒪᔩᑦ ᐅᓂᒃᑳᖏᓐᓂᑦ, ᐱᖃᓯᐅᑎᓪᓗᑎᑐᑭᓯᒋᐊᕈᑏᑦ ᐃᓄᒋᐊᓐᓂᖏᑦ 

ᓅᒨᖃᑦᑕᕐᓂᖏᑦ ᐅᐊᓐᓇᖓᓂ ᕿᑭᖅᑖᓗᒃ ᓄᓇᓕᓐᓂᑦ ᐊᒻᒪ ᓄᓇᕗᒻᒥ ᐊᐳᕈᑎᐅᔪᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐊᕐᓇᓂᑦ, ᐊᖑᓇᓱᓐᓂᒃᑯᑦ ᖃᓄᐃᓘᖃᑦᑕᐅᑎᓂᐅᔪᑦ ᐊᒻᒪ ᓂᕿᓄᒃ 

ᐊᑦᑕᓇᐃᖅᓯᒪᓂᖅ, ᐊᒻᒪ ᑕᕝᕗᖓᑦᑕᐅᑎᒋᐅᖏᑦᑐᖅ ᐊᑦᑐᖅᑕᐅᔪᑦ ᐱᓕᕆᐊᒥᑦ ᓲᕐᓗ 

ᐋᖓᔮᓇᑐᖅᑐᖃᑦᑕᕐᓂᖅ, ᑮᓇᐅᔭᓕᐅᑲᒻᒪᒐᓱᓐᓃᑦ, ᐃᓚᒌᓂ ᐋᓐᓂᖅᑎᕆᓂᖅ ᐊᒻᒪ 

ᐃᓕᓂᓐᓂᐊᖅᓯᒪᓂᖏᓐᓄᑦ ᖁᕝᕙᓯᓐᓂᖏᑦ ᐊᑦᑐᐊᓂᓖᑦ ᐱᓕᕆᐊᒧᑦ, ᐱᖃᓯᐅᔾᔭᐅᓗᑎ 

ᖃᐅᔨᓴᓂᕐᒥᑦ ᐊᖏᖅᑕᐅᓯᒪᔪᒥᑦ ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᖃᐅᔨᓴᓂᕐᒧᑦ ᑲᑎᒪᔨᕋᓛᖏᓐᓄᑦ. 

ᒪᓕᑦᑐᒍ ᓄᓘᔮᓂ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦᖃᐅᔨᓴᓂᕐᒧᑦ ᐱᓕᕆᔩᑦ (MRSEMWG ᐅᕝᕙᓘᓐᓃᑦ 

‘ᐱᓕᕆᔩᑦ’) ᐅᖃᖅᓯᒪᓂᖏᑦ1, ᑲᑎᒪᓂᖃᓚᐅᖅᑐᑦ ᔫᓚᐃ 19, 2016 ᐃᖃᓗᓐᓂ ᑭᒡᒐᖅᑐᐃᔪᓂᑦ Baffinland, GN, 

INAC, ᐊᒻᒪ QIA. 2015−ᒥ SEMP ᐅᓂᒃᖄᑦ ᓄᓘᔮᓂ ᐱᓕᕆᐊᒧᑦ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

Baffinland−ᑯᑦ ᐱᖑᔪᒋᓚᐅᖅᑕᖓ ᐊᕐᕌᒍᑕᒫᑦ ᑐᓂ.ᖓ ᐱᓕᕆᔨᓄᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ.  

2015 ᐅᓂᒃᑳᑦ ᐋᖅᑭᓱᖅᑕᐅᑲᓐᓂᓚᐅᖅᑐᑦ ᑎᑎᕋᖅᑕᐅᓚᐅᖅᑐᓂ 2013 ᐊᒻᒪ 2014 ᐅᓂᒃᑳᓂᑦ ᓇᓕᒧᑦᓐᓂᖅᓴᐅᓗᑎ 

ᖃᐅᔨᓴᓂᕐᒧᑦ ᐋᖅᑭᔅᓯᒪᓂᖓᓄᑦ. ᓄᑖᑦ ᐅᓂᒃᑳᑦ ᐱᔾᔪᑎᖃᓗᐊᖅᑐᑦ ᑭᖑᓪᓕᖅᐹᒥ EIS ᓇᒪᐅᑦᑖᖅᑕᐅᔪᓂᑦ, 

ᐊᑦᑐᖅᑕᐅᔪᑦ, ᑐᑭᓯᒋᐊᕈᑏᑦᖅ ᐊᒻᒪ ᖃᐅᔨᓴᐅᓃᑦ. Baffinland ᑐᓂᓯᓚᐅᖅᑐᑦ 2015 ᓄᓘᔮᓂᑦ SEMP 

ᖃᓄᐃᓐᓂᕆᔭᖏᓐᓂᑦ ᐱᓕᕆᔪᓄᑦ ᓇᓗᓇᐃᔭᐃᓕᖅᑐᑎ ᐊᓯᔾᔨᖁᔭᐅᔪᓂᑦ ᐋᖅᑭᒋᐊᖅᑕᐅᑲᓐᓂᕐᓗᓂ ᓄᓘᔮᓂᑦ SEMP 

ᓯᕗᓂᔅᓴᒥ ᐅᓂᒃᑳᓂᑦ.  

ᐱᓕᕆᔪᑦ ᐅᖃᐅᓯᖃᓚᐅᕐᒥᔪᑦ ᒐᕙᒪᒃᑯᓐᓄᑦ−ᓄᐊᑕᐅᓯᒪᔪᑦ ᓇᓗᓇᐃᕈᑏᑦ ᐃᓚᓕᐅᔾᔭᐅᓗᑎ ᓯᕗᓂᔅᓴᒥ ᐅᓂᒃᑳᓂᑦ. 

GN ᑐᓂᓯᓚᐅᖅᑐᑦ Baffinland−ᑯᓐᓄᑦ ᐊᒻᒪ ᐱᓕᕆᔪᓄᑦ ᑎᑎᐸᖅᓯᒪᔪᓂᑦ ᐊᓯᔾᔨᖁᔭᐅᔪᓂᑦ ᓄᑖᓂ ᓇᓗᓇᐃᕈᑎᓂᑦ 

ᐃᓚᔭᐅᓂᐊᖅᑐᖅ ᐊᒻᒪ ᒫᓐᓇᐅᔪᒥᑦ ᓇᓗᓇᐃᕈᑏᑦ ᐲᖅᑕᐅᓗᑎ. ᐱᔾᔪᑎᒋᔭᖓ ᑖᒃᑯᓄᖓ ᖃᓄᐃᓕᖁᔭᐅᔪᓄᑦ 

ᓴᖅᑭᑎᑦᑎᓗᑎ ᐊᔾᔨᒌᓐᓂᖃᕐᓂᖅᓴᐅᔪᓂᑦ ᐱᓕᕆᐊᓕᒫᓂᑦ SEMPs ᓄᓇᕗᒻᒥ. Doris North, Meadowbank, 

ᓄᓘᔮᓂ SEMPs ᓴᖅᑭᖅᑎᑕᐃᓐᓇᐅᓚᐅᖅᑐᑦ ᑕᕝᕙᓂᔅᓴᐃᓐᓇᐅᖏᑦᑐᖅ ᐊᒻᒪ ᐃᓗᓕᖃᓚᐅᖏᑦᑐᑦ ᐊᔾᔨᒌᓂᑦ 

ᓇᓗᓇᐃᕈᑎᓂᑦ, ᑕᐃᒪᐃᓐᓂᖓᓄᑦ ᕿᒥᕐᕈᓂᕐᒥᑦ ᖃᐅᔨᓴᕐᓂᒥᓪᓗ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᐊᑦᑐᖅᑕᐅᔪᓂᑦᐊᑐᓂ ᐱᓕᕆᐊᓄᑦ ᐊᔅᓱᕈᓐᓇᖅᑐᑎ. ᓇᓗᓇᐃᕈᑎᐅᖁᔭᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐃᓱᒪᒋᔭᐅᓂᐊᖅᑐᑦ 

Baffinland−ᑯᓐᓄᑦ ᐃᓚᓕᐅᔾᔭᐅᓂᖏᓐᓄᑦ ᓯᕗᓂᔅᓴᒥ ᐅᓂᒃᑳᓂᑦ. 

                                                                    

1 ᓄᓘᔮᓂ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦᖃᐅᔨᓴᓂᕐᒧᑦ ᐱᓕᕆᔩᑦ ᐅᖃᖅᓯᒪᓂᖏᑦ ᐱᔭᐅᔪᓐᓇᖅᑐᑦ SEMC 

ᖃᕋᓴᐅᔭᒃᑯᑦ. http://nunavutsemc.com/wp-content/uploads/2014/12/Dec-3_2012_MRSEMP_ToR_Final-clean.pdf  

http://nunavutsemc.com/wp-content/uploads/2014/12/Dec-3_2012_MRSEMP_ToR_Final-clean.pdf

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᐱᓕᕆᔪᑦ ᓴᖅᑭᑎᑦᑎᓕᓚᐅᕐᒥᔪᑦ ᐸᕐᓇᐅᒻᒥᑦᖃᐅᔨᓴᕐᓗᑎ ᐱᓕᕆᐊᒧᑦ ᓇᓗᓇᐃᒃᑯᑕᒧ ᐱᑕᖃᕆᐊᖃᖅᑎᑕᐅᔪᓂᑦ 

ᒫᓐᓇᐅᔪᒥᑦ ᖃᐅᔨᓴᕈᑎᒥᓂᖅᑕᖃᖏᑦᑐᖅ. ᐃᓱᒪᓕᐅᖅᑕᐅᓚᐅᖅᑐᖅ ᓈᒻᒪᑦᑐᓂ ᓇᓗᓇᐃᕈᑏᑦ ᑭᓯᐊᓂ 

ᓴᖅᑭᖅᑎᑕᐅᒍᑎ ᓄᐊᑦᑎᓗᑎ ᑐᑭᓯᒋᐊᕈᑎᓂᑦ ᐃᓄᒋᐊᓐᓂᖏᓐᓄᑦ ᓅᖃᑦᑕᕐᓂᖏᓐᓄᑦ ᓄᓇᓕᓐᓂ 

(ᖃᓄᐃᓐᓂᕆᒋᐊᓕᖓ 131), (ᖃᓄᐃᓐᓂᕆᒋᐊᓕᖓ 131), ᐃᖅᑲᓇᐃᔭᓂᕐᒧᑦ ᐊᐳᕈᑏᑦ ᐊᕐᓇᓄᑦ 

(ᖃᓄᐃᓐᓂᕆᒋᐊᓕᖓ 145), ᐊᒻᒪ ᐋᖓᔮᓇᑐᖅᑐᖃᑦᑕᕐᓂᖅ, ᑮᓇᐅᔭᓕᐅᕋᓱᕐᓂᖅ ᐊᒻᒪ ᐊᐃᑉᐸᕇᓄᑦ ᐃᓱᒫᓘᑕᐅᔪᑦ 

(ᖃᓄᐃᓐᓂᕆᒋᐊᓕᖓ 154), ᓈᒻᒪᓛᖑᓚᐅᖅᑐᖅᑕ ᖃᐅᔨᓴᕐᓗᒍ ᑖᒃᑯᐊ ᐊᑐᖅᑕᐅᓂᐅᔪᑦ ᐅᖃᖃᑎᒌᓐᓂᒃᑯᑦ 

ᕿᑭᖅᑖᓗᒻᒥ SEMC. ᑖᓐᓇ ᐱᑕᖃᖅᑎᑦᑎᑲᐃᓐᓇᓂᐊᖅᑐᖅ ᐱᐅᓂᖓᓂ ᑐᑭᓯᒋᐊᕈᑎᓂᑦ ᕆᓕᕆᔪᓄᑦ 

ᐃᓱᒪᒋᓂᐊᖅᑕᖏᓐᓂᑦ ᐊᒻᒪ ᖃᐅᔨᓴᓂᐊᖅᑕᖏᓐᓂ ᓄᓘᔮᓄ ᐱᓕᕆᐊᒧᑦ ᐊᑦᑐᖅᑕᐅᔪᓄᑦ. 

ᑭᖑᓪᓕᖅᐹᒥ, ᐱᓕᕆᔪᑦ ᐅᖃᐅᓯᖃᓚᐅᖅᑐᑦ ᖃᓄᖅ ᐱᐅᓛᒥᑦ ᐊᑐᕐᓗᒍ ᐊᑭᓕᖅᓱᑕᐅᖏᓪᓗᑎ ᖃᐅᔨᓴᓂᕐᒥᑦ 

ᓇᓗᓇᐃᖅᑕᐅᓯᒪᔪᑦ ᐱᓕᕆᐊᒧᑦ ᓇᓗᓇᐃᒃᑯᑕᒥ ᖃᓄᐃᓐᓂᕆᒋᐊᖃᖅᑕᖓt 133. Baffinland ᑲᔪᖏᖅᓴᖅᑕᐅᔪᑦ 

ᐃᖅᑲᓇᐃᔭᖃᑎᖃᕐᓗᑎ ᕿᑭᖅᑖᓗᒻᒥ SEMC, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ 

ᐃᓄᓕᕆᔨᒃᑯᑦ ᓴᓇᓗᑎ ᐊᒻᒪ ᐊᑐᓕᖅᑎᑦᑎᓗᑎ ᐃᓪᓗᓕᕆᓂᕐᒧᑦ ᖃᐅᔨᓴᕐᓂᐅᔪᒥ ᐱᔭᕇᖅᑕᐅᒋᐊᓖᑦ 

ᐃᖅᑲᓇᐃᔭᖅᑎᓄᑦ ᓇᓗᓇᐃᖅᑕᐅᓗᑎ ᐱᓕᖕᕆᐊᒧᑦ ᐊᑦᑐᖅᑕᐅᔪᑦᐃᔾ;ᓕᕆᓂᕐᒥᑦ (ᐊᓯᔾᔨᖅᑐᑦ ᑐᕌᕈᑎᖏᑦ, 

ᐃᓪᓗᖃᓂᖓ ᖃᓄᐃᓕᖓᓂᖓ, ᐊᓯᖏᓪᓗ) Baffinland ᐊᖏᖅᓯᒪᔪᑦ ᐃᖅᑲᓇᐃᔭᖃᑎᖃᕐᓗᑎ GN ᐱᓕᕆᕕᖏᓐᓂᑦ 

ᐃᓚᓯᓂᐊᕐᒪᖔᑕ ᐃᓪᓗᓕᕆᓂᕐᒧᑦ ᐊᐱᖅᑯᑎᓂᑦ ᒫᓐᓇᐅᔪᒥᑦ ᖃᐅᔨᓴᖅᑕᐅᓂᖏᓐᓄᑦ, ᐅᕝᕙᓘᓐᓃᑦ, ᓴᖅᑭᑎᑦᑎᓗᑎ 

ᓄᑖᒥ ᖃᐅᔨᓴᕐᓂᐅᔪᒥᑦ. GN ᐃᖅᑲᓇᐃᔭᖃᑎᖃᕐᓂᐊᖅᓯᒪᔪᑦ Baffinland−ᑯᓐᓂ ᑖᔅᓱᒥᖓ ᖃᐅᔨᓴᕐᓂᐅᔪᒥᑦ 

ᐅᐊᑦᑎᐊᕈᒃᑲᓐᓂᖅ. 

2.2.3  ᕿᑭᖅᑖᓗᒻᒥ SEMC ᐃᖅᑲᓇᐃᔮᖑᓂᐊᖅᑐᓄᑦ ᐸᕐᓇᐅᑦ 

ᐅᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᔪᑦ ᓇᓗᓇᐃᑦᑎᐊᖅᓯᒪᔪᓂᑦ ᐅᖃᐅᓯᐅᓚᐅᖅᑐᑦ ᕿᑭᖅᑖᓗᒻᒥ SEMC ᐊᒻᒪ ᓄᓘᔮᓂᑦ 

ᐱᓕᕆᔪᓂᑦ ᑲᑎᒪᓂᖓᓄᑦ ᖃᐅᔨᒋᐊᒃᑲᓐᓂᕆᐊᖃᖅᑎᑦᑎᔪᑦ. ᑖ22ᓴ ᖃᐅᔨᒪᔾᔪᑎᖃᕈᓐᓇᖅᑐᖅ ᑲᔪᖏᖅᑕᐅᓯᒪᔪᓂᑦ 

SEMC ᐃᓚᒋᔭᐅᔪᓄᑦ ᐅᓪᓘᓐᓂ ᒪᕐᕉᓐᓂᒃ ᑲᑎᒪᓂᖃᖅᑎᓪᓗᒋᑦ. ᐱᔭᔅᓴᑐᖃᐃᑦ ᕿᒥᕐᕈᔭᐅᔭᕆᐊᓖᑦ ᑭᖑᓪᓕᕐᒥ 

ᑲᑎᒪᓕᖅᑲᑕ ᐅᖃᐅᓯᕆᔪᓐᓇᓂᐊᕐᓗᒋᑦ ᐋᖅᑭᒍᑎᐅᔪᑦ ᐸᕐᓇᐅᑏᓪᓘᓐᓃᑦ ᓯᕗᒧᐊᖅᑎᓪᓗᒋᑦ. 

ᑭᓲᓂᖓ 

 

ᑲᑐᔾᔨᖃᑎᒌᖑᔪᖅ(ᑦ) ᖃᖓᒃᑰᓂᖓ 

ᑕᐃᒪᐃᒍᓐᓇᕈᓂ, ᐱᖃᓯᐅᔾ;ᓗᓯᑎ 

ᓇᓗᓇᐃᔭᖅᓯᒪᒃᑲᓂᖅᑐᓂᑦ ᐃᖅᑲᓇᐃᔭᓂᕐᒧᑦ 

ᑐᑭᓯᒋᐊᕈᑎᓂᑦ ᐱᑕᖃᑐᐃᓐᓇᕆᐊᖃᖅᑐᓂᑦ 

ᐃᓄᓐᓄᑦ ᐊᑐᖅᑕᐅᔪᓄᑦ ᐊᒻᒪ ᐃᑲᔫᑎᓄᑦ 

ᐊᖏᕈᒻᒥ ᐅᓂᒃᑳᓂ ᕿᑭᖅᑖᓗᒃ SEMC−ᑯᓐᓄᑦ 

Baffinland 

QIA 

ᑭᖑᓪᓕᐅᓂᐊᖅᑐᑦ 

ᕿᑭᖅᑖᓗᒻᒥ SEMC 

ᐅᓪᓗᒥᒨᖓᓕᖅᑎᓪᓗᒋᑦ ᕿᑭᖅᑖᓗᒻᒥ SEMC 

ᓄᑖᓂ ᐸᕐᓇᐅᑎᓂᑦ ᐊᑦᑎᓪᓕᒋᐊᕐᓗᒍ ᐃᓄᐃᑦ 

ᓄᖅᑲᑲᑦᑕᕐᓂᖏᑦ 

Baffinland 
ᑭᖑᓪᓕᐅᓂᐊᖅᑐᑦ 

ᕿᑭᖅᑖᓗᒻᒥ SEMC 

GN ᐱᓕᕆᕕᓐᓂᑦ ᐃᖅᑲᓇᐃᔭᖅᑏᑦ 

ᖃᐅᔨᒋᐊᕐᕕᖃᕐᓗᑎ Baffinland ᑭᒡᒐᖅᑐᐃᔨᓂᑦ 
GN – NHC  ᑎᓯᐱᕆ, 2016 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᓴᖅᑭᑎᑦᑎᕙᓪᓕᐊᓕᖅᑎᓪᓗᒋᑦᐃᓪᓗᓕᕆᓂᕐᒧᑦ 

ᖃᐅᔨᓴᓂᕐᒧᑦ ᐃᖅᑲᓇᐃᔭᖅᑎᓄᑦ 

Baffinland 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

3. ᐅᖃᐅᓯᐅᔪᑦ 

ᑖᓐᓇ ᐃᓚᖓ ᓇᓗᓇᐃᔭᐃᔪᖅ ᐅᖃᐅᓯᐅᓪᓗᐊᑕᖅᑐᓂᑦ ᐊᕐᕌᒍᑕᒫᑦ ᕿᑭᖅᑖᓗᒻᒥ SEMC ᑲᑎᒪᓂᖃᖅᑎᓪᓗᒋᑦ 

ᐃᖃᓗᓐᓂ. 

3.1 ᕿᑭᖅᑖᓗᒻᒥ SEMC ᐊᒻᒪ ᐱᓕᕆᐊᒧᑦ−ᓇᓗᓇᐃᖅᓯᒪᔪᒧᑦ ᖃᐅᔨᓴᕐᓂᖅ 

ᐅᖃᐅᓯᐅᓚᐅᖅᑐᑦ ᐊᕐᕌᒍᑕᒫᑦ ᕿᑭᖅᑖᓗᒻᒥ SEMC ᑲᑎᒪᓂᖓᓂᑦ ᐱᔾᔪᑎᖃᓗᐊᓚᐅᖅᑐᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᕙᑎᖓ ᐊᒻᒪ ᐊᑦᑐᐊᓂᖃᕈᓐᓇᖅᑐᑦ ᓄᓘᔮᓂ ᐱᓕᕆᖕᐊᒧᑦ. ᑲᑎᒪᔨᕋᓛᑦ 

ᕿᒥᕐᕈᓚᐅᖅᑐᑦ 2015 ᓄᓘᔮᓂ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᐱᓕᕆᐊᒥᑦ (SEMP) 

ᑐᑭᓯᑦᑎᐊᓂᖅᓴᐅᓗᑎ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᓯᔾᔨᖅᑐᓂᑦ ᐊᓯᔾᔨᖅᓯᒪᔪᑦ ᐅᔭᕋᓐᓂᐊᕐᕕᒃ 

ᓴᓇᔭᐅᒋᐊᓐᖓᔪᒻᒪᓂᑦ 2013−ᒥᑦ. ᓄᓘᔮᓂᑦ SEMP ᒫᓐᓇᐅᔪᖅ ᖃᐅᔨᓴᖃᑦᑕᖅᑐᑦ ᑎᓴᒪᓂᒃ ᒻᒪᕆᐅᔪᓂ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓗᓕᖏᓐᓂᑦ ᐊᑦᑐᐊᓂᓖᑦ ᐊᒥᓱᒐᓚᓐᓄᑦ ᐱᓕᕆᐊᒧ ᓇᓗᓇᐃᒃᑯᑕᓄᑦ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦᖃᐅᔨᓴᒪᓂᕐᒧᑦ ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᖃᖅᑕᖏᑦ.  

ᑲᑎᒪᓂᐅᔪᖅ ᐅᖃᓪᓚᑎᑦᑎᓚᐅᖅᑐᖅ ᑭᒡᒐᖅᑐᐃᔪᓂᑦ ᕿᑭᖅᑖᓗᒻᒥ ᐅᐊᓐᖓᓂ ᓄᓇᓕᖏᓐᒻᓂᑦ ᐊᒻᒪ Baffinland 

ᐃᖅᑲᓇᐃᔭᖅᑎᖏᑦ ᐃᓱᒫᓘᑕᐅᔪᓂᑦ ᐊᒻᒪ ᐃᓱᒪᒋᔭᐅᔪᓂᑦ ᐱᔾᔪᑎᖃᖅᑐᓂ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᑦ. ᑲᑎᑦᑐᒋᑦ ᐊᒥᓲᓂᖏᑦ ᐃᖅᑲᓇᐃᔭᐃᓐᓇᖅᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐊᑦᑎᓪᓕᒋᐊᓚᐅᖅᑐᑦ ᐱᖓᓲᔪᖅᑐᓂᑦ 2014−ᒥ ᑲᑎᑦᑐᒋᑦ 92 2015−ᒥᑦ. ᐱᔾᔪᑎᒋᓗᐊᖅᑕᖓ ᐊᑦᑎᓪᓕᒋᐊᓂᕐᒧᑦ 

ᐊᐅᓪᓛᕐᓂᖓᓄ ᐱᓕᕆᐊᖅ ᓴᓇᔭᐅᓂᖓᓂᑦ ᐊᐅᓚᓂᖏᓐᓄᑦ ᐊᒻᒪ Baffinland ᓂᕆᐅᑦᑐᑦ ᐊᓯᔾᔨᓗᐊᔾᔮᒍᓐᓃᖅᑐᓂ 

ᐊᓪᕐᓂᐅᔪᖅ ᐱᔭᕇᕈᓂ. ᐊᑦᑎᓪᓕᒋᐊᕈᑎᒋᔪᓐᓇᕐᒥᔭᖓ 21015−ᒥ ᐃᖅᑲᓇᐃᔭᖅᑎᑖᓂᕐᒧᑦ ᓄᖅᑲᖅᑎᑕᐅᓂᖓ. 

ᖃᑦᑏᓐᓇᕈᕆᐊᕋᓛᓚᐅᖅᑐᑦ ᐃᖅᑲᓇᐃᔭᖅᑏᑦ, ᑲᑎᑦᑐᒋᑦ ᐃᑲᕋᐃᑦ ᐃᓕᓐᓂᐊᓂᕐᒧᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 

ᖁᕝᕙᕆᐊᓚᐅᖅᑐᖅ 2014 ᑎᑭᑦᑐᒍ 2015, ᐊᒥᓲᓂᖅᓴᐃᑦ ᐅᖁᒪᐃᑦᑐᓄ ᐊᑯᑎᓄᑦ ᐊᒻᒪ ᐅᔭᕋᓐᓂᐊᖅᑕᐅᔪᓄᑦ 

ᓄᓇᓯᐅᑎᓄᑦ ᐊᖁᑎᐅᓂᕐᒧᑦ ᐃᓕᓐᓂᐊᓂᕐᒧᑦ. 

ᐃᓄᐃᑦ ᓄᖅᑲᑲᑦᑕᕐᓂᖏᑦ ᖁᕝᕙᓯᓐᓂᖏᑦ ᐅᖃᐅᓯᐅᓚᐅᕐᒥᔪᖅ ᕿᑭᖅᑖᓗᒻᒥ SEMC . ᓄᖅᑲᖃᑦᑕᕐᓂᕆᔭᖏᑦ 

ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 2015−ᒥ ᖁᑦᑎᓂᖅᓴᐅᓚᐅᖅᑐᑦ ᓴᓂᐊᓂ ᐃᓄᓪᓚᕆᐅᖏᑦᑐᓂᑦ ᐃᖅᑲᓇᐃᔭᖅᑎᓂᑦ, 

ᓱᓕ ᐊᑦᑎᓂᖅᓴᐅᖏᓐᓇᖅᑐᖅ ᓂᕆᐅᒋᔭᐅᓚᐅᖅᑐᒥ FEIS−ᒥ. ᓄᓇᓖᑦ ᑐᓴᖅᑎᑦᑎᓚᐅᖅᑐᑦ ᐃᓄᑦ ᓄᖅᑲᑕᑦᑕᕐᓂᖏᑦ 

ᖁᕝᕙᓯᓐᓂᖏᑦ ᑕᑯᔅᓴᐅᔪᑦ ᐱᒋᐊᕐᓂᖃᔪᒻᒪᓂᓂᑦ ᐱᓕᕆᐊᖅ, ᐱᔾᔪᑎᒋᔭᐅᔪᑦ ᖃᐅᔨᒪᔭᐅᓪᓚᕆᖏᒃᑲᓗᐊᖅᑐᑎ. 

Baffinland 2015 ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦᖃᐅᔨᓴᓂᕐᒧᑦ ᐅᓂᒃᑳᑦ ᓇᓗᓇᐃᖅᓯᔪᑦ ᐃᓚᒌᑦ/ᐃᒻᒥᓄᑦ 

ᐱᔾᔪᑕᐅᔪᑦ ᐊᖏᕋᒥ (ᐸᐃᕆᕕᒻᒧᑦ ᓈᒻᒪᖏᑦᑐᖅ ᓇᓪᓕᑭᑕᖅᑐᓄᑦ ᐃᖅᑲᓇᐃᔭᖅᑐᓄᑦ, ᓴᐱᓕᕈᑎᖃᕐᓂᖅ ᐃᖅᑲᓇᐃᔮᒥ 

− ᓇᓪᓕᑭᑕᕐᓃᑦ, ᑮᓇᐅᔾᔭᔅᓵᑦ, ᐊᑯᓂᐅᓂᖓ ᐃᖅᑲᓇᐃᔭᕐᓂᖓ) ᐊᒻᒪ ᐃᖅᑲᓇᐃᔮᑖᖅᑐᑎ ᐊᖏᕋᒥᓂ ᓄᖅᑲᖅᑐᑎ. 

ᓄᖅᑲᖃᑦᑕᖅᑐᓄᑦ ᓄᖅᖃᑲᖅᑎᑕᐅᓂᖏᓐᓄᑦ ᐱᔾᔪᑕᐅᓛᖑᓚᐅᖅᑐᖅ ᐅᐸᖃᑦᑕᖏᓐᓂᕐᒧᑦ ᐊᒻᒪ 

ᐃᖅᑲᓇᐃᔭᑦᑎᐊᖏᓐᓂᕐᒧᑦ. Baffinland ᑲᔪᖏᖅᓯᒪᔪᑦ ᐅᓪᓗᒥᒨᖓᓕᖅᑎᑕᐅᓗᓂ ᕿᑭᖅᑖᓗᒻᒥ SEMC ᓄᑖᓂ 

ᑐᕌᒐᕐᓂᑦ ᐊᑦᑎᓪᓕᒋᐊᕐᓗᒍ ᐃᓄᐃᑦ ᓄᖅᑲᖃᑦᑕᕐᓂᖏᑦ. ᑖᒃᑯᐊ ᐸᕐᓇᐅᑏᑦᑐᓂᔭᐅᓂᐊᖅᑐᑦ 2017−ᒥ ᕿᑭᖅᑖᓗᒻᒥ 

SEMC ᑲᑎᒪᓕᖅᑲᑕ. 

ᐃᓚᒋᐊᕐᓗᒍ ᓄᖅᑲᖃᑦᑕᕐᓂᖏᓐᓄᑦ ᖁᕝᕙᓯᓐᓂᖏᑦ ᐳᕈᑎᐅᔪᑦ ᐊᕐᓇᓄᑦ ᐃᖅᑲᓇᐃᔮᑖᓂᕐᒥᑦ ᐱᓕᕆᐊᒥᑦ 

ᐅᖃᐅᓯᐅᓚᐅᖅᑐᑦ ᑲᑎᒪᓂᐅᔪᒥᑦ. ᐊᑕᐅᓯᖅ ᓇᓗᓇᐃᖅᑕᐅᔪᖅᐊᕐᓇᐃᑦ ᐃᖅᑲᓇᐃᔮᑖᕋᓱᐊᖅᑐᑦ  

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᐃᖅᑲᓇᐃᔭᖅᑎᑕᐅᒐᔪᒻᒪᑕ ᓂᖅᑎᐅᕕᒻᒥ ᐊᒻᒪ ᓴᓗᒻᒪᖅᓴᐃᔨᓂᑦ ᐊᒻᒪ ᐅᖁᒪᐃᑦᑐᓄᑦ ᐊᖁᑎᐅᖏᑦᑐᑦ ᐊᓯᖏᓪᓘᓐᓃᑦ 

ᐃᓂᐅᔪᑦ, ᓈᒻᒪᑦᑐᓂ ᐱᔪᓐᓇᕐᓂᕆᒋᐊᖃᖅᑕᖏᓐᓂᑦ ᐱᓯᒪᑦᑎᒐᓗᐊᖅᑎᓪᓗᒋᑦ. Baffinland ᓇᓗᓇᐃᖅᓯᒪᐅᖅᑐᑦ 

ᓯᕗᓪᓕᐅᔾᔨᖃᑦᑕᕋᓗᐊᖅᑐᑎ ᐃᓄᓐᓂᑦ ᐃᖅᑲᓇᐃᔭᖅᑎᑖᓂᕐᒥᑦ, ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ ᐱᔪᓐᓇᕐᓂᖃᓛᖑᔪᓂᑦ 

ᐃᖅᑲᓇᐃᔮᔅᓴᒧᑦ, ᐅᖃᐅᓯᖃᓕᓚᐅᕐᒥᔪᑦ ᐱᔾᔪᑎᖃᖅᑐᓂ ᖃᐅᔨᔭᐅᔪᓂᑦ ᐅᕝᕙᕿᐊᖅᑐᓂ ᐋᖓᔮᓇᑐᖅᑐᖃᑦᑕᕐᓂᖅ, 

ᑮᓇᐅᔭᓕᐅᕋᓱᓐᓂᖅ ᐊᒻᒪ ᐊᐃᑉᐹᕆᓄᑦ ᐃᓱᒫᓘᑕᐅᔪᑦ ᕿᑭᖅᑖᓗᒻᒥ ᓄᓇᓕᓐᓂᑦ. ᓄᓇᓖᑦ ᐃᓱᒫᓗᑦᑐᑦ 

ᐊᑦᑐᐊᓂᓕᓐᓄᑦ ᐃᖅᑲᓇᐃᔭᖅᑐᑦ ᓄᓘᔮᓂᑦ ᐊᒻᒪ ᖁᕝᕙᕆᐊᖅᑐᓂ ᐋᖓᔮᓇᑐᖅᑐᖃᑦᑕᖅᑐᓂ ᐊᒻᒪ 

ᑮᓇᐅᔭᓕᐅᕋᓱᑦᑐᓂᑦ. ᓄᓇᓕᒻᒥ ᑭᒡᒐᖅᑐᐃᔩᑦ ᓇᓗᓇᐃᖅᓯᓚᐅᖅᑐᑦ ᑖᓐᓇ ᐱᓕᕆᐊᖑᐃᓐᓇᕐᒪᑦ ᑲᔪᓰᓐᓇᖅᑐᓂ 

ᑐᕌᖓᓂᖃᓪᓚᕆᖏᑦᑐᖅ ᓄᓘᔮᓄᑦ ᐊᒻᒪ ᕼᐊᒻᒪᓚᐃᑦ ᐃᖅᑲᓇᐃᔭᖃᑎᖃᖅᑐᑦ ᐸᓖᓯᒃᑯᓐᓂᑦ ᐊᑎᓪᓕᑎᓐᓇᓱᐊᖅᑐᒍ 

ᐋᖓᔮᓇᑐᖅᑐᖃᑦᑕᕐᓂᖅ. Baffinland ᖃᐅᔨᓴᐃᓐᓇᓂᐊᖅᑐᑦ ᐊᑦᑐᖅᑕᐅᔪᓂᑦ ᑖᒃᑯᓂᖓ ᐃᓱᒫᓘᑕᐅᔪᓂᑦ, ᑭᓯᐊᓂ 

ᐃᓕᓴᖅᓯᓯᒪᔪᑦ ᖃᐅᔨᓴᕐᓂᕆᔭᖏᑦ ᐊᑦᑐᖅᑕᐅᔪᓂᑦ ᐃᑲᔪᐃᓂᖃᕈᓐᓇᖅᑐᑦ ᐅᖃᓯᐅᒃᑲᓂᖅᑐᓂᑦ ᕿᑭᖅᑖᓗᒻᒥ SEMC. 

ᐊᒥᓲᓂᖏᓐᓄᑦ ᖃᐅᔨᓴᕐᓂᖅ SEMP ᑕᒪᒃᑭ ᐱᐅᓂᖓᓄ ᖃᐅᔨᓴᐃᓂᕐᒥᑦ ᑲᑎᒪᔨᕋᓛᑦ ᐅᖃᐅᓯᕆᔭᖏᓐᓂᑦ 

ᑐᓱᑭᓯᐅᒪᑎᑦᑎᑎᐊᖅᑐᑦ ᐃᑲᔫᓯᐊᓂᑦ ᐊᒻᒪ ᐊᑐᖅᑕᐅᔪᓂ ᐊᑦᑐᐊᓂᓖᑦ ᓄᓘᔮᓂ ᐅᔭᕋᓐᓂᐊᕕᒻᒧᑦ. ᑲᑎᒪᔨᕋᓛᑦ 

ᑲᔪᖏᖅᑐᑦ ᐱᐅᔪᓂ ᐃᖅᑲᓇᐃᔭᓂᕐᒧᑦ ᐊᒻᒪ ᐃᓕᓐᓂᐊᑎᑦᑎᓂᕐᒧᑦ ᐊᒥᓲᓂᖏᓐᓂᑦ ᓄᓘᔮᓂᑦ ᑭᓯᐊᓂ ᑭᐅᓚᐅᖅᑐᑦ 

ᑕᑯᔪᒪᓪᓗᑎ ᑖᒃᑯᓂᖓ ᓈᓴᐅᑎᓂᑦ ᖁᕝᕙᐸᓪᓕᐊᓗᑎ. Baffinland ᐊᔾᔨᖓᓂ ᐊᑐᖅᑕᖓ ᐊᒻᒪ ᓇᓗᓇᐃᖅᓯᓪᓗᑎ 

ᑲᔪᖏᖅᓯᒪᓂᖏᓐᓄᑦ ᐱᐅᓯᑎᑕᐅᒋᐊᕐᓗᓂ ᐱᔨᑦᑎᖅᑕᓂ ᐱᓕᕆᐊᓂᑦ ᓴᖅᑭᑎᑦᑎᓗᑎ ᐊᑯᓂᐅᔪᒧᑦ ᐃᑲᔫᓯᐊᓂᑦ 

ᐃᖅᑲᓇᐃᔭᖅᑎᖏᓐᓄᑦ. ᐊᕐᕌᒍᑕᒫᑦ SEMC ᑕᑎᒪᓂᖓ ᐊᖅᑯᑎᐅᔪᖅ ᐊᑦᑐᖅᑕᐅᔪᓄᑦ ᓇᒻᒥᓂᖃᖅᑐᓄᑦ ᓴᖅᑭᑎᑦᑎᓗᑎ 

ᐃᓱᒫᓘᑎᖏᓐᓂᑦᐊᒻᒪ ᐅᖃᐅᔾᔨᒋᐊᖅᑐᑎ AEM−ᒧᑦ ᑎᒥᐅᔪᖅ ᕿᓂᕈᓐᓇᓂᐊᕐᖓᑦ ᐋᖅᑭᒋᐊᕐᓗᒋᑦ ᐱᓕᕆᐊᑦ ᐱᐅᓛᓂᑦ 

ᑎᑭᑦᑎᔪᓂᑦ ᐱᔭᐅᔭᕆᐊᓕᓐᓄᑦ ᕿᑭᖅᑖᓗᒻᒥᐅᓄᑦ.  

ᐱᓕᕆᔪᑦ ᐅᖃᐅᓯᖃᓚᐅᕐᒥᔪᑦ ᒐᕙᒪᒃᑯᓐᓄᑦ−ᓄᐊᑕᐅᓯᒪᔪᑦ ᓇᓗᓇᐃᕈᑏᑦ ᐃᓚᓕᐅᔾᔭᐅᓗᑎ ᓯᕗᓂᔅᓴᓂ 

ᐅᓂᒃᑳᖑᓂᐊᖅᑐᓂᑦ. GN ᑐᓂᓯᓚᐅᖅᑐᑦ Baffinland−ᑯᓐᓄᑦ ᐊᒻᒪ ᐱᓕᕆᔪᓄᑦ ᑎᑎᕋᖅᓯᒪᔪᓂᑦ ᓄᑖᓂᑦ 

ᓇᓗᓇᐃᕈᑎᓂᑦ ᐃᓚᔭᐅᓗᑎ ᐊᒻᒪ, ᒫᓐᓇᐅᔪᒥᑦ ᓇᓗᓇᐃᕈᑏᑦ ᐲᖅᑕᐅᓗᑎ. ᐱᔾᔪᑎᒋᔭᖏᑦ ᖃᓄᐃᓐᓂᐅᖁᔭᐅᔪᓄᑦ 

ᓴᖅᑭᑎᑦᑎᓗᑎ ᐊᓪᔨᖃᕐᓂᖅᓴᓂᑦ ᐱᓕᕆᐊᓕᒫᓂᑦ SEMPs ᓄᓇᕗᒻᒥ. ᓇᓗᓇᐃᕈᑎᖁᔭᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᓱᒪᒋᔭᐅᓂᐊᖅᑐᑦ Baffinland−ᑯᓐᓄᑦ ᐱᖃᓯᐅᔾᔭᐅᓗᑎ ᓯᕗᓂᔅᓴᒥ ᐅᓂᒃᑳᖑᓂᐊᖅᑐᓂᑦ, ᐋᖅᑭᒋᐊᖅᑕᐅᓯᒪᔪᓪᓗ 

ᑖᒃᑯᓄᖓ ᓇᓗᓇᐃᕈᑎᓄᑦ, Baffinland ᖁᕕᐊᑦᑐᖅ ᐃᖅᑲᓇᐃᔭᖃᑎᖃᖅᑐᑎ ᕿᑭᖅᑖᓗᒻᒥ SEMC, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ, ᐊᒻᒪ ᐋᓐᓂᐊᖃᒃᕝᕐᓇᖏᐃᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓴᓇᓗᑎ ᐊᒻᒪ ᐊᑐᓕᖅᑎᑦᑎᓗᑎ 

ᐃᓪᓗᓕᕆᓂᕐᒧᑦ ᖃᐅᔨᓴᓂᕐᒥᑦ ᐱᔭᕇᖅᑕᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᓇᓗᓇᐃᖅᑕᐅᓗᑎ ᐱᓕᕆᐊᒧ ᐊᑦᑐᖅᑕᐅᔪᑦ 

ᐃᓪᓗᓕᕆᓂᕐᒧᑦ (ᐊᓯᔾᔨᖅᑐᑦ ᑐᕌᕈᑎᖏᑦ, ᐃᓪᓗᖃᕐᓂᖓ ᖃᓄᐃᓕᖓᓂᖓ, ᐊᓯᖏᓪᓗ) ᑖᓐᓇ ᐃᓚᔭᐅᓂᐊᖅᑐᖅ 

ᒫᓐᓇᐅᒧᔪᒥᑦ ᓄᓘᔮᓂᑦ ᐃᖅᑲᓇᐃᔭᖅᑎᓂ ᖃᐅᔨᓴᓂᕐᒧᑦ, ᐅᕝᕙᓘᓐᓃᑦ, ᓄᑖᒥ ᖃᐅᔨᓴᕐᓂᐅᔪᒥᑦ ᓴᖅᑭᖅᑎᑕᐅᓗᓂ. 

 

ᐃᓚᒍᑕᖓ A: ᑕᑯᔅᓴᐅᑎᑕᐅᔪᑦ 

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᐃᓚᒍᑕᖓ A ᐃᓛᒃᑰᖓᔪᖅ ᑎᑎᕋᖅᓯᒪᔪᓂᑦ ᐃᓗᓕᖃᖅᑐᖅ Power Point ᐊᔾᔨᓐᖑᐊᓂ ᑕᑯᔅᓴᐅᑎᑕᐅᔪᓂᑦ 

ᐅᖃᐅᓯᐅᔪᑦ ᑕᕝᕙᓂ ᐅᓂᒃᑳᓂᑦ ᐋᖅᑭᔅᓯᒪᓪᓗᑎ ᑕᑯᔅᓴᐅᑎᑕᐅᓂᕆᓚᐅᖅᑕᖏᑎᒐᑦ ᐊᒻᒪ ᑲᑎᒪᔾᔪᑎᔅᓴᓃᑦᑐᖅ: 

1. ᓄᓇᕗᑦ ᒐᕙᒪᒃᑯᑦ 

2. ᓄᓇᕗᒻᒥ ᑭᓪᓕᒥᓂᐊᖅᑏᑦ 

3. ᓄᓘᔮᓂᑦ ᐅᔭᕋᓐᓂᐊᕐᕕᒃ ᑯᐊᐳᕇᓴᓐ 

ᐃᓚᒍᑕᖓ B: ᑭᓪᓕᓯᓂᐊᖅᑕᐅᓯᒪᔪᑦ 

ᐃᓚᒍᑕᖓ B ᐃᓛᒃᑰᖓᔪᑦ ᑎᑎᕋᖅᑕᐅᓯᒪᔪᑦ ᐃᓗᓕᖃᖅᑐᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᑐᑭᓯᒋᐊᕈᑎᓂᑦ ᐅᑯᓂᖓ 

ᐱᒻᒪᕆᐅᑎᑕᐅᔪᑦ ᐃᓅᖃᑎᐲᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓗᓕᖏᑦ ᐊᒻᒪ ᐊᑦᑐᐊᓂᓖᑦ ᓇᓗᓇᐃᕈᑏᑦ: 

 

ᑭᓪᓕᓯᓂᐊᖅᑕᐅᓯᒪᔪᑦ 

ᐃᓄᒋᐊᓐᓂᖏᑦ ᒥᔅᓴᐅᓴᑦᑕᐅᓯᒪᔪᑦ 

ᐃᓄᒋᐊᓐᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᐊᕕᑦᑐᖅᓯᒪᔪᑎᒍᑦ ᐊᒻᒪ ᓄᓇᓕᖏᑎᒍᑦ 

ᐃᓄᒋᐊᓐᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᐊᕐᕌᒍᖃᑎᒌᖏᑎᒍᑦ, ᐊᕕᑦᑐᖅᓯᒪᔪᑎᒍᑦ ᐊᒻᒪ ᓄᓇᓕᖏᑎᒍᑦ 

ᐃᓄᒋᐊᓐᓂᖏᑦ ᐃᖏᕋᔪᓐᓇᕐᓂᖏᑦ  

ᓄᓴᖃᖅᑳᖅᓯᒪᔪᓂᑦ  

 

ᑎᒥᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ  

ᐆᒪᓂᖏᑦ ᓂᕆᐅᒋᔭᐅᔪᑦ  

ᐱᐊᕋᐃᑦ ᑐᖁᖃᑦᑕᕐᓂᖏᑦ  

ᐅᕕᒃᑲᐃᑦ ᓇᔾᔨᓂᖏᑦ  

ᐃᕐᓂᐊᖑᔪᓄᑦ ᐅᖁᒪᐃᓐᓂᖏᑦ  

ᐃᓱᒪᒋᔭᐅᓂᖏᑦ ᐋᖓᔮᓇᖅᑐᓂ ᐊᒻᒪ ᐃᒥᐊᓗᒻᒥ ᐊᔪᕈᑎᖃᓂᕐᒥᑦ  

ᑕᕝᕚᑲᒧᑦ ᐊᔪᓕᖅᓯᒪᔪᑦ  

ᐃᒥᐊᓗᒻᒧᑦ ᐊᔪᓕᖅᓯᒪᔪᑦ  

ᐃᓅᓯᕐᒥ ᑭᐱᓯᖃᑦᑕᕐᓂᖅ  

2016 ᕿᑭᖅᑖᓗᒻᒥ ᐃᓅᖃᑎᒌᓐᓂᕐᒥᑦ−ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᐊᒥᓱᐊᖅᑎᖃᑦᑕᕐᓂᖏᑦ ᓄᓇᓕᒻᒧᑦ ᐋᓐᓂᐊᕕᓕᐊᖅᑐᑦ  

ᓱᕈᓰᑦ ᐊᒻᒪ ᐃᓄᓕᕆᔩᑦ: ᐊᒥᓲᓂᖏᑦ ᓱᕈᓰᑦ ᐱᔨᑦᑎᖅᑕᐅᔪᑦ  

 

ᓂᕿᓄᑦ ᐊᑦᑕᓇᐃᖅᓯᒪᓂᖅ  

ᑳᓐᓂᖅ  

ᓂᐅᕕᖃᑦᑕᖅᑐᓄ ᐊᑭᖏᑦ  

ᐊᑭᖏᑦ ᐅᑭᐅᑕᖅᑐᒥ ᓂᕿᑖᖑᕙᑦᑐᓄᑦ  

ᓂᕿᑦᑎᐊᕙᓕᕆᓂᖅ ᐅᑭᐅᑕᖅᑐᒥ: ᐃᑲᔪᖅᑕᐅᓂᖏᓐᓄᑦ ᐊᖏᓂᖓ ᐊᒻᒪ ᐅᖁᒪᐃᓐᓂᖓ ᐊᑐᓂ ᓄᓇᓕᓐᓄᑦ  

 

ᐃᓕᓐᓂᐊᕐᓂᓕᕆᓂᖅ  

ᐃᓕᓐᓂᐊᕕᒻᒧᑦ ᐊᑎᓕᐅᖅᓯᒪᔪᑦ ᖁᕝᕙᓯᓐᓂᖏᑎᒍᑦ  

ᐃᓕᓐᓂᐊᕆᐊᒃᑲᓂᖅᑐᓄᑦ ᐱᔭᕇᖅᓯᖃᑦᑕᖅᑐᑦ ᖁᕝᕙᓯᓐᓂᖏᑦ  

ᐅᐸᖃ ᑦᑕᕐᓂᖏᑦ ᖁᕝᕙᓯᓐᓂᖏᑎᒍᑦ  

 

ᐃᓪᓗᓕᕆᓂᖅ  

ᑲᑎᑦᑐᒋᑦ ᐃᓗᐃᑦ ᐊᒻᒪ ᐃᓪᓗᒥᐅᑕᐃᑦ ᐊᖏᓂᖏᑦ  

ᑲᑎᑦᑐᒋᑦ ᐊᑐᖅᑐᐊᖅᑕᐅᔪᑦ ᐊᒻᒪ ᐃᓄᓐᓄᑦ/ᓇᒻᒥᓂᕆᔭᐅᔪᓄᑦ ᐃᓪᓗᐃᑦ  

ᐃᓄᒋᐊᓗᐊᕐᓂᖅ  

ᐃᓪᓗᓴᖃᖅᑎᑕᐅᓂᕐᒧᑦ ᐅᑕᖅᑭᔪᑦ ᑎᑎᕋᖅᓯᒪᔪᑦ  

 

ᐱᕋᔭᑦᑕᐅᔪᑦ  

ᓯᖁᒥᑦᑎᓂᓪᓚᕆᐅᔪᑦ  

ᖁᕝᕙᓯᓐᓂᖏᑦ ᐸᓖᓯᒃᑯᓐᓄᑦ ᐅᖄᓚᔾᔪᑕᐅᔪᑦ  

ᖃᓄᐃᑦᑑᓂᖓ ᐱᕋᔭᓐᓂᐅᔪᖅ  

ᑮᓇᐅᔭᓕᕆᓂᕐᒧᑦ ᖃᓄᐃᓘᖅᑕᐅᔪᑦ 

ᑲᑎᑦᑐᒋᑦ ᓂᐅᕕᐊᔅᓴᐃᑦ  

ᓂᐅᕕᐊᔅᓴᓄ ᑕᐅᖅᓰᓂᖅ  

ᐃᓪᓗᓕᐅᓂᕐᒧᑦ ᐱᔪᓐᓇᐅᑏᑦ  

 

ᐃᖅᑲᓇᐃᔭᖅᑐᓕᕆᓂᖅ  

ᐃᖅᑲᓇᐃᔭᕐᓂᖏᑦ ᖃᓄᐃᑦᑑᓂᖏᑦ  

ᐃᓄᐃᑦ ᐃᖅᑲᓇᐃᔭᖏᑐᖅᓯᐅᑎᑖᖃᑦᑕᖅᑐᑦ  

ᐳᓴᓐᓯᖏᑦ ᐊᖏᕋᕆᔭᐅᔪᓂᑦ ᑮᓇᐅᔭᓕᐅᕐᓂᖃᖅᑐᑦ  

ᑖᒃᓯᓄ ᑎᑎᕋᖅᑕᐅᑎᑦᑎᕙᑦᑐᑦ ᐃᖅᑲᓇᐃᔭᓂᕐᒧᑦ ᑮᓇᐅᔭᓕᐊᓂᑦ, ᐊᒻᒪ ᕿᑎᕋᖅᑐᑦ ᐃᖅᑲᓇᐃᔭᓂᕐᒧᑦ ᑮᓇᐅᔭᓕᐊᑦ  

ᐃᓄᓕᕆᔨᑖᖃᑦᑕᖅᑐᑦ ᓱᒃᑯᐊᕿᖃᑦᑕᖅᑐᑦ  

ᓱᒃᑯᐊᕿᓄᑦ ᑮᓇᐅᔭᖅᑐᕈᑏᑦ  

 

ᐃᓄᐃᑦ ᐅᖃᐅᓯᖏᑦ 

ᐃᓄᒋᐊᓐᓂᖏᑦ ᐅᖃᐅᓯᕐᖓᐅᑎᓖᑦ  

ᐅᖃᐅᓯᖅ ᐊᑐᖅᑕᐅᓛᖑᔪᖅ ᐊᖏᕋᒥ  

 

ᐃᓄᐃᑦ ᐱᖁᓯᖏᓐᓄᑦ ᖃᓄᐃᓘᖅᑕᐅᔪᑦ ᐊᒻᒪ ᐊᔪᖏᓐᓂᖏᑦ  

ᐃᓄᒋᐊᓐᓂᖏᑦ ᐊᖑᓇᓱᖃᑦᑕᖅᑐᑦ, ᐃᖃᓗᒐᓱᑦᑐᑦ, ᑲᑎᖅᓱᐃᔪᑦ, ᐊᒻᒪ/ᐅᕝᕙᓘᓐᓃᑦ ᒥᑭᒋᐊᓂᐊᖅᓯᒪᔪᑦ 12 

ᑕᖅᑭᐅᓯᒪᓕᖅᑐᓂᑦ  

ᐊᑯᓂᐅᓂᖏᑦ ᐃᓐᓇᑐᖃᕐᒦᖃᑎᖃᕐᓂᖏᑦ (ᒪᒃᑯᑦᑐᐃᑦ) 


